ಜಾಗತಿಕ ತಾಪಮಾನ ಮತ್ತು ಹವಾಮಾನ ವೈಪರೀತ್ಯ , ಕೃಷಿಯ ಮೇಲೆ ಬೀರುವ ಪರಿಣಾಮಗಳು : ಕುಲಪತಿಗಳ ಹಾರೈಕೆ
ಕೃಷಿ, ವಿಜ್ಞಾನ ಮತ್ತು ತಂತ್ರಜ್ಞಾನ ಕ್ಷೇತ್ರಗಳು ಇಂದು ಬಹುಮುಖವಾಗಿ ಬೆಳೆದಿವೆ. ಕೃಷಿಯು ನಾಡಿನ ಗ್ರಾಮೀಣ ಜನತೆಯ ಮುಖ್ಯ ಜೀವನ ಮಾರ್ಗವಾಗಿರುವಂತೆಯೇ ಇತರ ಉದ್ಯಮ ಕ್ಷೇತ್ರಗಳೊಂದಿಗೆ ಕೃಷಿ ರಂಗವೂ ಕೂಡ ತನ್ನ ಪ್ರಗತಿ ಸಾಧನೆಯಲ್ಲಿ ಮುಂಚೂಣಿಯ ಸ್ಥಾನದಲ್ಲಿರುವುದು ದೇಶದ ಆಹಾರೋತ್ಪಾದನೆ ಸಾಮರ್ಥ್ಯವನ್ನು ಬೆಳೆಸುವ ದೃಷ್ಟಿಯಿಂದ ಅತಿ ಮುಖ್ಯವಾಗಿದೆ. ಹಾಗೆಯೇ ಅಧಿಕ ಲಾಭದಾಯಕತೆಯೊಂದಿಗೆ ಸುಸ್ಥಿರ ಮತ್ತು ಪರಿಸರಸ್ನೇಹಿ ಮೌಲ್ಯಯುಕ್ತವಾದ ಸಾಂಪ್ರದಾಯಿಕ ಕೃಷಿ ವಿಧಾನಗಳಿಗೆ ಹೆಚ್ಚಿನ ಮಹತ್ವ ನೀಡುವುದು ಇಂದಿನ ತುರ್ತು ಅಗತ್ಯವಾಗಿದೆ. ಈ ಎಲ್ಲ ಅಂಶಗಳನ್ನು ಕುರಿತಂತೆ ಕೃಷಿ ವಿದ್ಯಾರ್ಥಿಗಳು ಮತ್ತು ರೈತರಲ್ಲಿ ಪ್ರಜ್ಞಾಪೂರ್ವಕವಾದ ತಿಳಿವಳಿಕೆ ಮೂಡಿಸಲು ನೆರವಾಗುವಂತೆ ಕನ್ನಡ ಮಾತೃಭಾಷೆಯಲ್ಲಿ ಆಧುನಿಕ ಕೃಷಿ ವಿಜ್ಞಾನ ಸಾಹಿತ್ಯವನ್ನು ಪ್ರಕಟಿಸುವುದು ಕೃಷಿ ವಿಶ್ವವಿದ್ಯಾನಿಲಯದ ಒಂದು ವಿಶೇಷ ಹೊಣೆಯಾಗಿದೆ. ಭಾರತ ಸರ್ಕಾರದ ನೆರವಿನಿಂದ ೧೯೬೯-೭೦ ರಲ್ಲಿ ಪ್ರಾರಂಭವಾದ ಕನ್ನಡ ಅಧ್ಯಯನ ವಿಭಾಗ ಈ ದಿಶೆಯಲ್ಲಿ ಕಾರ್ಯನಿರತವಾಗಿದೆ. ಶಿಕ್ಷಣ ಮಾಧ್ಯಮ ಪ್ರಾದೇಶಿಕ ಭಾಷೆಗಳಲ್ಲಿ ನಡೆಯಬೇಕೆಂಬ ೧೯೮೪ರ ಸಂಸತ್ತಿನ ತೀರ್ಮಾನದಂತೆ. ಕೃಷಿ ಶಿಕ್ಷಣದಲ್ಲಿ ಕನ್ನಡ ಮಾಧ್ಯಮ ಜಾರಿಗೆ ತರುವ ಪ್ರಥಮ ಹೆಜ್ಜೆಯಾಗಿ ಕೃಷಿ ವಿಜ್ಞಾನದ ವಿವಿಧ ವಿಷಯಗಳಲ್ಲಿ ಕನ್ನಡ ಪಠ್ಯಪುಸ್ತಕಗಳ ಪ್ರಕಟಣಾ ಕಾರ್ಯ ನಡೆದಿದೆ. ಪಠ್ಯವಿಷಯವಾಗಿ ಅಲ್ಲದೆ ಈ ಪುಸ್ತಕಗಳು ಕೃಷಿ ವಿಜ್ಞಾನ ಪ್ರಸರಣೆಯ ಮಾಧ್ಯಮವೂ ಆಗಿವೆ. ವಿದ್ಯಾರ್ಥಿಗಳಿಗೆ, ರೈತರಿಗೆ, ಬೋಧಕರಿಗೆ ಹಾಗೂ ವಿಜ್ಞಾನಿಗಳಿಗೂ ಸಹ ಉಪಯುಕ್ತವಾಗುವಂತೆ ಈಗಾಗಲೇ ೨೮೨ಕ್ಕೂ ಹೆಚ್ಚು ಪುಸ್ತಕಗಳು ಪ್ರಕಟವಾಗಿವೆ.
ಪಠ್ಯಪುಸ್ತಕ ಪ್ರಕಟಣಾಕಾರ್ಯದ ಜೊತೆಯಲ್ಲಿಯೇ ಕನ್ನಡದಲ್ಲಿ ಅಭ್ಯಾಸ ಮಾಡುವ ವಿದ್ಯಾರ್ಥಿಗಳಿಗೆ, ಲೇಖಕರಿಗೆ ಹಾಗೂ ಬೋಧಕರಿಗೆ ಅನುವಾಗಲೆಂದು ಸಂಶೋಧನಾ ಕಾರ್ಯಕ್ರಮದ ಅಂಗವಾಗಿ ಕೃಷಿ ವಿಜ್ಞಾನದ ವಿವಿಧ ವಿಷಯಗಳಲ್ಲಿ ಪಾರಿಭಾಷಿಕ ಶಬ್ದಕೋಶಗಳನ್ನು ಪ್ರಕಟಿಸಲಾಗಿದೆ. ಅಲ್ಲದೆ ಕೃಷಿ ವಿಜ್ಞಾನ ಲೇಖಕರಿಗೆ ಪ್ರೋತ್ಸಾಹ ನೀಡುವ ಸಲುವಾಗಿ ಪ್ರತಿ ವರ್ಷ ಪುಸ್ತಕ ರಚನಾ ಸ್ಪರ್ಧೆಯನ್ನು ಏರ್ಪಡಿಸಿ ಅತ್ಯುತ್ತಮ ಪುಸ್ತಕಗಳಿಗೆ ಬಹುಮಾನ ನೀಢುವ ಯೋಜನೆಯನ್ನು ನಡೆಸಲಾಗುತ್ತಿದೆ.
೨೦೦೩ನೇ ವರ್ಷದಿಂದ ಕನ್ನಡ ಅಧ್ಯಯನ ವಿಭಾಗವು ಕೃಷಿ ಜ್ಞಾನ ಭಂಡಾರ ಮಾಲಿಕೆ ಎಂಬ ವಿನೂತನ ಜನಪ್ರಿಯ ಮಾಲಿಕೆಯನ್ನು ಪ್ರಾರಂಭಿಸಿದ್ದು, ಇದರಲ್ಲಿ ಈಗಾಗಲೇ ೩೨ ಪುಸ್ತಕಗಳನ್ನು ಪ್ರಕಟಿಸಲಾಗಿದೆ. ರೈತರ ಜನಮನವನ್ನು ತಲುಪುವ ಉನ್ನತ ಉದ್ದೇಶದಿಂದ ಪ್ರಾರಂಭವಾದ ಈ ಮಾಲಿಕೆಯ ಪ್ರಕಟಣೆಗಳನ್ನು ರೈತರಿಗೆಂದೇ ವಿಶೇಷವಾಗಿ ವಿನ್ಯಾಸಿತಗೊಳಿಸಲಾಗಿದ್ದು, ಸರಳ ಸುಂದರ ರೂಪದಲ್ಲಿ ಹೊರತರಲಾಗಿದೆ.
ಇಂದು ಹೆಚ್ಚು ಶಿಕ್ಷಕರು, ವಿಜ್ಞಾನಿಗಳು ಹಾಗೂ ಲೇಖಕರು ತಮ್ಮ ತಜ್ಞತೆಯ ವಿಷಯದಲ್ಲಿ ಕನ್ನಡ ಕೃತಿಗಳನ್ನು ರಚಿಸಿ ಕೃಷಿ ವಿಜ್ಞಾನದ ಆಧುನಿಕ ಆವಿಷ್ಕಾರ, ತಂತ್ರಜ್ಞಾನ ಹಾಗೂ ಆಲೋಚನೆಗಳನ್ನು ಕನ್ನಡ ನಾಡಿನ ಪ್ರತಿ ಮೂಲೆಗೂ ತಲುಪಿಸಲು ಸಹಕರಿಸಬೇಕಾಗಿದೆ. ಗ್ರಾಮಾಂತರ ಪ್ರದೇಶಗಳಲ್ಲಿ ಕಾರ್ಯ ನಿರ್ವಹಿಸುವ ಪ್ರತಿಯೊಬ್ಬರೂ ರೈತನ ಆಡುಭಾಷೆಯಾದ ಕನ್ನಡದಲ್ಲೇ ವ್ಯವಹರಿಸಬೇಕಾಗುತ್ತದೆ. ಈ ದೃಷ್ಟಿಯಿಂದ ನಮ್ಮ ವಿಶ್ವವಿದ್ಯಾನಿಲಯದಲ್ಲಿ ಕನ್ನಡ ಪ್ರಕಟಣೆಗಳಿಗೆ ಮಹತ್ತರವಾದ ಸ್ಥಾನ ನೀಡಲಾಗಿದೆ.
ಪ್ರಸ್ತುತ ಪ್ರಕಟವಾಗುತ್ತಿರುವ ಜಾಗತಿಕ ತಾಪಮಾನ ಮತ್ತು ಹವಾಮಾನ ವೈಪರೀತ್ಯ – ಕೃಷಿಯ ಮೇಲೆ ಬೀರುವ ಪರಿಣಾಮಗಳು ಪುಸ್ತಕವು ಕೃಷಿ ವಿಜ್ಞಾನಿಗಳಿಗೆ, ರೈತರಿಗೆ ಹಾಗೂ ಇತರ ಆಸಕ್ತರಿಗೆ ಹೆಚ್ಚು ಉಪಯುಕ್ತವಾಗುವುದೆಂದು ಆಶಿಸಲಾಗಿದೆ.
ಡಾ. ಪಿ.ಜಿ. ಚಂಗಪ್ಪ
ಕುಲಪತಿಗಳು
ಕೃಷಿ ವಿಶ್ವವಿದ್ಯಾನಿಲಯ
ಗಾಂಧಿ ಕೃಷಿ ವಿಜ್ಞಾನ ಕೇಂದ್ರ
ಬೆಂಗಳೂರು – ೫೬೦೦೬೫
ಜಾಗತಿಕ ತಾಪಮಾನ ಮತ್ತು ಹವಾಮಾನ ವೈಪರೀತ್ಯ , ಕೃಷಿಯ ಮೇಲೆ ಬೀರುವ ಪರಿಣಾಮಗಳು : ಸಂಪಾದಕರ ಮಾತು
ಮಿತಿಮೀರಿದ ಪ್ರಮಾಣದಲ್ಲಿ ಏರುತ್ತಿರುವ ಜಾಗತಿಕ ತಾಪಮಾನವನ್ನು ತಡೆಗಟ್ಟುವ ಕುರಿತಾಗಿ ವಿಶ್ವದಾದ್ಯಂತ ಇಂದು ತೀವ್ರವಾದ ಚರ್ಚೆ ನಡೆಯುತ್ತಿದ್ದು ವಿಶ್ವ ಶೃಂಗ ಸಭೆಯಲ್ಲಿ ಇನ್ನೂ ಹಲವು ಮಲುಖ್ಯ ತೀರ್ಮಾನಗಳನ್ನು ತೆಗೆದುಕೊಳ್ಳಬೇಕಾಗಿದೆ. ಹಾಗೆಯೇ ಪ್ರತಿಯೊಬ್ಬರೂ ಕೂಡ ತಮ್ಮ ಬದುಕಿನ ಪರಿಸರ ಸಂರಕ್ಷಣೆಯನ್ನು ಹೊಣೆಗಾರಿಕೆಯಾಗಿ ಕೈಗೊಂಡಾಗ ಮಾತ್ರ ನಮ್ಮ ಮುಂದಿನ ಪೀಳಿಗೆಗೆ ನಾವು ಬದುಕುಳಿಯುವಂತಹ ಪರಿಸರವನ್ನು ಉಳಿಸಿಕೊಡಲು ಸಾಧ್ಯ. ಈ ದಿಸೆಯಲ್ಲಿ ಪ್ರಸ್ತುತ ಕಿರುಕೃತಿಯಲ್ಲಿ ಜಾಗತಿಕ ತಾಪಮಾನದ ಏರಿಕೆ ದೃಷ್ಟಿಯಲ್ಲಿ ಭಾರತದಲ್ಲಿ ಮತ್ತು ನಿರ್ದಿಷ್ಟವಾಗಿ ಕರ್ನಾಟಕದ ಪ್ರದೇಶಗಳಿಗೆ ತೆಗೆದುಕೊಳ್ಳಬೇಕಾದ ಕ್ರಮಗಳು ಮತ್ತು ಪರಿಸರ ಕಾಳಜಿಯ ವಿವಿಧ ಮಜಲುಗಳನ್ನು ಪರಿಚಯಿಸಲಾಗಿದೆ.
ಪ್ರಸ್ತುತ ಅನುವಾದ ಕೃತಿಯ ಭಾಷಾಂತರ ಪರಿಶೀಲನಾ ಕಾರ್ಯವನ್ನು ಕೃತಿಯ ಮೂಲ ಲೇಖಕರಲ್ಲಿಲ ಒಬ್ಬರಾದ ಡಾ. ಎಂ.ಬಿ. ರಾಜೇಗೌಡರವರು ನಿರ್ವಹಿಸಿದ್ದಾರೆ. ಈ ತಾಂತ್ರಿಕ ಕೃತಿಯ ಕನ್ನಡ ಆವೃತ್ತಿಯನ್ನು ಪ್ರಕಟಿಸಲು ಮಾನ್ಯ ಕುಲಪತಿಗಳಾದ ಡಾ. ಪಿ.ಜಿ. ಚಂಗಪ್ಪ ಹಾಗೂ ವಿಸ್ತರಣಾ ನಿರ್ದೇಶಕರಾದ ಡಾ. ಆರ್.ಎಸ್‌. ಕುಲಕರ್ಣಿಯವರು ನೀಡಿದ ಪ್ರೋತ್ಸಾಹ ಮತ್ತು ಬೆಂಬಲಗಳಿಗಾಗಿ ಅವರಿಗೆ ಆದರದ ಕೃತಜ್ಞತೆಗಳು ಸಲ್ಲುತ್ತವೆ.
ಜಾಗತಿಕ ತಾಪಮಾನ ಮತ್ತು ಹವಾಮಾನ ವೈಪರೀತ್ಯ – ಕೃಷಿಯ ಮೇಲೆ ಬೀರುವ ಪರಿಣಾಮಗಳು ಪುಸ್ತಕವು ಎಲ್ಲ ಕೃಷಿ ವಿದ್ಯಾರ್ಥಿಗಳು, ಬೋಧಕರು,  ಸಂಶೋಧಕರು, ರೈತರು ಮತ್ತು ಪರಿಸರ ಕಾಳಜಿಯ ಆಸಕ್ತರಿಗೆಲ್ಲ ಉಪಯುಕ್ತವಾಗುವುದೆಂದು ಉದ್ದೇಶಿಸಲಾಗಿದೆ.
ಡಾ. ಉಷಾಕಿರಣ್‌
ಪ್ರಾಧ್ಯಾಪಕರು ಮತ್ತು ಮುಖ್ಯಸ್ಥರು
ಹಾಗೂ
ಕನ್ನಡ ಅಭಿವೃದ್ಧಿ ಸಮಿತಿ ಕಾರ್ಯದರ್ಶಿ
ಕನ್ನಡ ಅಧ್ಯಯನ ವಿಭಾಗ
ವಿಸ್ತರಣ ನಿರ್ದೇಶನಾಲಯ
ಕೃಷಿ ವಿಶ್ವವಿದ್ಯಾನಿಲಯ
ಬೆಂಗಳೂರು – ೫೬೦೦೨೪.
ಜಾಗತಿಕ ತಾಪಮಾನ ಮತ್ತು ಹವಾಮಾನ ವೈಪರೀತ್ಯ , ಕೃಷಿಯ ಮೇಲೆ ಬೀರುವ ಪರಿಣಾಮಗಳು : ಮೂಲ ಆವೃತ್ತಿಯ ಮುನ್ನುಡಿ
ವಿಶ್ವ ಇಂದು ಎದುರಿಸುತ್ತಿರುವ ಅತಿ ದೊಡ್ಡ ಸವಾಲು ಹವಾಮಾನ ವೈಪರೀತ್ಯ. IPCC ಸಂಸ್ಥೆ ಸ್ಥಾಪನೆಗೊಂಡಾಗಲೇ ಮಾನವನಿಂದ ಪ್ರಚೋದಿತವಾದ ಹವಾಮಾನ ವೈಪರೀತ್ಯದ ಸಮಸ್ಯೆ ಮೊಟ್ಟಮೊದಲಿಗೆ ವಿಜ್ಞಾನಿಗಳ ಮತ್ತು ಕಾರ್ಯನೀತಿ ನಿರೂಪಕರ ಗಮನಕ್ಕೆ ಬಂದಿತ್ತು. ಜಾಗತಿಕ ಹವಾಮಾನ ವೈಪರೀತ್ಯದ ಪರಿಣಾಮಗಳು ಬಹುಮುಖವಾಗಿದ್ದು ಇದರಿಂದ ವಿವಿಧ ಆರ್ಥಿಕ ಕ್ಷೇತ್ರಗಳ ಮೇಲೆ ಉಂಟಾಗುತ್ತಿರುವ ಪರಿಣಾಮಗಳ ಬಗ್ಗೆ ಜಾಗೃತಿ ಮೂಡಿಸುವುದು ಇಂದಿನ ಜರೂರು ಅಗತ್ಯವಾಗಿದೆ. ಅಭಿವೃದ್ಧಿ ಹೊಂದಿದ ಮತ್ತು ಅಭಿವೃದ್ಧಿಪರ ರಾಷ್ಟ್ರಗಳೆರಡೂ ಸೇರಿ ವಾತಾವರಣಕ್ಕೆ ಬಿಡುಗಡೆ ಮಾಡುತ್ತಿರುವ ಹಸಿರುಮನೆ ಅನಿಲಗಳನ್ನು ಕಡಿಮೆ ಮಾಡಲು ಅಗತ್ಯವಿರುವ ಎಲ್ಲ ಕ್ರಮಗಳನ್ನು ಅತ್ಯಂತ ತುರ್ತಾಗಿ ತೆಗೆದುಕೊಳ್ಳಬೇಕಾಗಿದೆ.
ಕೃಷಿ ಮತ್ತು ಹವಾಮಾನ ಪರಸ್ಪರ ಅವಲಂಬಿತವಾದವು. ಹವಾಮಾನ ವೈಪರೀತ್ಯವು ಕೃಷಿ ಕ್ಷೇತ್ರದ ಮೇಲೆ ಜಾಗತಿಕ ಮಟ್ಟದಲ್ಲಿ ಹಾಗೂ ಪ್ರಾದೇಶಿಕ ಮಟ್ಟದಲ್ಲಿ ಬೀರುತ್ತಿರುವ ಪರಿಣಾಮಗಳ ಬಗ್ಗೆ, ಅದರಲ್ಲೂ ವಿಶೇಷವಾಗಿ, ಈ ವೈಪರೀತ್ಯಗಳ ಹಾನಿಗೆ ಸಿಲುಕಿಕೊಳ್ಳುವ ಜನರಿಗೆ ಆಹಾರ ಒದಗಿಸುವ ದೃಷ್ಟಿಯಿಂಧ ಅರಿತುಕೊಳ್ಳುವುದು ತುಂಬಾ ಅಗತ್ಯವಾಗಿದೆ.
ಡಾ. ಎಂ.ಬಿ. ರಾಜೇಗೌಡ ಮತ್ತು ಸಹಲೇಖಕರು ಈ ತಾಂತ್ರಿಕ ಕೃತಿಯನ್ನು ಪ್ರಕಟಿಸುವಲ್ಲಿ ಬಹಳಷ್ಟು ಶ್ರಮವಹಿಸಿದ್ದಾರೆ. ಈ ಕೃತಿಯಲ್ಲಿ ಜಾಗತಿಕ ಮಟ್ಟದೊಮದಿಗೆ ಕರ್ನಾಟಕದ ಕೃಷಿಯ ಮೇಲೆ ಹೆಚ್ಚು ನಿರ್ದಿಷ್ಟವಾಗಿ ಪರಿಣಾಮ ಬೀರುವ ಹವಾಮಾನ ವೈಪರೀತ್ಯಗಳನ್ನು ಕುರಿತು ವಿಶ್ಲೇಷಿಸಲಾಗಿದೆ. ಅವರಿತೆ ನನ್ನ ಅಭಿನಂದನೆಗಳು. ಈ ಕೃತಿಯನ್ನು ವಿಜ್ಞಾನಿಗಳು ಉತ್ಸಾಹಪೂರ್ಣ ಪ್ರತಿಕ್ರಿಯೆಯಿಂದ ಸ್ವಾಗತಿಸುವರೆಂದು ಭಾವಿಸುತ್ತೇನೆ.
ಡಾ.ಪಿ.ಜಿ. ಚಂಗಪ್ಪ
ಕುಲಪತಿಗಳು
ಕೃಷಿ ವಿಶ್ವವಿದ್ಯಾನಿಲಯ, ಬೆಂಗಳೂರು.
ಜಾಗತಿಕ ತಾಪಮಾನ ಮತ್ತು ಹವಾಮಾನ ವೈಪರೀತ್ಯ , ಕೃಷಿಯ ಮೇಲೆ ಬೀರುವ ಪರಿಣಾಮಗಳು : ಮೂಲ ಲೇಖಕರ ನುಡಿ
ಮಾನವ ಚಟುವಟಿಕೆಗಳು, ಬಹುಮಟ್ಟಿಗೆ ಪಳೆಯುಳಿಕೆ ಇಂಧನಗಲ ದಹಿಸುವಿಕೆ (ಹಸಿರುಮನೆ ಅನಿಲ ಉತ್ಪಾದಕಗಳು), ತೀವ್ರ ಬೇಸಾಯ ಮತ್ತು ಮರಕಡಿಯುವಿಕೆ (ಇಂಗಾಲದ ಡೈಆಕ್ಸೈಡ್‌ಹೀರಿಕೊಳ್ಳುವ ಭೂಮಿಯ ಸಾಮರ್ಥ್ಯವನ್ನು ಕಡಿಮೆ ಮಾಡುವಂತಹುದು) ಇವು ವಾತಾವರಣದಲ್ಲಿ ಹಸಿರು ಮನೆ ಅನಿಲ ಬಿಡುಗಡೆಗಳನ್ನು ಹೆಚ್ಚಿಸಿ, ಹಸಿರುಮನೆ ಪರಿಣಾಮಗಳನ್ನು ಹೆಚ್ಚಿಸುತ್ತಿವೆ.
ಜಾಗತಿಕ ತಾಪಮಾನ ಹೆಚ್ಚಳವು, ಹಸಿರುಮನೆ ಅನಿಲಗಳ ಬಿಡುಗಡೆಯಿಂದ ಮೇಲ್ಮೈ ತಾಪಮಾನದ ಹೆಚ್ಚಳದೊಂದಿಗೆ ಜೊತೆಗೂಡಿದ್ದು ಕಾಲಕ್ರಮೇಣ ಜಾಗತಿಕ ವಾತಾವರಣದ ತಾಪಮಾನವನ್ನು ಹೆಚ್ಚಿಸುತ್ತಿದೆ. ವಾತಾವರಣದ ಬದಲಾವಣೆಯು ಮೇಲ್ಮೈವಾಯು ಉಷ್ಣತೆ ಹಾಗೂ ಮಳೆ ಪ್ರಮಾಣಗಳನ್ನು ಕಾಲಕ್ರಮೇಣ ಬದಲಾಗುವುದನ್ನು ಸೂಚಿಸುತ್ತದೆ. ಪಳೆಯುಳಿಕೆ ಇಂಧನವನ್ನು ಉರಿಸುವುದರಿಂದ ಹಾಗೂ ಅದರಿಂದಾಗುವ ಭೂಮಿಯ ಮೇಲ್ಮೈನ ತಾಪಮಾನ ಏರುವಿಕೆಯಿಂದ ವಾತಾವರಣದಲ್ಲಿ ಬಿಡುಗಡೆಯಾಗುವ ಇಂಗಾಲದ ಡೈಆಕ್ಸೈಡ್‌ಪ್ರಮಾಣ ಶೀಘ್ರವಾಗಿ ಹೆಚ್ಚಾಗುತ್ತಿರುವುದರಿಂದ ಹವಾಮಾನದಲ್ಲಿ ವಯಪರೀತ್ಯತೆ ಉಂಟಾಗುತ್ತಿದೆ. ಕೃಷಿಯು ಹವಾಗುಣದೊಂದಿಗೆ ತೀವ್ರ ತೆರನಾಗಿ ಪರಸ್ಪರ ಸಂಬಂಧಿತವಾಗಿದೆ. ವಾತಾವರಣದ ಅಂಶಗಳಲ್ಲಿ ಮುಖ್ಯ ಅಂಶವಾದ ಉಷ್ಣಾಂಶ ಅಥವಾ ತಾಪಮಾನವು ಕೃಷಿ ಉತ್ಪಾದನೆಯೊಂದಿಗೆ ನಿಕಟವಾಗಿ ಸಂಬಂಧಿಸಿದೆ. ಹಸಿರುಮನೆ ಅನಿಲ ಪರಿಣಾಮಗಳು, ಜಾಗತಿಕ ತಾಪಮಾನ, ಹವಾಮಾನ ವೈಪರೀತ್ಯ ಮತ್ತು ನೆರೆ, ಬರಗಾಲಗಳಂತಹ ಹವಾಮಾನ ವೈಪರೀತ್ಯ ಪರಿಣಾಮಗಳು ಮತ್ತು ಜಾಗತಿಕ ಆಹಾರ ಉತ್ಪಾದನೆ, ಹವಾಮಾನ ವೈಪರೀತ್ಯದಲ್ಲಿ ಓಜೋನ್‌ಪಾತ್ರ, ನೈಸರ್ಗಿಕ ಸಂಪನ್ಮೂಲಗಳ ಶಿಥಿಲೀಕರಣ ಇತ್ಯಾದಿ ವಿಷಯಗಳ ಸಾಮಾನ್ಯ ಅಂಶಗಳನ್ನು ಕುರಿತು ಮೊದಲನೇ ಮತ್ತು ಎರಡನೇ ಅಧ್ಯಾಯಗಳಲ್ಲಿ ಚರ್ಚಿಸಲಾಗಿದೆ. ಮೂರನೇ ಅಧ್ಯಾಯದಲ್ಲಿ ಕರ್ನಾಟಕ ರಾಜ್ಯಕ್ಕೆ ಸಂಬಂಧಿಸಿದಂತೆ ಹವಾಮಾನ, ಆಹಾರ ಉತ್ಪಾದನೆ, ಬೆಳೆ ಬದಲಾವಣೆ ಮಾಡುವಿಕೆ, ತಾಪಮಾನ ಹೆಚ್ಚಳ ಬಗ್ಗೆ ಮಾಹಿತಿ ನೀಡಲಾಗಿದೆ. ಹವಾಮಾನದಲ್ಲಿ ಉಂಟಾಗುವ ವ್ಯತ್ಯಾಸಗಳಿಗೆ ಅನುಗುಣವಾಗಿ ಕರ್ನಾಟಕದಲ್ಲಿ ಬೆಳೆ ಪದ್ಧತಿಗಳಲ್ಲಿ ಬದಲಾವಣೆ ಮಾಡಿಕೊಳ್ಳುವಿಕೆ ಬಗ್ಗೆ ಈ ಅಧ್ಯಾಯದಲ್ಲಿ ಚರ್ಚಿಸಲಾಗಿದೆ. ಮಳೆ ಪ್ರಮಾಣದಲ್ಲಿನ ಬದಲಾವಣೆಗಳು ಮತ್ತು ತಾಪಮಾನದಲ್ಲಿ ಇಳಿಮುಖವಾಗುವಿಕೆಗಳಿಂದ ಈಗಾಗಲೇ ಬೆಳೆ ಪದ್ಧತಿಗಳಲ್ಲಿ ಬದಲಾವಣೆಗಳನ್ನು ತರಲಾಗಿದೆ. ಕೃಷಿ ಹವಾಮಾನ ಸಲಹಾ ಸೇವೆಗಳ ಯಶೋಗಾಥೆಗಳನ್ನು ಸಹ ಸೂಚಿಸಲಾಗಿದೆ. ನಾಲ್ಕನೇ ಅಧ್ಯಾಯದಲ್ಲಿ ಬರಗಾಲ ನಿರ್ವಹಣೆ ತಂತ್ರಗಳಲು ಮತ್ತು ಹೊಂದಾಣಿಕೆ ಹಾಗೂ ಹವಾಮಾನ ವೈಪರೀತ್ಯಗಳ ಪರಿವರ್ತನೆಗಳ ಬಗ್ಗೆ ಚರ್ಚಿಸಲಾಗಿದೆ.
ಈ ತಾಂತ್ರಿಕ ಪುಸ್ತಕ ಹೊರತರುವಲ್ಲಿ ಡಾ. ಪಿ.ಜಿ. ಚಂಗಪ್ಪ, ಕುಲಪತಿಗಳು, ಕೃಷಿ ವಿಶ್ವವಿದ್ಯಾನಿಲಯ, ಬೆಂಗಳೂರು ಇವರ ಮಾರ್ಗದರ್ಶನ ಮತ್ತು ನೆರವಿಗೆ ಲೇಖಕರು ಆಭಾರಿಯಾಗಿದ್ದಾರೆ. ಡಾ. ಜಿ.ಜಿ.ಎಸ್‌.ಎನ್‌. ರಾವ್‌, ಪ್ರಾಯೋಜನೆ ಸಂಯೋಜಕರು, ಕೃಷಿ ಹವಾಮಾನಶಾಸ್ತ್ರ ಕುರಿತ ಎಐಸಿಆರ್ ಪಿ, CRIDA, ಹೈದರಾಬಾದ್‌ಇವರು ನೀಡಿದ ಪ್ರೋತ್ಸಾಹಕ್ಕಾಗಿ ಇವರಿಗೂ ಕೂಡ ಲೇಖಕರು ಆಭಾರಿಯಾಗಿದ್ದಾರೆ.
ಡಾ.ಎಂ.ಬಿ. ರಾಜೇಗೌಡ
ಡಾ.ಎನ್‌.ಎ. ಜನಾರ್ದನಗೌಡ
ಡಾ.ಟಿ.ಕೆ. ಪ್ರಭಾಕರ ಶೆಟ್ಟಿ
ಜಾಗತಿಕ ತಾಪಮಾನ ಮತ್ತು ಹವಾಮಾನ ವೈಪರೀತ್ಯ , ಕೃಷಿಯ ಮೇಲೆ ಬೀರುವ ಪರಿಣಾಮಗಳು : ಪರಿಚಯ
ಕಳೆದ ನೂರು ವರ್ಷಗಳಲ್ಲಿ ಭೂಮಿಯ ಮೇಲೆ ಮಾನವನ ಅತಿಯಾದ ಚಟುವಟಿಕೆಗಳಿಂದ ಪರಿಸರಕ್ಕೆ ಬಿಡುಗಡೆಯಾಗುತ್ತಿರುವ ಹಸಿರುಮನೆ ಅನಿಲಗಳ (GHG) ದಟ್ಟೈಸುವಿಕೆಯ ಪರಿಣಾಮವೇ ಜಾಗತಿಕ ತಾಪಮಾನದ ಹೆಚ್ಚಳಕ್ಕೆ ಕಾರಣವಾಗಿದೆ. ಈ ಹೆಚ್ಚಳವನ್ನು ತೋರಿಸುವ ಲಂಬರೇಖೆಯ ಉದ್ದ ಚಾಚಿಕೆಯು ಭೂಮಿಯ ಮೇಲ್ಮೈನ ಉಷ್ಣಾಂಶವು ೧ ರಿಂದ ೪ ಡಿಗ್ರಿ ಸೆ. ನಷ್ಟು ಹೆಚ್ಚಳವಾಗಿರುವುದನ್ನು ಸೂಚಿಸುತ್ತಿದೆ. ಇತ್ತೀಚಿನ ಸಂಶೋಧನೆಯ ಅಧ್ಯಯನಗಳ ಪ್ರಕಾರ ಕ್ರಮೇಣವಾಗಿ ಏರುತ್ತಿರುವ ಜಾಗತಿಕ ತಾಪಮಾನವು ಸಮುದ್ರದ ಮೇಲಿನ ಉಷ್ಣಾತಾ ಪರಿವಲಯ ಉಂಗುರದ ಸಂವಹನ ಶಕ್ತಿಯನ್ನು  ಅಷ್ಟೇ ಅನಿರೀಕ್ಷಿತ ಬಗೆಯಲ್ಲಿ ಮಂದಗೊಳಿಸುವುದರಿಂದ ಆಘಾತಕರ ರೀತಿಯಲ್ಲಿ ಚಳಿಗಾಲದ ಹವಾಮಾನ ವೈಪರೀತ್ಯಗಳಿಗೆ ಕಾರಣವಾಗಲಿದೆ. ಕೆಲವು ನಿರ್ದಿಷ್ಟ ಪ್ರದೇಶಗಳಲ್ಲಿ ಮಣ್ಣಿನ ತೇವಾಂಶದ ಮಟ್ಟ ತೀಕ್ಷ್ಣವಾಗಿ ಕಡಿಮೆಯಾಗುವುದು ಮತ್ತು ಬಿರುಗಾಳಿ ಬೀಸುವಿಕೆಗಳಿಂದ ವಿಶ್ವದ ಆಹಾರೋತ್ಪಾದನೆಯು ಗಮನಾರ್ಹವಾಗಿ ಕಡಿಮೆಯಾಗಲಿದೆ. ಈ ಪರಿಣಾಮ ಎದುರಿಸಲು ಸರಿಯಾದ ಸಿದ್ಧತೆಗಳಿಲ್ಲದಿರುವಾಗ ಭೂಮಿಯಲ್ಲಿ ಮನುಕುಲದ ಬದುಕುಳಿಯುವಿಕೆಯೇ ಬಹುಪಾಲು ಕುಂಠಿತವಾಗುವ ಸಂದರ್ಭವುಂಟಾಗಬಹುದು.
ಕಳೆದ ಎರಡು ದಶಕಗಳಲ್ಲಿ ಜಾಗತಿಕ ತಾಪಮಾನ ಏರಿಕೆಯು ವೇಗಗೊಳ್ಳುತ್ತಿರುವುದರೊಂದಿಗೆ, ಕಳೆದ ಶತಮಾನದಲ್ಲಿ ಭೂಮಿಯ ಮೇಲ್ಮೈ ಉಷ್ಣಾಂಶವು ೧ ಡಿಗ್ರಿ ಫ್ಯಾ.ನಷ್ಟು ಹೆಚ್ಚಳವಾಗಿದೆ ಎಂದು ರಾಷ್ಟ್ರೀಯ ವಿಜ್ಞಾನಗಳ ಆಕಡೆಮಿಯು ವರದಿ ಮಾಡಿದೆ. ಕಳೆದ ೫೦ ವರ್ಷಗಳಲ್ಲಿ ಉಂಟಾಗಿರುವ ಭೌಗೋಳಿಕ ತಾಪಮಾನದ ಹೆಚ್ಚಳಕ್ಕೆ ಮಾನವನ ಪರಿಸರ ವಿರುದ್ಧದ ಚಟುವಟಿಕೆಗಳೇ ಕಾರಣವಾಗಿದ್ದು ಇದರಿಂದ ವಾತಾವರಣದಲ್ಲಿನ ಹಸಿರುಮನೆ ಅನಿಲಗಳ ಮೂಲ ರಾಸಾಯನಿಕ ಅಂಶಗಳೇ ಬದಲಾವಣೆಗೊಂಡಿರುತ್ತವೆಂಬುದಕ್ಕೆ ಸಾಕ್ಷಿ ಪುರಾವೆಗಳು ಕಾಣುತ್ತಲಿವೆ. ಸಾಮಾನ್ಯವಾಗಿ ಬಹುಪಾಲು ಜನರು ವಾತಾವರಣದಲ್ಲಿ ಬದಲಾವಣೆ ಎಂದಾಕ್ಷಣ ತಾಪಮಾನದಲ್ಲಿ ಕ್ರಮೇಣ ಏರಿಕೆಯಾಗುತ್ತಿರುವುದೇ ಪ್ರಾಮುಖ್ಯವೆಂದು ಹಾಗೂ ಇತರ ವಾತಾವರಣದ ಅಂಶಗಳ ಬದಲಾವಣೆಗಳು ಪ್ರಾಮುಖ್ಯವಲ್ಲವೆಂದು ಭಾವಿಸುತ್ತಿದ್ದಾರೆ. ಆದರೆ ಮುಂದೆ ಇದು ಒಂದೇ ಸಮನೆ ಮುಂದುವರಿಯುತ್ತಾ ಹೋದಂತೆ ಭವಿಷ್ಯದಲ್ಲಿ ಇವೆರಡೂ ಒಂದೇ ಮಟ್ಟ ತಲುಪುವ ಸಾಧ್ಯತೆ ಕಂಡುಬಂದಿದೆ.
ವಾತಾವರಣದಲ್ಲಿನ ತೀವ್ರ ವ್ಯತ್ಯಾಸವು ಒಂದು ನೈಸರ್ಗಿಕ ಪ್ರಕ್ರಿಯೆಯಾಗಿದ್ದು ಭೂಮಿಯು ರೂಪುಗೊಂಡಾಗಿನಿಂದ ಹಲವು ಬಗೆಯ ಬದಲಾವಣೆಗಳಿಗೆ ಗುರಿಯಾಗಿದೆ. ಹವಾಮಾನವು ದಿನದಿನಕ್ಕೆ ಬದಲಾಗುವಂತೆ ವಾತಾವರಣವು ಕ್ರಮೇಣ ದಶಕಗಳಲ್ಲಿ, ಶತಮಾನಗಳಲ್ಲಿ ಮತ್ತು ದಶಮಾನಗಳಲ್ಲಿ ಬದಲಾಗುತ್ತಲೇ ಇರುತ್ತದೆ. ಆದರೆ ಇತ್ತೀಚೆಗೆ ಈ ಬದಲಾವಣೆಗಳು ಹೆಚ್ಚುಹೆಚ್ಚಾಗಿ ನಮ್ಮ ಅನುಭವಕ್ಕೆ ಬರುವ ಪ್ರಮಾಣದಲ್ಲಿ ನಡೆಯುತ್ತಿವೆ. ಐತಿಹಾಸಿಕ ಪುರಾವೆಗಳ ಪ್ರಕಾರ ಕಳೆದ ನೂರು ವರ್ಷಗಳಲ್ಲಿ ವಿಶ್ವವು ಹಿಂದೆಂದಿಗಿಂತ ಇಂದು ಹೆಚ್ಚು ವೇಗದಲ್ಲಿ ತಾಪಮಾನ ಹೆಚ್ಚಳಕ್ಕೆ ಗುರಿಯಾಗಿದೆ. ಇದನ್ನು  ನಿಯಂತ್ರಿಸದೇ ಹೋದಲ್ಲಿ ಪರಿಣಾಮಗಳು ತೀವ್ರ ಆಘಾತಕಾರಿಯಾಗುತ್ತವೆ. ಬ್ಯೂರೊ ಆಫ್‌ಮೀಟಿಯೊರಾಲಜಿಯ ವರದಿಯ ಪ್ರಕಾರ ವಿಶ್ವದ ವಾತಾವರಣವು ತೀವ್ರಗತಿಯಲ್ಲಿ ಬದಲಾವಣೆ ಹೊಂದುತ್ತಿದೆ. ಆಂತರಿಕ ಸರಕಾರಿ ವಾತಾವರಣ ತಜ್ಞರ ಸಮಿತಿ (IPCC) ಪ್ರಕಾರ ವಿಶ್ವತಾಪಮಾನಗಳು ೧೯೯೦ ರಲ್ಲಿದ್ದುದಕ್ಕಿಂತ ೨೧೦೦ರ ಹೊತ್ತಿಗೆ ೧.೪ ರಿಂದ ೫.೮ ಡಿಗ್ರಿರಷ್ಟು ಹೆಚ್ಚಾಗುವುದೆಂದು ನಿರೀಕ್ಷಿಸಲಾಗಿದೆ. ಹಸಿರುಮನೆ ಅನಿಲಗಳ ಬಿಡುಗಡೆಯು ನೊಲ್ಲದೆ ಹೋದಲ್ಲಿ ತಾಪಮಾನ ಏರುವಿಕೆಗಳ ಪರಿಣಾಮವಾಗಿ ಜನರಲ್ಲಿ ಹಸಿವು ಮತ್ತು ರೋಗರುಜಿನಗಳು ಹೆಚ್ಚಾಗುವ ಹಾಗೂ ಜಲಸಂಪನ್ಮೂಲಗಳು ಮತ್ತಷ್ಟು ಕುಂದಿಹೋಗುವ ಸಾಧ್ಯತೆಗಳು ಉಂಟಾಗುತ್ತವೆ. ವಿಜ್ಞಾನಿಗಳು ಹೇಳುವ ಪ್ರಕಾರ ಹವಾಮಾನ ವೈಪರೀತ್ಯಗಳು ಹೆಚ್ಚು ಹೆಚ್ಚು ಸಾರಿ ಹಾಗೂ ಹೆಚ್ಚಿನ ಅವಧಿಯವರೆಗೆ ಉಂಟಾಗುತ್ತಿರುವುದರಿಂದ ತೀವ್ರ ಪ್ರಮಾಣದ ಮಳೆ, ಬಿರುಗಾಳಿ, ಬರಗಾಲಗಳು ಹಾಗೂ ಪ್ರವಾಹಗಳಿಂದಾಗಿ ಸಮುದ್ರಮಟ್ಟದಲ್ಲಿ ಏರಿಕೆಗಳುಂಟಾಗಬಹುದು. ಭೂಮಿಯ ವಾತಾವರಣದ ತಾಪಮಾನ ಏರಿದಂತೆ ಸಮುದ್ರದ ಮೇಲ್ಮೈ ತಾಪಮಾನದಲ್ಲಿ ಏರಿಕೆಯುಂಟಾಗಿ ಧ್ರುವ ಪ್ರದೇಶಗಳಲ್ಲಿನ ಹಿಮ ಕರಗಿ ಸಮುದ್ರದ ನೀರಿನ ಉಷ್ಣತೆ ಮತ್ತಷ್ಟು ಹೆಚ್ಚಾಗುತ್ತದೆ.
ಏಕೆ ಹೀಗೆ ಆಗುತ್ತಿದೆ?
ನಮ್ಮ ಭೂಗ್ರಹವೇ ಒಂದು ಬೃಹತ್‌ಹಸಿರುಮನೆ ಇದ್ದಂತೆ. ನಮ್ಮ ವಾತಾವರಣದಲ್ಲಿನ ಅನಿಲಗಳು ಸೂರ್ಯಶಕ್ತಿಯನ್ನು ಗ್ರಹಿಸಿಕೊಂಡು ಭೂಮಿಯ ತಾಪಮಾನವನ್ನು ನಿರ್ದಿಷ್ಟಮಟ್ಟದಲ್ಲಿಡುತ್ತವೆ. ಭೂಮಿಯ ಸುತ್ತಲಿನ ಅನಿಲಗಳು ಭೂಮಿಯ ಸರಾಸರಿ ಉಷ್ಣತೆಯನ್ನು ೧೪ ಡಿಗ್ರಿ ಸೆ. ಮಟ್ಟದಲ್ಲಿಡುತ್ತವೆ. ಭೂಮಿಯ ಹೊರಸೂಸುವ ಅತಿ ಉದ್ದದ ವಿಕಿರಣಗಳನ್ನು ಹೀರಿಕೊಳ್ಳುವ ಪ್ರಕ್ರಿಯೆಯನ್ನು ಹಸಿರುಮನೆ ಪರಿಣಾಮ ಎಂದು ಕರೆಯಲಾಗಿದೆ. ವೇಗವಾಗಿ ನಡೆಯುತ್ತಿರುವ ಕೈಗಾರಿಕೀಕರಣಗಳು, ತೀವ್ರ ಬೇಸಾಯ, ಅರಣ್ಯ ಪ್ರದೇಶಗಳ ವಿನಾಶಗಳ ಕಾರಣಗಳಿಂದಾಗಿ ಮಾನವ ಚಟುವಟಿಕೆಗಳು ಅತಿ ಹೆಚ್ಚಾಗಿ ನಡೆಯುತ್ತಿದ್ದು ಹಸಿರುಮನೆ ಅನಿಲಗಳ ದಟ್ಟೈಸುವಿಕೆ ತೀವ್ರವಾಗಿ ವಾತಾವರಣದ ತಾಪಮಾನ ಏರುವಿಕೆಗೆ ಕಾರಣವಾಗಿದೆ. ಕಳೆದ ನೂರು ವರ್ಷಗಳಲ್ಲಿ ಜಾಗತಿಕ ಉಷ್ಣಾಂಶದ ಸರಾಸರಿಯು ೦.೭೬ ಡಿಗ್ರಿ ಸೆ. ನಷ್ಟು ಹೆಚ್ಚಾಗಿದೆ.

೧. ಜಾಗತಿಕ ತಾಪಮಾನ ಏರಿಕೆ ಮೇಲೆ ಹಸಿರುಮನೆ ಪರಿಣಾಮ
ಹಸಿರುಮನೆ ಅನಿಲಗಳ ದಟ್ಟೈಸುವಿಕೆಯು ಹೆಚ್ಚುತ್ತಿರುವುದರ ಪರಿಣಾಮವಾಗಿ ಜಾಗತಿಕ ಸರಾಸರಿ ಉಷ್ಣಾಂಶದ ಏರಿಕೆ ವೇಗಗೊಳ್ಳುವ ಸಾಧ್ಯತೆ ಇದೆ. ಕೆಳಗಿನ ರೇಖಾಚಿತ್ರದಲ್ಲಿ ಕಾಣುವಂತೆ ಉಷ್ಣಾಂಶದ ಲಂಬ ರೇಖೆಯು ತೋರಿಸುವ ಅಂದಾಜಿನ ಪ್ರಕಾರ ಸರಾಸರಿ ಜಾಗತಿಕ ಮೇಲ್ಮೈ ಉಷ್ಣಾಂಶವು ಮುಂದಿನ ಐವತ್ತು ವರ್ಷಗಳಲ್ಲಿ ೨.೫ ಡಿಗ್ರಿ ಸೆ. ಮತ್ತು ಮುಂದಿನ ಶತಮಾನದಲ್ಲಿ ೧.೪ ರಿಂದ ೫.೮ ಡಿಗ್ರಿ ಸೆ.ಗೆ ಏರುವ ಸಾಧ್ಯತೆ ಇದೆ. ಇದು ಬೇರೆ ಬೇರೆ ಪ್ರದೇಶಗಳಲ್ಲಿ ಬೇರೆ ಬೇರೆ ಪ್ರಮಾಣದಲ್ಲಿರುತ್ತದೆ. ಹವಾಗುಣದ ತಾಪಮಾನ ಹೆಚ್ಚುತ್ತಾ ಹೋದಂತೆ ತೇವಾಂಶ ಆವಿಯಾಗಿ ಹೋಗುವಿಕೆ ಹೆಚ್ಚಾಗುತ್ತಾ ಹೋಗುತ್ತದೆ. ಇದರಿಂದ ಜಾಗತಿಕ ಸರಾಸರಿ ಮಳೆ ಪ್ರಮಾಣ ಹೆಚ್ಚುತ್ತದೆ. ಹಲವು ಪ್ರದೇಶಗಳಲ್ಲಿ ಮಣ್ಣಿನ ತೇವಾಂಶ ಕಡಿಮೆಯಾಗುತ್ತದೆ ಹಾಗೂ ತೀವ್ರ ಸ್ವರೂಪದ ಮಳೆಗಾಳಿಗಳು ಮತ್ತೆ ಮತ್ತೆ ಬರುವ ಸಾಧ್ಯತೆ ಉಂಟಾಗುತ್ತದೆ. ಕ್ರಮೇಣ ಉಂಟಾಗಿರುವ ಜಾಗತಿಕ ತಾಪಮಾನ ಏರುವಿಕೆಯ ಪ್ರಮಾಣವನ್ನು ಚಿತ್ರ ೧ ರಲ್ಲಿ ಕೊಡಲಾಗಿದೆ.

೧.೧. ವಿವಿಧ ಮೂಲಗಳಿಂದ ಹಸಿರುಮನೆ ಅನಿಲಗಳು ಬಿಡುಗಡೆಯಾಗುವಿಕೆ
 
ವಿವಿಧ ಮೂಲಗಳಿಂದ ಹಸಿರುಮನೆ ಅನಿಲಗಳು ಬಿಡುಗಡೆಯಾಗುವಿಕೆಯನ್ನು (೨೦೦೭) ಚಿತ್ರ ೨ರಲ್ಲಿ ಬೇರೆ ಬೇರೆ ಕ್ಷೇತ್ರಗಳಲ್ಲಿ ನಡೆಯುತ್ತಿರುವ ಪ್ರಕಾರ ಕೊಡಲಾಗಿದೆ.
ವಿವಿಧ ಕ್ಷೇತ್ರಗಳಲ್ಲಿ ವಾರ್ಷಿಕವಾಗಿ ಬಿಡುಗಡೆಯಾಗುವ ಹಸಿರುಮನೆ ಅನಿಲಗಳ ಬಿಡುಗಡೆ 

೧.೨ ಹಸಿರುಮನೆ ಅನಿಲಗಳೆಂದರೇನು?
ಹಸಿರುಮನೆ ಅನಿಲಗಳು ಭೂಮಿಯ ಪರಿಸರದಲ್ಲಿದ್ದು ಸೂರ್ಯನಿಂದ ಶಕ್ತಿಯನ್ನು ಪಡೆದುಕೊಂಡು ಭೂಮಿಯ ವಾತಾವರಣದಲ್ಲಿ ನೆಲೆಗೊಳಿಸುತ್ತವೆ. ಪ್ರಾಕೃತಿಕವಾಗಿ ಕಾಣವು ಹಸಿರುಮನೆ ಅನಿಲಗಳೆಂದರೆ, ನೀರಿನ ಆವಿ, ಓಜೋನ್‌(O3) (ವಾತಾವರಣದ ಮೇಲ್ಮೈನ ಗಟ್ಟಿ ಆಮ್ಲಜನಕದ ಮೇಲ್ಪದರ), ಇಂಗಾಲದ ಡೈಆಕ್ಸೈಡ್‌(CO2), ಮೀಥೇನ್‌(CH4) ಮತ್ತು ನೈಟ್ರಸ್‌ಆಕ್ಸೈಡ್‌(N2O). ಮಾನವನಿಂದ ಉತ್ಪಾದಿತವಾದ ಹಸಿರುಮನೆ ಅನಿಲಗಳ ಬಿಡುಗಡೆ ಬಗ್ಗೆ ಆತಂಕವಿರುವುದಾದರೂ ನೈಸರ್ಗಿಕವಾಗಿ ಬಿಡುಗಡೆಯಾಗುವ ಅನಿಲಗಳಾದರೂ ಕೊನೆಯ ಪಕ್ಷ ಉಪಯುಕ್ತಕರವಾಗಿವೆ. ಅವುಗಳಿಲ್ಲದೆ ಹೋಗಿದ್ದಲ್ಲಿ ಭೂಮಿಯ ಸರಾಸರಿ ತಾಪಮಾನವು ಈಗಿರುವುದಕ್ಕಿಂತ ೩೩ ಡಿಗ್ರಿ ಸೆ. ನಷ್ಟು ಕಡಿಮೆಯಾಗಿರುತ್ತಿತ್ತು. ಈ ಕಡಿಮೆಯಾಗುವುದರಿಂದ ಸುಮಾರು ೧೫ ಡಿಗ್ರಿ ಸೆ. ತಾಪಮಾನವುಂಟಾಗಿ ಭೂಮಿಯಲ್ಲಿ ಜೀವಿಗಳು ಬದುಕಿ ಉಳಿಯದಂತಹ ವಾತಾವರಣ ನಿರ್ಮಾಣವಾಗುತ್ತಿತ್ತು. ದುರದೃಷ್ಟವಶಾತ್‌ಮನುಷ್ಯನಲ್ಲಿ ಪರಿಸರದ ಬಗ್ಗೆ ಕಾಳಜಿವಹಿಸುವಿಕೆಯಲ್ಲಿ ಬಹು ದೊಡ್ಡ ಕೊರತೆ ಕಂಡುಬರುತ್ತಿದೆ. ಭೂಮಿಯ ವಾತಾವರಣದಲ್ಲಿ ನೈಸರ್ಗಿಕ ಅಥವಾ ಉಪಯುಕ್ತಕರ ಹಸಿರುಮನೆ ಅನಿಲಗಳು ಕಂಡುಬರುವಂತೆಯೇ ಮಾನವನಿಂದ ಉತ್ಪಾದಿತವಾಗುವ ಅನಿಲಗಳ ಪ್ರಮಾಣ ಮತ್ತಷ್ಟು ಹೆಚ್ಚು ಹೆಚ್ಚು ಪ್ರಮಾಣದಲ್ಲಿ ಕಂಡುಬರುತ್ತಿದ್ದು ಇದರಿಂದ ಜಾಗತಿಕ ತಾಪಮಾನದ ಮೇಲೆ ಗಂಭೀರ ಪರಿಣಾಮ ಉಂಟಾಗುತ್ತಿದೆ.
ಇಂಗಾಲದ ಡೈಆಕ್ಸೈಡ್‌
ಹಸಿರುಮನೆ ಅನಿಲಗಳಲ್ಲಿ ಬಹಳಷ್ಟು ಪರಿಚಿತವಾದ ಅನಿಲವೆಂದರೆ ಕಾರ್ಬನ್‌ಡೈಆಕ್ಸೈಡ್‌. ಇಂಗಾಲದ ಬಿಡುಗಡೆ ಪದವನ್ನು ಬಹಳಷ್ಟು ಮಟ್ಟಿಗೆ ಹಸಿರುಮನೆ ಅನಿಲ ಬಿಡುಗಡೆ ಪದಕ್ಕೆ ಪರ್ಯಾಯವಾಗಿ ಬಳಸುತ್ತಿರುವುದಕ್ಕೆ ಕಾರಣ ಹಸುರುಮನೆ ಅನಿಲಗಳು ಬಹಪಾಲು ಇಂಗಾಲಮೂಲದವೇ ಆಗಿರುತ್ತವೆ. ಪಳೆಯುಳಿಕೆ ಇಂಧನಗಳು (ತೈಲ, ನೈಸರ್ಗಿಕ ಅನಿಲ ಮತ್ತು ಕಲ್ಲಿದ್ದಲು) ಮತ್ತು ಇತರ ಸಾವಯವ ಘನವಸ್ತುಗಳನ್ನು ಉರಿಸುವಾಗ ಹಾಗೂ ಕೆಲವು ರಾಸಾಯನಿಕ ಪ್ರತಿಕ್ರಿಯೆಗಳು (ಉದಾ: ಸಿಮೆಂಟಿನ ತಯಾರಿಕೆ) ನಡೆಯುವಾಗ ಇಂಗಾಲದ ಡೈಆಕ್ಸೈಡ್‌ರೂಪುಗೊಳ್ಳುತ್ತದೆ. ಸಸ್ಯಗಳು ಇಂಗಾಲದ ಡೈಆಕ್ಸೈಡನ್ನು ಹೀರಿಕೊಳ್ಳುವುದರಿಂದಲೂ ಪರಿಸರದಲ್ಲಿ ಇಂಗಾಲದ ಡೈಆಕ್ಸೈಡ್‌ನ ನಿವಾರಣೆಯಾಗುತ್ತದೆ. ಮಾನವನಿಂದ ಉತ್ಪಾದಿತವಾದ ಇಂಗಾಲದ ಡೈಆಕ್ಸೈಡ್‌ನ ಬಹುಮಟ್ಟಿನ ಐದು ಮುಖ್ಯ ರೂಪಗಳು ಕೆಳಗಿನಂತಿವೆ:
೧) ಪಳೆಯುಳಿಕೆ ಇಂಧನದ ದಹನ: ತೈಲ, ನೈಸರ್ಗಿಕ ಅನಿಲ ಮತ್ತು ಕಲ್ಲಿದ್ದಲಿನ ಉರಿಯುವಿಕೆ.
೨) ಇಂಧನಗಳ ಶಕ್ತಿಯೇತರ ಬಳಕೆ: ರಾಸಾಯನಿಕಗಳ ಬಳಕೆ ಮತ್ತು ರಸ್ತೆ ನಿರ್ಮಾಣದ ವಸ್ತುಗಳು.
೩) ಕಬ್ಬಿಣ ಮತ್ತು ಉಕ್ಕಿನ ಉತ್ಪಾದನೆ: ತಯಾರಿಕೆ ಪ್ರಕ್ರಿಯೆ
೪) ಸಿಮೆಂಟ್‌ತಯಾರಿಕೆ: ತಯಾರಿಕೆ ಪ್ರಕ್ರಿಯೆ
೫) ತ್ಯಾಜ್ಯ ದಹನ: ತ್ಯಾಜ್ಯ ವಸ್ತು ನಾಶಪಡಿಸುವಿಕೆ
೧.೩ ಜಾಗತಿಕ ತಾಪಮಾನದ ಮೇಲೆ ಇಂಗಾಲದ ಡೈಆಕ್ಸೈಡ್‌ನ ಪರಿಣಾಮಗಳು
ಹಸಿರುಮನೆ ಅನಿಲಗಳಲ್ಲಿ ಬಹುಮುಖ್ಯವಾದ ಏಕೈಕ ಅನಿಲ ಇಂಗಾಲದ ಡೈಆಕ್ಸೈಡ್‌. ಇದು ಶೇ. ೫೫ ರಷ್ಟು ಹವಾಮಾನ ವೈಪರೀತ್ಯಕ್ಕೆ ಕಾರಣವಾಗುತ್ತದೆ. ಇತರ ಅನಿಲಗಳಲ್ಲಿ ಶೇ. ೨೫ ರಷ್ಟು ಕ್ಲೋರೊಫ್ಲೊರೊಕಾರ್ಬನ್‌ಗಳು, ಶೇ.೧೫ ರಷ್ಟು ಮಿಥೇನ್‌ಹಾಗೂ ಶೆ. ೫ ರಷ್ಟು ನೈಟ್ರಸ್‌ಆಕ್ಸೈಡ್‌ಅನಿಲಗಳು ಕಾರಣವಾಗುತ್ತವೆ. ಹಸಿರುಮನೆ ಪರಿಣಾಮದಲ್ಲಿ ಓಜೋನ್‌ಅನಿಲದ ಪ್ರಮಾಣ ಎಷ್ಟು ಎಂಬುದನ್ನು ಇನ್ನೂ ಕಂಡುಹಿಡಿಯಬೇಕಾಗಿದೆ (IPCC, 2001). ಕಳೆದ ವರ್ಷಗಳಲ್ಲಿ ವಿಶ್ವದಲ್ಲಿ ಕೈಗಾರಿಕಾ ಕ್ರಾಂತಿಯನಂತರ ಇಂಗಾಲದ ಡೈಆಕ್ಸೈಡ್‌ನ ಸಾಂದ್ರತೆಯಲ್ಲಿ ಉಂಟಾದ ವ್ಯತ್ಯಾಸಗಳನ್ನು ಚಿತ್ರ ೩ ರಲ್ಲಿ ತೋರಿಸಲಾಗಿದೆ.

ಜಾಗತಿಕ ಇಂಗಾಲ ಅನಿಲದ ಬಿಡುಗಡೆಗಳಿಗೆ ಹೆಚ್ಚು ಕಾರಣವಾಗಿರುವ ನಾಲ್ಕು ಪ್ರಮುಖ ದೇಶಗಳು ಮತ್ತು ಇತರ ದೇಶಗಳು ಹಾಗೂ ಅವುಗಳ ಶೇಕಡಾವಾರು ಪ್ರಮಾಣಗಳನ್ನು ಚಿತ್ರ ೪ಅನಲ್ಲಿ ಕೊಡಲಾಗಿದೆ. ಕೃಷಿಯಿಂದ ಬಿಡುಗಡೆಯಾಗುವ CO2 ನ ಒಟ್ಟು ಮತ್ತು ಪ್ರತಿ ದೇಶದ ಪ್ರಮಾಣಗಳನ್ನು ಚಿತ್ರ ೪ಆನಲ್ಲಿ ಕೊಡಲಾಗಿದೆ.

ಮೀಥೇನ್‌
 
ಸಾಮಾನ್ಯವಾಗಿ ಮೀಥೇನ್‌ಅನಿಲವು ಇಂಗಾಲದಷ್ಟು ಹೆಚ್ಚು ಉತ್ಪಾದನೆಯಾಗುವುದಿಲ್ಲವಾದರೂ ಸಹ ಇದು ಹಸಿರುಮನೆ ಪರಿಣಾಮ ಬೀರುವ ಒಂದು ಮುಖ್ಯ ಅನಿಲವಾಗಿದೆ. ಮೀಥೇನ್‌(CH4) ಅನಿಲವು ಪಳೆಯುಳಿಕೆ ಇಂಧನಗಳ ಉತ್ಪಾದನೆ ಮತ್ತು ಸಾಗಾಟದ ಅವಧಿಯಲ್ಲಿ ಬಿಡುಗಡೆಗೊಳ್ಳುತ್ತದೆ. ಈ ಅನಿಲ ಬಿಡುಗಡೆಯಾಗುವ ಇತರ ಪ್ರಮುಖ ಮೂಲಗಳೆಂದರೆ ಜಾನುವಾರು ಸಾಕಣೆ ಮತ್ತು ಇತರ ಕೃಷಿ ಪದ್ಧತಿಗಳ ಹಾಗೂ ಮಣ್ಣಿನ ಗುಂಡಿಗಳಲ್ಲಿ ಶೇಖರಗೊಳ್ಳುವ ಸಾವಯವ ತ್ಯಾಜ್ಯಗಳ ಕೊಳೆತವಸ್ತುಗಳು. ಜಾಗತಿಕ ತಾಪಮಾನ ಹೆಚ್ಚಿಸುವಲ್ಲಿ ಮೀಥೇನ್‌ಸಾಮರ್ಥ್ಯವನ್ನು ೨೧ ಎಂದು ಹೇಳಲಾಗಿದ್ದು ಇದರ ಅರ್ಥ ಮೀಥೇನ್‌ಅನಿಲವು ಹಸಿರುಮನೆ ಅನಿಲಗಳಲ್ಲಿ ಇಂಗಾಲಕ್ಕಿಂತ ೨೧ ಪಟ್ಟು ಹೆಚ್ಚು ಪ್ರಭಾವಶಾಲಿಯಾಗಿದೆ.
ಮೀಥೇನ್‌ಅನಿಲದ ಅತಿ ಹೆಚ್ಚಿನ ಪ್ರಮಾಣಕ್ಕೆ ಕೊಡುಗೆ ನೀಡುತ್ತಿರುವ ಐದು ಪ್ರಮುಖ ಅಂಶಗಳು ಕೆಳಗಿನಂತಿವೆ:
೧. ಮಣ್ಣಿನಲ್ಲಿ ಶೇಖರಣೆಗಳು: ತ್ಯಾಜ್ಯ ವಸ್ತುಗಳು ಹೆಚ್ಚು ಶೇಖರಣೆಯಾಗುವುದು ಎಂದರೆ ಹೆಚ್ಚಿನ ಮೀಥೇನ್‌ಉತ್ಪಾದನೆ.
೨. ನೈಸರ್ಗಿಕ ಅನಿಲ ಪದ್ಧತಿಗಳು: ನೈಸರ್ಗಿಕ ಅನಿಲವು ಶಕ್ತಿ ಮೂಲವಾಗಿದೆ.
೩. ಕಲ್ಲಿದ್ದಲಿನ ಗಣಿ: ಕಲ್ಲಿದ್ದಲ್ಲಿನ ಗಣಿ ಪ್ರಕ್ರಿಯೆಯಲ್ಲಿ ಮೀಥೇನ್‌ಬಿಡುಗಡೆಯಾಗುತ್ತದೆ.
೪. ಗೊಬ್ಬರ ನಿರ್ವಹಣೆ: ಬೇಸಾಯ ಅಥವಾ ತೋಟಗಾರಿಕೆ ಬಳಕೆಗಳಲ್ಲಿ ಗೊಬ್ಬರದ ಉತ್ಪಾದನೆ.
೫. ತ್ಯಾಜ್ಯ ನೀರಿನ ಉಪಚರಣೆ: ನೀರಿನ ಪುನರ್ ಚಕ್ರೀಕರಣ ಪ್ರಕ್ರಿಯೆ.
ನೈಟ್ರಸ್‌ಆಕ್ಸೈಡ್‌
ನೈಟ್ರಸ್‌ಆಕ್ಸೈಡ್‌ಹೆಚ್ಚಿನ ಪ್ರಮಾಣದಲ್ಲಿ ಉತ್ಪಾದನೆಯಾಗುತ್ತಿಲ್ಲವಾದರೂ, ಇದು ವಾತಾವರಣದ ಮೇಲೆ ಅಪಾಯಕಾರಿ ಪರಿಣಾಮವನ್ನು ಬೀರುತ್ತಿದೆ. ನೈಟ್ರಸ್‌ಆಕ್ಸೈಡ್‌ಕೃಷಿ ಮತ್ತು ಕೈಗಾರಿಕಾ ಚಟುವಟಿಕೆಗಳ ಸಂದರ್ಭದಲ್ಲಿ ಹಾಗೂ ಪಳೆಯುಳಿಕೆ ಇಂಧನಗಳ ದಹನದ ಸಂದರ್ಭದಲ್ಲಿ ಬಿಡುಗಡೆಗೊಳ್ಳುತ್ತಿದೆ. ನೈಟ್ರಸ್‌ಆಕ್ಸೈಡ್‌ನ ಜಾಗತಿಕ ತಾಪಮಾನದ ಮೇಲೆ ಬೀರುವ ಪರಿಣಾಮದ ಸಾಮರ್ಥ್ಯ ೩೧೦ ಎಂದು ಹೇಳಲಾಗಿದ್ದು ೩೧೦ ಅಂದರೆ, ಹಸಿರುಮನೆ ಅನಿಲಗಳಲ್ಲಿ ಇಂಗಾಲದ ಡೈಆಕ್ಸೈಡ್‌ಗಿಂತ ೩೧೦ ಪಟ್ಟು ಹೆಚ್ಚು ಸಾಮರ್ಥ್ಯಶಾಲಿಯಾಗಿರುವಿಕೆ. ನೈಟ್ರಸ್‌ಆಕ್ಸೈಡ್‌ಅನ್ನು ಬಿಡುಗಡೆಮಾಡುವ ಐದು ಅತಿ ಮುಖ್ಯ ಪ್ರಕ್ರಿಯೆಗಳು ಕೆಳಗಿನಂತಿವೆ:
೧. ಕೃಷಿ ಮಣ್ಣು ನಿರ್ವಹಣೆ: ಅತಿ ಹೆಚ್ಚಿನ ಸಾವಯವ ಗುಣದ ಮಣ್ಣಿನ ಬಳಕೆ ಮತ್ತು ಸಾರಜನಕ ಸ್ಥಿರೀಕರಿಸುವ ಬೆಳೆಗಳ ಉತ್ಪಾದನೆ.
೨. ಪಳೆಯುಳಿಕೆ ಇಂಧನ ದಹನ: ನೈಸರ್ಗಿಕ ಅನಿಲ,  ತೈಲ ಅಥವಾ ಕಲ್ಲಿದ್ದಲಿನ ದಹನ.
೩. ಗೊಬ್ಬರ ನಿರ್ವಹಣೆ: ಜಾನುವಾರುಗಳ ಜೈವಿಕ ತ್ಯಾಜ್ಯವಸ್ತುಗಳನ್ನು ಬಳಕೆ ಉಪಯುಕ್ತ ಗೊಬ್ಬರವನ್ನಾಗಿ ಪರಿವರ್ತಿಸುವಿಕೆ.
೪. ನೈಟ್ರಿಕ್‌ಆಮ್ಲ: ರಸಗೊಬ್ಬರ ಉತ್ಪಾದನೆಯಲ್ಲಿನ ಒಂದು ಉಪುತ್ಪನ್ನ.
೫. ಮಾನವರೊಜ್ಜು: ಮನುಷ್ಯ ವಸತಿಗಳಿಂದ ಬರುವ ಜೈವಿಕ ತ್ಯಾಜ್ಯ ಮತ್ತು ತ್ಯಾಜ್ಯ ನೀರಿನ ಮಿಶ್ರಣ.
ಫ್ಲೋರಿನೇಟೆಡ್‌ಅನಿಲಗಳು
ಹೈಡ್ರೋಫ್ಲೋರೊಕಾರ್ಬನ್‌ಗಳು (HFC), ಹ್ಯಾಲೊಕಾರ್ಬನ್‌ಗಳು (HC) , ಪರ್ ಫ್ಲೋರೊಕಾರ್ಬನ್‌ಗಳು (PFC) ಮತ್ತು ಗಂಧಕದ ಹೆಕ್ಸಫ್ಲೋರೈಡ್‌(SF6) ಅನಿಲಗಳು ವಿವಿಧ ಬಗೆಯ ಕೈಗಾರಿಕಾ ಪ್ರಕ್ರಿಯೆಗಳಿಂದ ಬಿಡುಗಡೆಗೊಳ್ಳುತ್ತವೆ. ಈ ಅನಿಲಗಳು ಪ್ರಕೃತಿಯಲ್ಲಿ ನೈಸರ್ಗಿಕವಾಗಿರುವುದಿಲ್ಲ. ಇವು ಮನುಷ್ಯನ ಚಟುವಟಿಕೆಗಳಿಂದ ಉತ್ಪನ್ನವಾಗುವಂತಹವು. ಇವು ತೀಕ್ಷ್ಣವಾದ ಹಸಿರುಮನೆ ಅನಿಲಗಳಾಗಿರುವುದರಿಂದ ಇವುಗಳನ್ನು ಜಾಗತಿಕ ತಾಪಮಾನ ಹೆಚ್ಚಿಸುವ ಅತಿ ಸಮರ್ಥ ಅನಿಲೊಗಳೆಂದು (High GWP ಅನಿಲಗಳು) ಕರೆಯಲಾಗುತ್ತದೆ. ಉದಾಹರಣೆಗೆ, ಗಂಧಕದ ಹೆಕ್ಸಫ್ಲೋರೈಡ್ ಅನಿಲವು ಸುಮಾರು ೨೩,೯೦೦ ಜಾಗತಿಕ ತಾಪಮಾನ ಹೆಚ್ಚಳ ಸಾಮರ್ಥ್ಯ ಹೊಂದಿದೆ. ಅಂದರೆ SF6 ಅನಿಲವು ಹಸಿರುಮನೆ ಅನಿಲಗಳಲ್ಲಿ ಇಂಗಾಳದ ಡೈಆಕ್ಸೈಡ್‌ಗಿಂತ ೨೪,೦೦೦ ಪಟ್ಟು ಹೆಚ್ಚು ಪ್ರಭಾವಶಾಲಿಯಾಗಿದೆ.
ನೀರಿನ ಆವಿ (H2O)
ಇದು ಒಂದು ಪ್ರಾಥಮಿಕ ಅನಿಲವಾಗಿದ್ದು ಹೆಚ್ಚು ಪ್ರಭಾವಶಾಲಿ ಹಸಿರುಮನೆ ಪರಿಣಾಮ ಬೀರುತ್ತದೆ. ಉಷ್ಣಾಂಶ ಹೆಚ್ಚುತ್ತಾ ಹೋದಂತೆ ಗಾಳಿಯಲ್ಲಿನ ನೀರಿನ ಹಬೆಯ ಪ್ರಮಾಣವು ಹೆಚ್ಚುವುದರಿಂದ ಇನ್ನಷ್ಟು ಹೆಚ್ಚುವ ಉಷ್ಣಾಂಶವು ಧನಾತ್ಮಕ ಹಿಮ್ಮರಳುವ ಕುಣಿಕೆ ಪ್ರಕ್ರಿಯೆ (ತಾನಾಗಿ ರೂಪುಗೊಳ್ಳುವ ಒಂದು ಚಕ್ರೀಯ ಘಟನೆ) ರೂಪುಗೊಳ್ಳುವುದಕ್ಕೆಕಾರಣವಾಗಿ ತಾಪಮಾನದ ಹೆಚ್ಚಳವನ್ನು ಉಂಟುಮಾಡುತ್ತದೆ.
ಊದಾತೀತ – B ವಿಕಿರಣದ ಪಾತ್ರ
ವಾತಾವರಣದಲ್ಲಿನ ಮಾನವಜನಿತ ಕ್ಲೋರೋಪ್ಲೋರೋ ಇಂಗಾಲಗಳು (CFC) ಭೂಗೋಳ ಪರಿವಲಯದ ಸ್ತರೀಯ ಉಂಗುರ (tratospheiric) ದಲ್ಲಿನ ಓಜೋನ್‌ಪದರವನ್ನು ನಾಶಪಡಿಸುತ್ತವೆ. ಇದರಿಂದ ಊದಾತೀತ- B (UV-B) ವಿಕಿರಣವು ಭೂಮಿಯ ಮೇಲ್ಮೈಯನ್ನು ತಲುಪುವ ಪ್ರಮಾಣದ ಮಟ್ಟಗಳು ಹೆಚ್ಚಾಗುತ್ತವೆ (280-320mm) ಓಜೋನ್‌ಪದರದಲ್ಲಿ ಶೇ.೧ ರಷ್ಟು ಕಡಿಮೆಯಾಗುವುದರಿಂದ ಸಮಶೀತೋಷ್ಣ ಅಕ್ಷಾಂಶಗಳಲ್ಲಿ ಜೈವಿಕವಾಗಿ ಪರಿಣಾಮ ಬೀರುವ UV-B ವಿಕಿರಣದಲ್ಲಿ ಸುಮಾರು ಶೇ. ೨ ರಷ್ಟು ಕಡಿಮೆಯಾಗುತ್ತದೆ. UV-B ವಿಕಿರಣವು ಸಸ್ಯ ಬೆಳವಣಿಗೆ ಹಾಗೂ ಸಸ್ಯಗಳಲ್ಲಿನ ಶರೀರಕ್ರಿಯಾಶಾಸ್ತ್ರೀಯ ಮತ್ತು ಜೀವರಾಸಾಯನಿಕ ಪ್ರಕ್ರಿಯೆಗಳ ಮೇಲೆ ಪ್ರತಿಕೂಲಕರ ಪರಿಣಾಮ ಬೀರಬಲ್ಲದ್ದಾಗಿರುತ್ತದೆ.
೧.೪ ಹಸಿರುಮನೆ ಅನಿಲಗಳನ್ನು ಹೇಗೆ ಕಡಿಮೆಗೊಳಿಸಬಹುದು?
ಮನುಷ್ಯನ ಚಟುವಟಿಕೆಗಳಿಂದ ಉಂಟಾಗುವ ಹಸಿರುಮನೆ ಅನಿಲಗಳ ಪ್ರಮುಖ ಮೂಲಗಳನ್ನು ತಿಳಿದನಂತರ ಮುಂದಿನ ಪ್ರಶ್ನೆ,ಪ್ರತಿಯೊಂದರ ಪರಿಣಾಮಗಳನ್ನು ಕಡಿಮೆ ಮಾಡಲು ಯಾವ ರೀತಿ ಕ್ರಮ ಕೈಗೊಳ್ಳಬಹುದು? ಹಸಿರುಮನೆ ಅನಿಲಗಳ ಸಾಂದ್ರೀಕರಣವನ್ನು ಕಡಿಮೆಗೊಳಿಸುವ ಅತ್ಯುತ್ತಮ ವಿಧಾನಗಳು ಕೆಳಗಿನಂತಿವೆ.
ವಿದ್ಯುಚ್ಛಕ್ತಿ ಉಳಿತಾಯ ಮಾಡಿ
ಬಳಕೆಮಾಡದಿದ್ದಾಗ ವಿದ್ಯುತ್‌ದೀಪಗಳನ್ನು, ವಿದ್ಯುತ್‌ಉಪಕರಣಗಳನ್ನು ಬಂದ್‌ಮಾಡಿ ಇಡಬೇಕು ಮತ್ತು ವಾಹನಗಳಲ್ಲಿ ಚಲಿಸುವ ಬದಲುನಡೆದುಕೊಂಡು ಹೋಗಬೇಕು. ಅಂದರೆ ಕತ್ತಲಿನಲ್ಲಿ ಕುಳಿತು ಕೊಳೆಯಬೇಕು ಅಥವಾ ಪ್ರತಿದಿನ ಮೈಲಿಗಟ್ಟಲೆ ನಡೆದು ಆಯಾಸ ಪಡಬೇಕೆಂದಿಲ್ಲ. ಜೀವನಶೈಲಿಯಲ್ಲಿ ಸಣ್ಣ ಸಣ್ಣ ಬದಲಾವಣೆಗಳನ್ನು ಮಾಡಿಕೊಳ್ಳುವ ಮೂಲಕ ಒಂದು ಉತ್ತಮ ಬದಲಾವಣೆ ತರುವುದು ಸಾಧ್ಯವಿದೆ. ಬಳಕೆ ಮಾಡದಿರುವ ಸಮಯಗಳಲ್ಲಿ ವಿದ್ಯುತ್‌ದೀಪಗಳನ್ನು ಆರಿಸುವುದು, ವಿದ್ಯುತ್‌ಉಪಕರಣಗಳನ್ನು ಸಂಪರ್ಕ ತೆಗೆದಿರಿಸುವುದು ಹಾಗೂ ಹತ್ತಿರವೇ ಇರುವ ಐಸ್‌ಕ್ರೀಂ ಪಾರ್ಲರ್ ನಂತಹ ಜಾಗಗಳಿಗೆ ವಾಹನ ಬಳಸುವ ಬದಲು ನಡೆದು ಹೋಗುವುದು ಸ್ವಲ್ಪವೇ ಸಮಯವನ್ನು ತೆಗೆದುಕೊಳ್ಳುವುದಲ್ಲದೆ ಇದರಿಂದ ನಾವು ತಿಳಿದುಕೊಂಡಿದ್ದಕ್ಕಿಂತ ಹೆಚ್ಚಿನ ವಿದ್ಯುತ್‌ಉಳಿತಾಯವಾಗುತ್ತದೆ.
ನವೀಕರಿಸಬಲ್ಲ ಶಕ್ತಿಯನ್ನ ಬಳಸಲು ಪ್ರಾರಂಭಿಸಿ
ವಿದ್ಯುಚ್ಛಕ್ತಿ ಬಳಕೆಯನ್ನು ಮಿತಗೊಳಿಸುವುದು ಉತ್ತಮ, ಹಾಗೆಯೇ ವಿದ್ಯುಚ್ಛಕ್ತಿಯನ್ನು ಉಳಿತಾಯಗೊಳಿಸಬೇಕಾದ ಅವಶ್ಯಕತೆಯೂ ಇದೆ. ಹಲವು ಬಗೆಯ ಪರ್ಯಾಯ ಶಕ್ತಿ ಬಳಕೆಯ ವಿಧಾನಗಲಿದ್ದು ಅವುಗಳ ಬಗ್ಗೆ ಕೆಲವರಿಗೆ ಗೊತ್ತಿರುವುದಿಲ್ಲ. ಗಾಳಿ, ನೀರು ಅಥವಾ ಸೌರಶಕ್ತಿಗಳನ್ನು ಬಳಸುವುದರಿಂದ ದಹನಕಾರಿ ಇಂಧನಗಳನ್ನು ಬಳಸುವ ಬಗ್ಗೆ ತಿಳಿಯಬೇಕಾಗಿದೆ.
ತ್ಯಾಜ್ಯ ವಸ್ತುಗಳನ್ನು ಮಿತಗೊಳಿಸಿ
ಇದರ ಅರ್ಥ ಯಾವುದೇ ಬಗೆಯ ಅವಕಾಶವಿದ್ದಲ್ಲಿ ತ್ಯಾಜ್ಯವಸ್ತುಗಳನ್ನು ಪುನರ್ ಚಕ್ರಗೊಳಿಸಬೇಕು (Recycling), ಕಡಮೆ ಬಳಸಬೇಕು ಮತ್ತು ಪುನರ್ ಬಳಕೆ ಮಾಡಬೇಕು. ಯಾವುದೇ ಉತ್ಪಾದನೆಯಲ್ಲಿ ತ್ಯಾಜ್ಯವಸ್ತುಗಳುಂಟಾಗುವುದನ್ನು ಕಡಿಮೆಗೊಳಿಸಬೇಕು ಹಾಗು ಅಂತಹ ಉತ್ಪನ್ನಗಳನ್ನು ಪುನರ್ ಬಳಕೆ ಮಾಡಬೇಕು. ಪುನರ್ ಚಕ್ರಗೊಳಿಸುವಲ್ಲಿ ತ್ಯಾಜ್ಯವಸ್ತುಗಳನ್ನು ವಿಘಟಿಸಿ ಬಳಕೆಯೋಗ್ಯ ಉತ್ಪನ್ನಗಳನ್ನು ತಯಾರಿಸಲು ಶಕ್ತಿಯ ಬಳಕೆ ಅವಶ್ಯವಾಗಿ ಹೆಚ್ಚಾಗುವುದಾದರೂ ಸಹ ಇದರಿಂದ ಭೂಸ್ತರಗಳಲ್ಲಿ ತ್ಯಾಜ್ಯವಸ್ತುಗಳು ಶೇಖರವಾಗುವುದನ್ನು ಕಡಿಮೆಗೊಳಿಸಬಹುದಾಗಿದೆ.
೧.೫ ವಾತಾವರಣದಲ್ಲಿನ ಬದಲಾವಣೆಗಳು
ಸೂರ್ಯನ ಶಕ್ತಿಯ ಭೂಮಿಯ ಮೇಲಿನ ಹವಾಮಾನ ಮತ್ತು ವಾಯುಗುಣವನ್ನು ಚಾಲನೆಗೊಳಿಸುತ್ತದೆ ಹಾಗೂ ಭೂಮಿಯ ಮೇಲ್ಮೈಯಲ್ಲಿ ತಾಪವನ್ನುಂಟುಮಾಡುತ್ತದೆ; ಇದಕ್ಕೆ ಬದಲಾಗಿ ಭೂಮಿಯ ಶಕ್ತಿಯ ತಾಪಮಾನವನ್ನು ಆಕಾಶಕ್ಕೆ ವಿಕಿರಣಗೊಳಿಸುತ್ತದೆ. ವಾತಾವರಣದ ಹಸಿರುಮನೆ ಅನಿಲಗಳಾದ ನೀರಿನ ಆವಿ, ಇಂಗಾಲಾಮ್ಲ ಮತ್ತು ಇತರ ಅನಿಲಗಳು ಹೊರಹೋಗುತ್ತಿರುವ ಭೂಮಿಯ ಸ್ವಲ್ಪಪ್ರಮಾಣದ ಶಕ್ತಿಯನ್ನು ಪಡೆದುಕೊಂಡು ಗಾಜಿನಮನೆಯ ಗಾಜಿನ ಆವರಣದ ಫಲಕಗಳಂತೆ ತಾಪವನ್ನು ಉಳಿಸುಕೊಳ್ಳುತ್ತವೆ. ಇಂತಹ ನೈಸರ್ಗಿಕ ಹಸಿರುಮನೆ ಪರಿಣಾಮವಿಲ್ಲದೆ ಹೋಗಿದ್ದರೆ ಈಗಿರುವುದಕ್ಕಿಂತ ತಾಪಮಾನಗಳು ಇನ್ನೂ ಕಡಿಮೆ ಇರಬಹುದಾಗಿತ್ತು ಹಾಗೂ ಇಂದುಇರುವ ಬದುಕಿನ ಸ್ಥಿತಿಯೇ ಬೇರೆಯಾಗಿರಬಹುದಾಗಿತ್ತು. ಔದ್ಯೋಗಿಕ ಕ್ರಾಂತಿಯು ಪ್ರಾರಂಭವಾದಾಗಿನಿಂದ ವಾತಾವರಣದಲ್ಲಿನ ಸಾಂದ್ರೀಕರಣಗಳಲ್ಲಿ ಇಂಗಾಲದ ಡೈಆಕ್ಸೈಡ್‌ಶೇ. ೩೦ ರಷ್ಟು, ಮೀಥೇನ್‌ಎರಡು ಪಟ್ಟು ಹಾಗೂ ನೈಟ್ರಸ್‌ಆಕ್ಸೈಡ್‌ಶೇ. ೧೫ ರಷ್ಟು ಹೆಚ್ಚಾಗಿವೆ. ವಿಜ್ಞಾನಿಗಳ ಸಾಮಾನ್ಯವಾದ ನಂಬಿಕೆ ಪ್ರಕಾರ ಪಳೆಯುಳಿಕೆ ಇಂಧನಗಳ ದಹನ ಹಾಗೂ ಮಾನವನ ಇತರ ಚಟುವಟಿಕೆಗಳೇ ಇಂಗಾಲದ ಡೈಆಕ್ಸೈಡ್‌ನ ಸಾಂದ್ರೀಕರಣದ ಹೆಚ್ಚಳಕ್ಕೆ ಪ್ರಾಥಮಿಕ ಕಾರಣವಾಗಿದೆ. ಸಸ್ಯಗಳ ಉಳಿಕೆಗಳು ಮತ್ತು ಸಾವಯವ ವಸ್ತುಗಳ ಕೊಳೆಯುವಿಕೆಗಳಿಂದಾಗಿ ಮಾನವ ಚಟುವಟಿಕೆಗಳಿಗಿಂತ ಹತ್ತುಪಟ್ಟು ಹೆಚ್ಚುಇ. ಇಂಗಾಲದ ಡೈಆಕ್ಸೈಡ್‌ಬಿಡುಗಡೆಯಾಗುತ್ತದೆ. ಆದರೆ ಈ ಅನಿಲ ಬಿಡುಗಡೆಗೊಳ್ಳುವಿಕೆಗಳು ಶತಮಾನಗಳಿಂದಲೂ ಭೂಮಿಯ ಮೇಲಿನ ಹಾಗೂ ಸಾಗರದಲ್ಲಿನ ಜೀವಿಗಳಿಂದ ಹೀರಿಕೆಯಾಗುವ ಮೂಲಕ ಕೈಗಾರಿಕಾ ಕ್ರಾಂತಿಯಾಗುವವರೆಗೆ ಸಾಮಾನ್ಯವಾಗಿ ಸಮತೋಲನ ಸ್ಥಿತಿಯಲ್ಲಿಯೇ ಉಳಿದುಕೊಂಡಿದ್ದುವು. ಆದರೆ ಕ್ರಮೇಣ ಈ ಮೂಲಭೂತ ಘಟಕಗಳಡಿಯಲ್ಲಿ ಉಂಟಾದ ವ್ಯತ್ಯಾಸಗಳಿಂದಾಗಿ ವಿವಿಧ ಬಗೆಯ ನಕ್ಷಾತ್ಮಕ ಲಂಬರೇಖೆಗಳ ವ್ಯತ್ಯಾಸದ ಆಧಾರದ ಮೇಲೆ ಹಲವು ಬಗೆಯ ಅನಿಲ ಬಿಡುಗಡೆಗಳ ವಿಭಿನ್ನ ಪ್ರಮಾಣಗಳ ನೋಟಗಳು ಕಂಡುಬರಲಾರಂಭಿಸಿವೆ.
ವಾತಾವರಣದ ತಾಪಮಾನದಲ್ಲಿನ ವ್ಯತ್ಯಾಸಗಳು: ಭೂಗೋಳದ ವಾತಾವರಣದಲ್ಲಿನ ವ್ಯತ್ಯಾಸಗಳು ನೈಸರ್ಗಿಕವಾಗಿ ಉಂಟಾಗಿವೆ. ಕೈಗಾರಿಕಾ ಕ್ರಾಂತಿಯ ಅವಧಿಯಲ್ಲಿ ಕೃಷಿ ಮತ್ತು ಕೈಗಾರಿಕಾ ಪದ್ಧತಿಗಳಲ್ಲಿನ ಬದಲಾವಣೆಗಳನ್ನು ತರುವ ಮೂಲಕ ನಾವು ವಾಯುಗುಣ ಮತ್ತು ಪರಿಸರಗಳಲ್ಲಿ ವ್ಯತ್ಯಾಸಗಳನ್ನುಂಟುಮಾಡಲು ಪ್ರಾರಂಭಿಸಿದೆವು. ಕೈಗಾರಿಕಾ ಕ್ರಾಂತಿಗೆ ಮೊದಲು ಮಾನವ ಚಟುವಟಿಕೆಗಳು ವಾಯುಗುಣದ ಪರಿಸರದಲ್ಲಿ ಬಹು ಕಡಿಮೆ ಅನಿಲಗಳನ್ನು ಬಿಡುಗಡೆಗೊಳಿಸುತ್ತಿದ್ದವು. ಆದರೆ, ಈಗ ಜನಸಂಖ್ಯಾ ಬೆಳವಣಿಗೆಯೊಂದಿಗೆ, ಪಳೆಯುಳಿಕೆ ಇಂಧನ ದಹನ ಹಾಗೂ ಅರಣ್ಯ ವಿನಾಶಗಳ ಮೂಲಕ ನಾವು ನಮ್ಮ ವಾಯುಗುಣದಲ್ಲಿನ ಅನಿಲಗಳ ಮಿಶ್ರಣದರೂಪವನ್ನೇ ಬದಲಾಯಿಸುತ್ತಿದ್ದೇವೆ.
ಹೆಚ್ಚಿನ ತಾಪಮಾನಗಳ ಪರಿಣಾಮ
೧. ಮಧ್ಯಮ ಮತ್ತು ಉನ್ನತ ಮಟ್ಟದ ಅಕ್ಷಾಂಶಗಳಲ್ಲಿನ ಜಾಗತಿಕ ತಾಪಮಾನವು ಬೆಳೆಗಳನ್ನು ಬೆಳೆಯುವ ಋತುಮಾನದ ಅವಧಿಯನ್ನು ಹೆಚ್ಚಿಸಿ, ಬೇಸಿಗೆಯಲ್ಲಿ ಬೆಳೆಗಳನ್ನು ಮುಂಚಿತವಾಗಿ ಬಿತ್ತನೆ ಮಾಡುವಂತೆ ಹಾಗೂ ಮುಂಚಿತವಾಗಿ ಬೆಳೆ ಪಕ್ವವಾಗಿ ಕೊಯ್ಲಿಗೆ ಬರುವಂತಾಗಿದೆ.
೨. ಕೆನಡ ಮತ್ತು ರಷ್ಯಾದಂತಹ ದೇಶಗಳಲ್ಲಿ ಬೆಳೆ ಉತ್ಪಾದನಾ ಕ್ಷೇತ್ರಗಳನ್ನು ಧ್ರುವಪ್ರದೇಶಗಳ ಕಡೆಗೆ ವಿಸ್ತರಿಸುವಂತಾಗಿದೆ.
೩. ಜೈವಿಕ ಪ್ರಕ್ರಿಯೆಗಳಿಗೆ ಅನುಕೂಲಕ್ಕಿಂತ ಹೆಚ್ಚಿನ ಮಟ್ಟಕ್ಕೆ ತಾಪಮಾನ ಏರಿದಾಗ ಬೆಳೆಗಳು ನಿಷೇದಾತ್ಮಕ ಪ್ರತಿಕ್ರಿಯೆ ತೋರುತ್ತವೆ ಹಾಗೂ ಒಟ್ಟು ಬೆಳೆ ಮತ್ತು ಇಳುವರಿ ಪ್ರಮಾಣ ತೀವ್ರ ಕಡಿಮೆಯಾಗುತ್ತದೆ.
೪. ಅಧಿಕ ತಾಪಮಾನದ ಮತ್ತೊಂದು ಪರಿಣಾಮವೆಂದರೆ ಬೆಳೆಗಳ ಶರೀರಕ್ರಿಯಾಶಾಸ್ತ್ರೀಯ ಬೆಳವಣಿಗೆಯ ವೇಗ ಅತಿ ಹೆಚ್ಚಾಗಿ ಶೀಘ್ರ ಪಕ್ವತೆಯುಂಟಾಗುವುದರಿಂದ ಇಳುವರಿ ಕಡಿಮೆಯಾಗುತ್ತದೆ.
೧.೬ ವಾಯುಗುಣದ ಮೇಲೆ ಜಾಗತಿಕ ಪರಿಣಾಮ
ಪ್ರಾಥಮಿಕ ಹಸಿರುಮನೆ ಅನಿಲಗಳನ್ನು ಇತರ ಸ್ಥಳೀಯ ವಾಯು ಪ್ರದೂಷಕಗಳಾದ ಇಂಗಾಲದ ಮೊನಾಕ್ಸೈಡ್‌, ಸಾರಜನಕದ ಆಕ್ಸೈಡ್‌ಗಳು ಮತ್ತು ದ್ರವೀಭವಿಸುವ ಸಾವಯವ ಸಂಯುಕ್ತಗಳಿಗಿಂತ ಭಿನ್ನವಾದ ಮೂಲ ಪ್ರದೂಷಕಗಳೆಂದು ಪರಿಗಣಿಸಲಾಗಿದೆ. ಈ ಮೂಲ ಪ್ರದೂಷಕಗಳು ದೀರ್ಘಕಾಲದವರೆಗೆ ವಾಯು ಪರಿಸರದಲ್ಲಿ ಉಳಿಯಬಲ್ಲವಾಗಿದ್ದು ಬಹುಕಾಲದವರೆಗೆ ವಾಯುವಿನಲ್ಲಿ ಸಂಗ್ರಹಿತವಾಗಿರುತ್ತವೆ. ಮೂಲ ಪ್ರದೂಷಕಗಳು ವಾಯು ಪರಿಸರದಲ್ಲಿ ಚೆನ್ನಾಗಿ ಸಂಮಿಶ್ರವಾಗಿರುತ್ತವೆ. ಇವುಗಳಿಗೆ ಈ ಸಂಮಿಶ್ರಣ ಗುಣವಿರುವುದರಿಂದಾಗಿ, ಹಸರಿಮನೆ ಅನಿಲಗಳು ವಾಯುಪರಿಸರದ ಮೇಲೆ ಬೀರುವ ಪರಿಣಾಮವು ಅವು ಎಲ್ಲಿಯೇ ಬಿಡುಗಡೆ ಆಗಿರಲಿ ಅವುಗಳ ಪರಿಣಾಮ ಮಾತ್ರ ಒಂದೇ ಬಗೆಯಾಗಿರುತ್ತದೆ.
ವಾಯುಪರಿಸರದಲ್ಲಿ ಇದುವರೆಗೆ ಗಮನಿಸಲಾದ ಬದಲಾವಣೆಗಳು ಯಾವುವು?
ಜಾಗತಿಕ ತಾಪಮಾನದ ಹೆಚ್ಚಳವೇ ಈಗ ಪ್ರಸ್ತುತ ಸಮಸ್ಯೆಯಾಗಿದೆ. ಇದರೊಂದಿಗೆ ಹೆಚ್ಚುತ್ತಿರುವ ವಾಯು ಮತ್ತು ಸಮುದ್ರದ ಉಷ್ಣಾಂಶಗಳು, ಹಿಮಪ್ರದೇಶದಲ್ಲಿನ ಮಂಜುಗಡ್ಡೆಗಳ ಕರುಗುವಿಕೆ ಮತ್ತು ಸಮುದ್ರಮಟ್ಟದ ಹೆಚ್ಚಳಗಳು ಹೆಚ್ಚು ಹೆಚ್ಚು ಗಮನಕ್ಕೆ ಬರುತ್ತಿವೆ. ಅದರಲ್ಲೂ ಕಳೆದ ಹನ್ನೆರಡು ವರ್ಷಗಳ (೧೯೯೫-೨೦೦೬) ಅವಧಿಯಲ್ಲಿ ಹನ್ನೊಂದು ವರ್ಷಗಳು ಜಾಗತಿಕ ತಾಪಮಾನ ಏರುವಿಕೆಯಲ್ಲಿ ೧೮೫೦ ರಿಂದ ಗಮನಿಸಲಾದ ಅತಿಹೆಚ್ಚು ತಾಪಮಾನದ ವರ್ಷಗಳಾಗಿ ದಾಖಲಾಗಿವೆ. ಕಳೆದ ೧೦೦ ವರ್ಷಗಳಲ್ಲಿ (೧೯೦೬ ರಿಂದ ೨೦೦೫ರವರೆಗೆ), ಜಾಗತಿಕ ತಾಪಮಾನವು ೦.೭೪ ಡಿಗ್ರಿ ಸೆ.ನಷ್ಟು ಹೆಚ್ಚಳವಾಗಿದೆ. ಜಾಗತಿಕ ಸಮುದ್ರ ಮಟ್ಟವು ೨೦ನೇ ಶತಮಾನದಲ್ಲಿ ೧೭ ಸೆಂ.ಮೀ. ನಷ್ಟು ಹೆಚ್ಚಳವಾಗಿರುವುದಕ್ಕೆ ಭಾಗಶಃ ಕಾರಣ ಹಲವು ಹಿಮಸುರಿಯುವ ಬೆಟ್ಟದ ಪ್ರದೇಶಗಳು ಮತ್ತು ಧ್ರುವ ಪ್ರದೇಶಗಳಿಂದ ಮಂಜುಗಡ್ಡೆಗಳು ಕರಗಿ ಹರಿದಿರುವುದು. ಹೆಚ್ಚಿನ ಪ್ರಾದೇಶಿಕ ಬದಲಾವಣೆಗಳು ಸಹ ಕಂಡುಬಂದಿದ್ದು ಅವುಗಳಲ್ಲಿ ಉತ್ತರ ಧ್ರುವ ಪ್ರದೇಶ (ಆರ್ಕ್‌ಟಿಕ್‌)ದ ಉಷ್ಣಾಂಶಗಳು ಮತ್ತು ಮಂಜುಗಡ್ಡೆ, ಸಮುದ್ರದ ಲವಣತೆ, ಗಾಳಿ ಬೀಸುವಿಕೆ ಮಾದರಿಗಳು, ಬರಗಾಲ, ಮಳೆಬೀಳುವಿಕೆ ಪ್ರಮಾಣ, ಬಿಸಿಗಾಳಿ ಆವರ್ತನತೆ ಹಾಗೂ ಉಷ್ಣವಲಯಗಳಲ್ಲಿನ ಚಂಡಮಾರುತಗಳ ತೀವ್ರತೆಗಳಲ್ಲಿನ ಬದಲಾವಣೆಗಳೂ ಕೂಡ ಸೇರುತ್ತವೆ.
೧.೭ ಕೃಷಿಯ ಮೇಲೆ ಜಾಗತಿಕ ಪರಿಣಾಮ
ಕೃಷಿ ಮತ್ತು ವಾಯುಗುಣಗಳು ಒಂದರ ಮೇಲೊಂದು ಪರಸ್ಪರ ಅವಲಂಬಿತವಾದವು. ಇವುಗಳ ಪರಸ್ಪರ ಕ್ರಿಯಾನುವರ್ತನೆಗಳು ಉಷ್ಣಾಂಶದಲ್ಲಿನ ವ್ಯತ್ಯಾಸಗಳನ್ನು, ನೀರಿನ ಬೇಡಿಕೆ ಮತ್ತು ಪೂರೈಕೆಗಳಲ್ಲಿನ ವ್ಯತ್ಯಾಸಗಳನ್ನು ಹಾಗೂ ದ್ಯುತಿಸಂಶ್ಲೇಷಣೆ ಮತ್ತು ಉಸಿರಾಟದ ಪ್ರಕ್ರಿಯೆಗಳಿಂದ ಉಂಟಾಘುವ ಇಂಗಾಲದ ಸ್ರಾವಕಗಳನ್ನು ಉಂಟುಮಾಡುತ್ತವೆ. ಮಾನವ ಚಟುವಟಿಕೆಗಳಿಗೆ ಸಂಬಂಧಿಸಿದಂತೆ ಕೃಷಿ ಕಾರ್ಯಗಳಿಂದಾಗಿ ಬಿಡುಗಡೆಯಾಗುವ ಹಸಿರುಮನೆ ಅನಿಲಗಳು ಒಟ್ಟು ಬಿಡುಗಡೆಗೊಂಡ ಅನಿಲಗಳಲ್ಲಿ ಶೆ. ೧೫ ರಷ್ಟು ಭಾಗಕ್ಕೆ ಕಾರಣವಾಗಿವೆ ಎಂದು ಪ್ರಸ್ತುತ ತಿಳಿದುಬಂದಿರುತ್ತದೆ. ತೀವ್ರವಾಗಿ ಬೆಳೆಯುತ್ತಿರುವ ಜನಸಂಖ್ಯೆಯ ಪರಿಣಾಮವಾಗಿ ಜಾಗತಿಕ ಆಹಾರೋತ್ಪಾದನಾ ಸಂಪನ್ಮೂಲಗಳು ಈಗಾಗಲೇ ತೀವ್ರ ಒತ್ತಡಕ್ಕೆ ಗುರಿಯಾಗಿರುವ ಪ್ರಸ್ತುತ ಸಂದರ್ಭದಲ್ಲಿ ಹವಾಗುಣದಲ್ಲಿನ ಬದಲಾವಣೆಗಳು ಮತ್ತು ಕೃಷಿಯ ಪರಸ್ಪರ ಸಂಬಂಧವು ನಿರ್ದಿಷ್ಟವಾದ ಪ್ರಮುಖ ಸಮಸ್ಯೆಯಾಗಿದೆ. ಜಾಗತಿಕ ತಾಪಮಾನದ ಕಾರಣದಿಂದಾಗಿ ಭಾರತ, ಪಾಕಿಸ್ತಾನ ಮತ್ತು ಆಫ್ರಿಕಾದ ಹಾಗೂ ಲ್ಯಾಟಿನ್‌ಅಮೆರಿಕದ ಬಹುಪಾಲು ದೇಶಗಳಲ್ಲಿನ ಬೆಳೆ ಉತ್ಪಾದನೆ ತೀವ್ರವಾಗಿ ಕಡಿಮೆಯಾಗುವ ಸಂಭಾವ್ಯತೆ ಕಂಡುಬರುತ್ತಿದೆ ಎಂದು ಅಂತರ ರಾಷ್ಟ್ರೀಯ ಆರ್ಥಿಕತೆ ಯ ಪೀಟರ್ ಸನ್‌ಸಂಸ್ಥೆ ಮತ್ತು ಅಮೆರಿಕ ಮೂಲದ ಸೆಂಟರ್ ಫಾರ್ ಗ್ಲೋಬಲ್‌ಡೆವಲಪ್‌ಮೆಂಟ್‌ಸಂಸ್ಥೆಯ ಇತ್ತೀಚಿನ ಅಧ್ಯಯನದಿಂದ ವರದಿಯಾಗಿದೆ. ಈ ಅಧ್ಯಯನದಲ್ಲಿ ಮಾಡಿರುವ ಅಂದಾಜಿನ ಪ್ರಕಾರ ಭಾರತದಲ್ಲಿ ಮುಂದಿನ ಕೆಲವು ವರ್ಷಗಳಲ್ಲಿ ಆಹಾರೋತ್ಪಾದನೆಯು ಶೇ. ೩೦ ರಿಂದ೪೦ರಷ್ಟು ಇಳಿಮುಖವಾಗಲಿದೆ. ಪ್ರಸ್ತುತ ಶತಮಾನದಲ್ಲಿ ದಕ್ಷಿಣ ಭೂವಲಯದ ಹಲವು ಭಾಗಗಳಲ್ಲಿ ಬೆಳೆ ಉತ್ಪಾದನಾ ಕ್ಷೇತ್ರಗಳು ಮರುಭೂಮಿಗಳಾಗಿ ಪರಿವರ್ತಿತವಾಗುವ ಸಂಭಾವ್ಯತೆ ಇರುವುದಾಗಿಯೂ ಸಹ ಈ ಅಧ್ಯಯನದಲ್ಲಿ ಮುಂಗಾಣಲಾಗಿದೆ. ಆದರೆ ಜಾಗತಿಕ ತಾಪಮಾನದಿಂದಾಗಿ ಅನುಕೂಲ ಪಡೆಯುವ ಕೆಲವೇ ದೇಶಗಳಲ್ಲಿ ಸಿರಿವಂತ ರಾಷ್ಟ್ರವಾದ ಅಮೆರಿಕ, ಕೆನಡ, ರಷ್ಯಾ ಮತ್ತು ಕೆಲವು ಐರೋಪ್ಯ ರಾಷ್ಟ್ರಗಳೂ ಸಹ ಸೇರುತ್ತವೆಂದು ಗ್ರಹಿಸಲಾಗಿದೆ.
ವಾಯು ಪರಿಸರದಲ್ಲಿ ಇಂಗಾಲದ ಡೈಆಕ್ಸೈಡ್‌ಹೆಚ್ಚು ಸಾಂದ್ರವಾಗುತ್ತಿರುವುದರಿಂದ ಬೆಳೆ ಉತ್ಪಾದನೆಗೆ ಅನುಕೂಲವಾಗುತ್ತದೆಂಬ ಊಹೆಯ ಸರಿಯಲ್ಲವೆಂದೂ ಹಾಗೂ ಕ್ರಮೇಣ ಮುಂಬರುವ ವರ್ಷಗಳಲ್ಲಿ ಈ ಭಾವನೆ ಅಳಿಸಿಹೋಗಲಿದೆ ಎಂದೂ ವರದಿ ಮಾಡಲಾಗಿದೆ. ಮುಸುಕಿನ ಜೋಳದಂತಹ ಬೆಳಗಳಿಗೆ ಇಂಗಾಲದ ಡೈಆಕ್ಸೈಡ್‌ನ ಸಾಂದ್ರೀಕರಣದಿಂದ ಅನುಕೂಲವಿರುವುದಿಲ್ಲ. ವಾಯುಗುಣದಲ್ಲಿ ಹೆಚ್ಚಿನ ಇಂಗಾಲದ ಡೈಆಕ್ಸೈಡ್‌ನ ಸಾಂದ್ರೀಕರಣದಿಂದ ಕೆಲವೇ ಬೆಳೆಗಳಿಗೆ ಮಾತ್ರ ಲಾಭವಾಗಲಿದ್ದು ಅದು ಕೇವಲ ಶೇ. ೧೫ ರಷ್ಟು, ಬತ್ತ, ಗೋಧಿ ಮತ್ತು ಸೋಯಾಬೀನ್‌ಗಳು ಮಾತ್ರ ಇಂಗಾಲದ ಡೈಆಕ್ಸೈಡ್‌ಅನಿಲದ ಬಿಡುಗಡೆಯ ಹೆಚ್ಚಳದಿಂದ ಲಾಭ ಪಡೆಯುತ್ತಿವೆಯಾದರೂ ಇದು ಬರುಬರುತ್ತಾ ಕಡಿಮೆಯಾಗುವ ನಿರೀಕ್ಷೆ ಇದೆ. ಈ ಬಗ್ಗೆ ಸ್ಪಷ್ಟವಾದ ಸೂಚನೆ ದೊರಕಿದ್ದು ಭಾರತದಲ್ಲಿ ಇತ್ತೀಚೆಗೆ ಕಂಡುಬಂದಂತೆ ಗೋಧಿ ಬೆಳೆ ಪಕ್ವವಾಗುವ ಸಮಯದಲ್ಲಿ ಇದ್ದಕ್ಕಿದ್ದಂತೆ ಹೆಚ್ಚಿದ ತಾಪಮಾನದಿಂದಾಗಿ ಹಾನಿಯುಂಟಾಗಿರುವುದು ಸ್ಪಷ್ಟವಾಗಿದೆ. ಬಹುವಾರ್ಷಿಕ ನದಿಗಳು ಕ್ರಮೇಣ ಬತ್ತಿಹೋಗುತ್ತಿದ್ದು ಪ್ರಾದೇಶಿಕ ಮಟ್ಟದಲ್ಲಿ ಮಳೆಬೀಳುವ ಪ್ರಮಾಣದಲ್ಲಿ ಬದಲಾವಣೆಯಾಗಿರುವುದನ್ನು ಗಮನಿಸಲಾಗಿದೆ. ಕಳೆದ ಮೂರು ವರ್ಷಗಳಲ್ಲಿ ಮುಂಗಾರು ಮಳೆ ಬೀಳುವ ಕಾಲಮಾನಗಳಲ್ಲಿ ಮತ್ತು ಮಾದರಿಗಳಲ್ಲಿ ವ್ಯತ್ಯಾಸ ಉಂಟಾಗಿದ್ದು ಬರಗಾಲದ ಪ್ರದೇಶಗಳಲ್ಲಿ ಅಧಿಕ ಮಳೆ ಹಾಗೂ ಪ್ರವಾಹ ಪೀಡಿತ ಪ್ರದೇಶಗಳಲ್ಲಿ ಕಡಿಮೆಪ್ರಮಾಣದ ಮಳೆ ಬಿದ್ದಿರುವುದು ಕಂಡುಬಂದಿದೆ.
೨೦೦೮ರ ಹೊತ್ತಿಗೆ ಜಾಗತಿಕ ಬೆಳೆ ಉತ್ಪಾದಕತೆಯ ಪ್ರಮಾಣದಲ್ಲಿ ಶೇ. ೩ ರಿಂದ ೧೬ರಷ್ಟು ಕಡಿಮೆಯಾಗಬಹುದೆಂದು ಸಹ ಈ ಅಧ್ಯಯನದಲ್ಲಿ ತಿಳಿಸಲಾಗಿದೆ. ಆಸ್ಟ್ರೇಲಿಯಾದಲ್ಲಿ ಬೆಳೆ ಇಳುವರಿಯು ಶೇ. ೧೬ ರಿಂದ ೨೭ ರಷ್ಟು ಕಡಿಮೆಯಾಗಬಹುದು. ಅಭಿವೃದ್ಧಿಶೀಲ ರಾಷ್ಟ್ರಗಳ ಪೈಕಿ ಸೂಡಾನ್‌ಮತ್ತು ಸೆನೆಜೆಲ್‌ಗಳಲ್ಲಿ ಶೆ. ೫೦ ರಷ್ಟು ಕಡಿಮೆಯಾಗುವ ಸಂಭವವಿದ್ದು ಇಡೀ ಕೃಷಿ ವ್ಯವಸ್ಥೆಯೇ ಏರುಪೇರಾಗಬಹುದೆಂದು ನಿರೀಕ್ಷಿಸಲಾಗಿದೆ.
೧.೮ ಜಾಗತಿಕ ತಾಪಮಾನದ ಪರಿಣಾಮ
೧) ಹವಾಮಾನ ವೈಪರೀತ್ಯದ ಘಟನೆಗಳು ಉದಾಹರಣೆಗೆ ಅಧಿಕ ಉಷ್ಣಾಂಶದ ಏರುವಿಕೆ, ಬಲವಾದ ಬಿರುಗಾಳಿ, ಬರಗಾಲ, ಹಾನಿಗೊಂಡ ಬೆಳೆಉತ್ಪಾದನೆ.
೨) ಮೇಲೆ ಮೇಲೆ ಉಂಟಾಗುವ ಬರಗಾಲ ನೀರಿನ ಪೂರೈಕೆಗಳನ್ನು ಕಡಿಮೆ ಮಾಡುವುದೇ ಅಲ್ಲದೆ ಸಸ್ಯಗಳಿಗೆ ಹೆಚ್ಚು ನೀರಿನ ಪ್ರಮಾಣ ಅಗತ್ಯವಾಗುವಂತೆ ಮಾಡುತ್ತದೆ.
೩) ಇದರಿಂದ ಮಳೆ ಬೀಳುವಿಕೆ, ಆವಿಯಾಗುವಿಕೆ, ಮಣ್ಣಿನ ಕೊಚ್ಚಿಹೋಗುವಿಕೆ ಮತ್ತು ತೇವಾಂಶ ಸಂಗ್ರಹಣೆಯಲ್ಲಿ ವ್ಯತ್ಯಾಸವಾಗುತ್ತದೆ.
ಸಮುದ್ರಮಟ್ಟದಲ್ಲಿ ಹೆಚ್ಚಳವಾಗುವಿಕೆ
೧) ಜಾಗತಿಕ ತಾಪಮಾನದಿಂದಾಗಿ ಸಮುದ್ರದ ನೀರಿನ ಉಷ್ಣತೆಯಲ್ಲಿ ಹೆಚ್ಚಳದ ಜೊತೆಗೆ ಭೂಮಟ್ಟದ ಹಿಮಗಲ್ಲುಗಳು ಮತ್ತು ಸಮುದ್ರದಲ್ಲಿನ ಮಂಜುಗಡ್ಡೆಗಳ ಭಾಗಶಃ ಕರಗುವಿಕೆಯಿಂದ ಈ ಶತಮಾನದ ಮಧ್ಯಕಾಲದ ಹೊತ್ತಿಗೆ ಸಮುದ್ರದ ಮಟ್ಟದಲ್ಲಿ ಭಾಗಶಃ ಕರಗುವಿಕೆಯಿಂದ ಈ ಶತಮಾನದ ಮಧ್ಯಕಾಲದ ಹೊತ್ತಿಗೆ ಸಮುದ್ರದ ಮಟ್ಟದಲ್ಲಿ ೦.೧ ರಿಂದ ೦.೫ ಮೀಟರ್ ಗಳಷ್ಟು ಏರಿಕೆಯಾಗಬಹುದೆಂದು ನಿರೀಕ್ಷಿಸಲಾಗಿದೆ.
೨) ಇಂತಹ ಸಮುದ್ರಮಟ್ಟದ ಏರಿಕೆಯಿಂದ ತಗ್ಗಿನ ತೀರ ಪ್ರದೇಶಗಳಲ್ಲಿನ ಕೃಷಿ ಕಾರ್ಯಗಳಿಗೆ ಹಾನಿಯಾಗಬಹುದೆಂದು ನಿರೀಕ್ಷಿಸಲಾಗಿದೆ. ಉದಾಹರಣೆಗೆ ಈಜಿಪ್ಟ್‌ನ ಕೆಲವು ಭಾಗಗಳು, ಬಾಂಗ್ಲಾದೇಶ, ಇಂಡೊನೇಷ್ಯಾ, ಚೀನಾ, ನೆದರ್ ಲ್ಯಾಂಡ್ಸ್, ಫ್ಲೋರಿಡಾ ಮತ್ತು ಇತರ ತಗ್ಗಿನ ತೀರ ಪ್ರದೇಶಗಳು.
೩) ಈಗಾಗಲೇ ತೊಂದರೆಯಲ್ಲಿರುವ ದುರ್ಬಲ ನೀರು ಹರಿವಿನ ಪ್ರದೇಶಗಳು ನೀರಿನಲ್ಲಿ ಮುಳುಗಿಹೋಗುವ ಸಾಧ್ಯತೆ ಇರುತ್ತದೆ.
ಜಾಗತಿಕ ತಾಪಮಾನದಿಂದ ತೊಂದರೆಗೊಳಗಾಗುವವರು ಯಾರು?
ಜಾಗತಿಕ ತಾಪಮಾನದ ಪರಿಣಾಮಗಳು ಹಲವು ಬಗೆಯವು ಮತ್ತು ತೀವ್ರವಾದವು. ಸಮುದ್ರ ಮಟ್ಟದಲ್ಲಿನ ಏರಿಕೆಯು ಈಗಾಗಲೇ ಹೇಳಿದಂತೆ, ಬಿಸಿನೀರಿನ ಪ್ರಮಾಣ ವಿಸ್ತೃತಗೊಳ್ಳುವುದರಿಂದ ಹಾಗೂ ಧ್ರುವಪ್ರದೇಶಗಳಲ್ಲಿ ಮಂಜುಗಡ್ಡೆ ಕರಗುವುದರಿಂದ ಎರಡೂ ಬಗೆಯಲ್ಲಿ ಉಂಟಾಗುತ್ತಿದೆ. ಕುಡಿಯುವ ನೀರಿನ ಲಭ್ಯತೆಯ ಮೂಲಗಳೂ ಬದಲಾವಣೆಗೊಳ್ಳುತ್ತಿದ್ದು ಹಲವು ದೇಶಗಳಲ್ಲಿ ಮಾನವ ಜನಾಂಗ ಈಗಾಗಲೇ ಕುಡಿಯುವ ನೀರಿನ ತೊಂದರೆಯಲ್ಲಿ ಸಿಲುಕಿದೆ. ಪ್ರಕೃತಿ ವಿಕೋಪಗಳಾದ ಪ್ರವಾಹ, ನೆರೆ, ಬರಗಾಲ ಮತ್ತು ಸುಂಟರಗಾಳಿಗಳು ಹೆಚ್ಚುತ್ತಿದ್ದು ಇವುಗಳಿಂದಾಗುತ್ತಿರುವ ಹಾನಿಯು ಇಡೀ ಮಾನವ ಜನಾಂಗವನ್ನೇ ನಿರ್ಮೂಲಮಾಡುವಂತಹ ಪರಿಣಾಮ ತೋರುತ್ತಿವೆ. ಹಿಮಾಲಯದ ಮಂಜುಗಡ್ಡೆಗಳು ಕರಗಿ ಹರಿಯುವಿಕೆಯಿಂದ ಕುಡಿಯುವ ನೀರಿನ ಸಂಪನ್ಮೂಲದ ಮೇಲೆ ಉಂಟಾಗಬಹುದಾದ ಅನಾಹುತದಿಂದಾಗಿ ಒಂದು ಶತಕೋಟಿಗೂ ಹೆಚ್ಚು ಜನ ಕುಡಿಯುವ ನೀರಿನ ಕೊರತೆಯನ್ನು ಎದುರಿಸಬೇಕಾಗುತ್ತದೆ. ಮುಸುಕಿನ ಜೋಳ ಮತ್ತು ಗೋಧಿ ಇಳುವರಿಗಳು ಭಾರತದಲ್ಲಿ ಶೇ. ೫ ರಷ್ಟು ಕಡಿಮೆಯಾಗುತ್ತವೆ; ಚೀನಾದಲ್ಲಿ ಬತ್ತದ ಬೆಳೆ ಶೇ. ೧೨ ರಷ್ಟು ಇಳಿತಾಯವಾಗುತ್ತದೆ. ತೀರಪ್ರದೇಶದ ನೆರೆ ಪ್ರವಾಹಗಳು ಹೆಚ್ಚುತ್ತವೆ. ಋತುಕಾಲಿಕವಾಗಿ ನಡೆಯುವ ನೀರ್ಗಲ್ಲುಹಿಮದ ಕರುಗುವಿಕೆಯು ಶೇ. ೧೫ ರಷ್ಟು ಹೆಚ್ಚಾಗುತ್ತದೆ ಹಾಗೂ ನೀರ್ಗಲ್ಲುಹಿಮದ ಒಟ್ಟು ವಿಸ್ತೀರ್ಣವು ಶೇ. ೨೦ ರಷ್ಟು ಕುಗ್ಗುತ್ತದೆ. ಇನುಯಿಟ್‌(Inuit) ನಂತಹ ಸ್ಥಳೀಯ ಸಮುದಾಯಗಳು ತಮ್ಮ ಸಾಂಪ್ರದಾಯಕ ಜೀವನ ಶೈಲಿಯನ್ನು ಕಳೆದುಕೊಳ್ಳುತ್ತವೆ. ತಗ್ಗಿನ ಪ್ರದೇಶಗಳು ಸಮುದ್ರಮಟ್ಟದ ಹೆಚ್ಚಳದಿಂದಾಗಿ ಹಾನಿಗೀಡಾಗುತ್ತವೆ. ಮಾಲ್ಡಿವ್ಸ್ ದ್ವೀಪಗಳು ಈಗಾಗಲೇ ತಮ್ಮ ಭೂವಿಸ್ತೀರ್ಣವನ್ನು ಕಳೆದುಕೊಂಡಿವೆ.
ನೈಸರ್ಗಿಕ ಸಂಪನ್ಮೂಲಗಳ ಶಿಥಿಲೀಕರಣ
ನೈಸರ್ಗಿಕ ಸಂಪನ್ಮೂಲಗಳಾದ ಮಣ್ಣು, ಅರಣ್ಯ, ಸಮುದ್ರ ಮೀನುಗಾರಿಕೆ, ವಾಯು ಮತ್ತು ನೀರಿನ ಸಂಪನ್ಮೂಲಗಳ ಶಿಥಿಲೀಕರಣದಿಂದಾಗಿ ಕೃಷಿ ಉತ್ಪನ್ನದ ಸಾಮರ್ಥ್ಯವೇ ಶಿಥಿಲಗೊಳ್ಳುತ್ತಿದೆ. ಜಾಗತಿಕ ಕೃಷಿಯಲ್ಲಿ ಮಣ್ಣಿನ ಸಂಪನ್ಮೂಲದ ಕುಸಿಯುವಿಕೆಯೇ ಒಂದು ಪ್ರಮುಖ ಸವಾಲಾಗಿ ಪರಿಣಮಿಸಿದೆ. ಮಣ್ಣು ಒಂದು ಗತಿಶೀಲ ವ್ಯವಸ್ಥೆಯಾಗಿದ್ದು ಇದರಲ್ಲಿ ಘನ ಹಂತ, ದ್ರವಹಂತ ಮತ್ತು ಅನಿಲಹಂತ ಎಂಬ ಮೂರು ಹಂತಗಳಿವೆ. ಬಹುಚರ್ಚಿತವಾದ ತಾಪಮಾನ ಬದಲಾವಣೆಯಂತೆಯೇ ಮಣ್ಣಿನಲ್ಲಿನ ತೇವಾಂಶ ಸಾಮರ್ಥ್ಯದ ಬದಲಾವಣೆಗಳೂ ಕೂಡ ಕೃಷಿಯಲ್ಲಿ ಅಷ್ಟೇ ಪ್ರಾಮುಖ್ಯವಾಗುತ್ತವೆ. ವಾಯುಗುಣದಲ್ಲಿನ ಬದಲಾವಣೆಗಳು ಇಡೀ ಭೂಪ್ರದೇಶಘಳ ಜಲಸಂಪನ್ಮೂಲದ ವ್ಯವಸ್ಥೆಯನ್ನೇ ಬದಲಿಸುವುದರಲ್ಲಿ ತೊಡಗಿರುವುದರಿಂದ ಜಲಸಂಪನ್ಮೂಲ ಯೋಜನೆ ಮತ್ತು ಕಾರ್ಯನೀತಿಗಳನ್ನು ಭವಿಷ್ಯತ್ತಿನ ದೃಷ್ಟಿಯಿಂದ ಸಂದರ್ಭಾನುಸಾರವಾಗಿ ಚಿಂತಿಸಬೇಕಾಗಿದೆ. ಆವಿಬಾಷ್ಪೀಕರಣ ಮತ್ತು ಮಳೆ ಬೀಳುವ ಪ್ರಮಾಣಗಳಲ್ಲಿ ಕಾಣುವ ಹೆಚ್ಚಳಗಳು ಹಲವು ನಿರ್ದಿಷ್ಟ ತಾಣಗಳಲ್ಲಿನ ಅಗತ್ಯತೆಗಳನ್ನು ಪೂರೈಸಲಾರವು.
ವಿಶ್ವ ಆಹಾರೋತ್ಪಾದನೆಯ ಮೇಲೆ ಉಂಟಾಗುವ ಪರಿಣಾಮಗಳು
ವಿಶ್ವ ಆಹಾರ ಸಂಸ್ಥೆಯ ವರದಿಯ ಪ್ರಕಾರ, ೨೦೧೫ರ ಹೊತ್ತಿಗೆ ಭಾರತವು ೧೨.೫ ದಶಲಕ್ಷ ಟನ್‌ಗಳಷ್ಟು  ಅಂದರೆ ಶೇ. ೧೮ ರಷ್ಟು ಮಳೆಯಾಶ್ರಿತ ಧಾನ್ಯದ ಬಳೆ ಉತ್ಪಾದನೆಯನ್ನು ಹವಾಮಾನ ಬದಲಾವಣೆಗಳಿಂದಾಗಿ ಕಳೆದುಕೊಳ್ಳುವ ಸಂಭವವಿದೆ. ಇದೇ ಸಮಯದಲ್ಲಿ ಚೀನಾದೇಶದಲ್ಲಿ ಮಳೆಯಾಶ್ರಿತ ಧಾನ್ಯದ ಬೆಳೆ ಉತ್ಪಾದನೆ ಸಾಮರ್ಥ್ಯವು ೩೬೦ ಟನ್‌ಗಳಷ್ಟು ಅಂದರೆ ಶೆ. ೧೫ ರಷ್ಟು ಹೆಚ್ಚಾಗುವ ಸಾಧ್ಯತೆ ಇದೆ. ಇಡೀ ವಿಶ್ವದಲ್ಲಿ ಧಾನ್ಯದ ಬೆಳೆ ಉತ್ಪಾದನೆಯಲ್ಲಿ ನಷ್ಟ ಉಂಟಾಗಿ ೪೦೦ ದಶಲಕ್ಷ ಜನರನ್ನು ಹಸಿವೆಯ ಸಮಸ್ಯೆಗೆ ಹಾಗೂ ೩ ಶತಕೋಟಿ ಜನರನ್ನು ನೆರೆ ಹಾವಳಿಗೆ ಮತ್ತು ಕುಡಿಯುವ ನೀರಿನ ಕೊರತೆಯ ಸಮಸ್ಯೆಗೆ ಗುರಿಮಾಡುತ್ತದೆ. ವಾಯುಗುಣ ಬದಲಾವಣೆಯಿಂದ ಬೆಳೆ ಉತ್ಪಾದನೆಯಲ್ಲಿ ಉಂಟಾಗುವ ನಷ್ಟಗಳಿಂದಾಗಿ ಅಪೌಷ್ಟಿಕ ಆಹಾರದಿಂದ ದುರ್ಬಲ ಜನರ ಸಂಖ್ಯೆ ತೀವ್ರವಾಗಿ ಹೆಚ್ಚಳವಾಗುವುದು. ಇದು ಬಡತನ ಮತ್ತು ಆಹಾರ ಸುರಕ್ಷತೆಯ ವಿರುದ್ಧದ ಹೋರಾಟವನ್ನು ಕುಂಠಿತಗೊಳಿಸುತ್ತದೆ. ಅತ್ಯಂತ ಕಟುವಾದ ಪರಿಣಾಮ ಆಫ್ರಿಕಾದ ಉಪ-ಸಹಾರ ದೇಶಗಳ ಮೇಲೆ ಉಂಟಾಗುತ್ತಿದ್ದು ಈ ದೇಶಗಳು ಹವಾಗುಣ ಬದಲಾವಣೆಗೆ ಸ್ವಲ್ಪವೂ ಹೊಂದಾಣಿಕೆ ಸಾಮರ್ಥ್ಯವನ್ನಾಗಲೀ ಅಥವಾ ಈ ಹಾನಿಯನ್ನು ತುಂಬುವಂತೆ ಆಹಾರವನ್ನು ಆಮದುಮಾಡಿಕೊಳ್ಳುವ ಸಾಮರ್ಥ್ಯನ್ನಾಗಲೀ ಹೊಂದಿರದ ಪ್ರದೇಶಗಳಾಗಿವೆ. ಅಳವಡಿಕೆ (ಸಿಮ್ಯುಲೇಶನ್‌) ಮಾದರಿಗಳ ಸೂಚನೆ ಪ್ರಕಾರ ಉತ್ತರ ಭಾರತದಲ್ಲಿ ತಾಪಮಾನ ಏರಿಕೆಯಿಂದಾಗಿ ಬತ್ತ ಮತ್ತು ಗೋಧಿ ಬೆಳೆ ಉತ್ಪಾದನೆಗಳು ಕುಂಠಿತವಾಗುವುದೆಂದು ನಿರೀಕ್ಷಿಸಲಾಗಿದೆ.
೨. ಭಾರತದಲ್ಲಿ ಹಸಿರುಮನೆ ಅನಿಲಗಳ ಬಿಡುಗಡೆ
ಅತಿ ಹೆಚ್ಚು ಹಸಿರುಮನೆ ಅನಿಲಗಳನ್ನು ಬಿಡುಗಡೆಗೊಳಿಸುವ ಹತ್ತು ದೇಶಗಳ ಪಟ್ಟಿಯಲ್ಲಿ ಭಾರತವೂ ಸೇರಿದೆಯಾದರೂ ಇಲ್ಲಿನ ಜನಸಂಖ್ಯಾ ತಲಾವಾರು ಪ್ರಮಾಣ ನೋಡಿದಾಗ ಇದು ಕಡಿಮೆ ಪ್ರಮಾಣದಲ್ಲಿಯೇ ಇದೆ. ಪ್ರಸ್ತುತ ಇರುವ ಅನಿಲ ಬಿಡುಗಡೆ ಪ್ರಮಾಣವು ಭಾರತದಲ್ಲಿ ವಿಶ್ವದ ತಲಾವಾರು ಬಿಡುಗಡೆಗೊಳ್ಳುವ ಪ್ರಮಾಣಕ್ಕಿಂತ ೬ನೇ ಒಂದು ಭಾಗದಷ್ಟಿದೆ. ಭಾರತದ ರಾಷ್ಟ್ರೀಯ ಹಸಿರುಮನೆ ಅನಿಲ ಬಿಡುಗಡೆಗೊಳ್ಳುವ ಪ್ರಮಾಣದ ಅಂಕಿ ಸಂಖ್ಯೆ ಪಟ್ಟಿಯನ್ನು ರಾಷ್ಟ್ರೀಯ ಭೌತಿಕ ಪ್ರಯೋಗಶಾಲೆ (NPL) ಯು ಏಷಿಯ ಲೀಸ್ಟ್‌-ಕಾಸ್ಟ್‌ಗ್ರೀನ್‌ಹೌಸ್‌ಗ್ಯಾಸ್‌, ಅಬೇಟ್‌ಮೆಂಟ್‌ಸ್ಟ್ರಾಟೆಜಿ (ALGAS) ಪ್ರಾಯೋನೆಯ ಭಾಗವಾಗಿ IPCC ನಿಗದಿಪಡಿಸಿದ ವಿಧಾನದ ಕ್ರಮವನ್ನು ಅನುಸರಿಸಿ ಸಿದ್ಧಪಡಿಸಿದೆ. ಭಾರತದ ಒಟ್ಟು ಇಂಗಾಲದ ಡೈಆಕ್ಸೈಡ್‌ನ ಸಮಾನ ಬಗೆಯ  ಅನಿಲ ಬಿಡುಗಡೆಗಳು ೧೦,೦೧,೩೫೨ ಕಿ.ಗ್ರಾಂ ಎಂದು ಅಂದಾಜು ಮಾಡಲಾಗಿದೆ. ಇದು ವಿಶ್ವದ ಇಂಗಾಲದ ಡೈಆಕ್ಸೈಡ್‌ಗೆ ಸಮಾನ ಬಗೆಯ ಅನಿಲ ಬಿಡುಗಡೆಗಳ ಶೇ.೩ ರಷ್ಟು ಎಂದು ಕಂಡುಬಂದಿದೆ. ಇದನ್ನು ಆಧರಿಸಿ ೧೯೯೦ರಲ್ಲಿನ ತಲಾವಾರು ಇಂಗಾಲದ ಡೈಆಕ್ಸೈಡ್‌ಗೆ ಸಮಾನ ಬಗೆಯ ಅನಿಲ ಬಿಡುಗಡೆ ೧.೧೯೪ ಟನ್‌ಗಳು ಅಥವಾ ೩೨೫ ಕಿ.ಗ್ರಾಂ ಇಂಗಾಲದಷ್ಟು ಎಂದು ಅಂದಾಜು ಮಾಡಲಾಗಿದೆ. ಹೋಲಿಕೆಯಲ್ಲಿ ಜಪಾನ್‌ಮತ್ತು ಅಮೆರಿಕ ಸಂಯುಕ್ತ ಸಂಸ್ಥಾನಗಳ ತಲಾವಾರು ಅನಿಲ ಬಿಡುಗಡೆಗಳು ಕ್ರಮವಾಗಿ ೨೪೦೦ ಮತ್ತು ೫೪೦೦ ಕಿ.ಗ್ರಾಂ ಇಂಗಾಲ ಎಂದು ಕಂಡುಬಂದಿದೆ. ಇದಲ್ಲದೆ, ಈ ಪ್ರಾಯೋಜನೆಯಡಿಯಲ್ಲಿ, ಹಸಿರುಮನೆ ಅನಿಲ ಬಿಡುಗಡೆಗಳ ಅಂದಾಜುಗಳಲ್ಲಿ ಅನಿರ್ದಿಷ್ಟ ಬಗೆಯ ಇಳಿತಾಯ, ದುರ್ಬಲಸ್ಥಿತಿಯ ಲೆಕ್ಕಾಚಾರ ಮತ್ತು ಹೊಂದಾಣಿಕೆ ತಂತ್ರಗಳು, ದತ್ತಾಂಶಗಳ ಸಂಗ್ರಹಣಾ ಕೇಂದ್ರದ ಸ್ಥಾಪನೆ, ಉದ್ದೇಶಿತ ಸಂಶೋಧನೆ ಮತ್ತು ಸಾಮರ್ಥ್ಯ ನಿರ್ಮಾಣ ಕಾರ್ಯಾರಂಭಗಳನ್ನು ನಡೆಸಲಾಗುತ್ತದೆ. ಪರಿಸರ ಮತ್ತು ಅರಣ್ಯ ಸಚಿವಾಲಯವು (MoEF) ಈ ಪ್ರಾಯೋಜನೆಯನ್ನು ಕಾರ್ಯಾಚರಣೆಗೊಳಿಸುವ ಹಾಗೂ ಕಾರ್ಯನಿರ್ವಹಿಸುವ ನಿಯೋಗಿಯಾಗಿದ್ದು ಈ ಸಚಿವಾಲಯವು ಪ್ರಾಯೋಜನೆಯ ವಿವಿಧ ಕಾರ್ಯಗಳನ್ನು ವಿವಿಧ ರಾಷ್ಟ್ರೀಯ ಸಂಸ್ಥೆಗಳಿಗೆ ಹಂಚಿಕೆ ಮಾಡಿ ವಹಿಸಿಕೊಟ್ಟಿದೆ.
೨.೧ ಭಾರತದ ಮೇಲೆ ಹವಾಮಾನ ವೈಪರೀತ್ಯ ಪರಿಣಾಮ
ಹವಾಮಾನ ವೈಪರೀತ್ಯವು ಕೃಷಿಯ ಮೇಲೆ ಬೀರುವ ಪರಿಣಾಮವು ಭವಿಷ್ಯತ್ತಿನಲ್ಲಿ ವಿಶ್ವದಲ್ಲಿನ ಮನುಕುಲದ ಆಹಾರ ಸುರಕ್ಷತೆಯ ಮೇಲೆ ಪರಿಣಾಮ ಬೀರುವ ಪ್ರಧಾನ ಅಂಶಗಳಲ್ಲಿ ಒಂದಾಗಿದೆ. ತಾಪಮಾನ ಮತ್ತು ಮಳೆಬೀಳುವ ಪ್ರಮಾಣಗಳಲ್ಲಿ ವರ್ಷದಿಂದ ವರ್ಷಕ್ಕೆ ಆಗುತ್ತಿರುವ ವ್ಯತ್ಯಾಸಗಳು ಅಂದಾಜು ಮಾಡಿದ್ದಕ್ಕಿಂತ ಹೆಚ್ಚಿನ ರೀತಿಯಲ್ಲಿ ಕಂಡುಬರುತ್ತಿವೆ. ನಿರೀಕ್ಷಿಸಿದ ಪ್ರಮಾಣದಲ್ಲಿ ಹವಾಮಾನ ವ್ಯತ್ಯಾಸಗಳು ಉಂಟಾಗುವುದಾದರೆ ಬೆಳೆ ನಷ್ಟಗಳೂ ಸಹ ಹೆಚ್ಚಾಗುವುದು ಖಚಿತವಾಗಿದೆ. ಜಾಗತಿಕ ತಾಪಮಾನ ಏರುವಿಕೆಯು ಸಂಮಿಶ್ರವಾದ ಪರಿಣಾಮವನ್ನು ಹೊಂದಿರುವುದರಿಂದ ವಿವಿಧ ಬೆಳೆಗಳು ವಿವಿಧ ಬಗೆಯಲ್ಲಿ ಪ್ರತಿಕ್ರಿಯಿಸುತ್ತವೆ. ತಂತ್ರಜ್ಞಾನಗಳು ಕಡಿಮೆ ಮಟ್ಟದಲ್ಲಿದ್ದು ಪೀಡೆಗಳು, ರೋಗಗಳು ಮತ್ತು ಕಳೆಗಳು ಬಹುದೊಡ್ಡ ಶ್ರೇಣಿಯಲ್ಲಿ ಕಂಡುಬರುತ್ತಿದ್ದು, ಭೂ ಶಿಥಿಲೀಕರಣ, ಅಸಮ ಬಗೆಯ ಭೂಹಂಚಿಕೆ ಮತ್ತು ಜನಸಂಖ್ಯಾ ಬೆಳವಣಿಗೆಗಳು ತೀವ್ರಗತಿಯಲ್ಲಿ ನಡೆಯುತ್ತಿರುವಾಗ ಉಷ್ಣವಲಯದ ಮೇಲಿನ ಯಾವುದೇ ಬಗೆಯ ಪರಿಣಾಮವೂ ಕೂಡ ಜನರ ಜೀವನಶಯಲಿಯ ಮೇಲೆಯೇ ಪರಿಣಾಮ ಬೀರಬಲ್ಲದಾಗಿದೆ. ಭಾರತ ದೊಡ್ಡ ದೇಶವಾಗಿರುವುದರಿಂದ, ವಿವಿಧ ಬಗೆಯ ಹವಾಮಾನ ಸ್ಥಿತಿಗಳಲ್ಲಿ ವ್ಯಾಪಕರೀತಿಯ ಬದಲಾವಣೆಗಳನ್ನು ಇಲ್ಲಿ ನೋಡಬಹುದಾಗಿದೆ. ಉತ್ತರದ ಭಾಗದಲ್ಲಿ ತೀವ್ರ ಚಳಿಗಾಲ, ದಕ್ಷಿಣದಲ್ಲಿ ಉಷ್ಣತಾಹವಾಮಾನ, ಪಶ್ಚಿಮ ಭಾಗದಲ್ಲಿ ಶುಷ್ಕ ಪ್ರದೇಶಗಳು, ಪೂರ್ವದಲ್ಲಿ ತೇವಾಂಶಭರಿತ ಹವಾಮಾನ, ತೀರಪ್ರದೇಶಗಳಲ್ಲಿ ಸಮುದ್ರದ ಹವಾಮಾನ ಹಾಗೂ ಒಳನಾಡಿನಲ್ಲಿ ಒಣ ಹವಾಮಾನ ಕಂಡುಬರುತ್ತದೆ. ಭಾರತದಲ್ಲಿ ಹವಾಮಾನ ವೈಪರೀತ್ಯದಿಂದ ಕೃಷಿ ಉತ್ಪಾದಕತೆಯ ಮೇಲೆ ಹೆಚ್ಚಿನ ಪರಿಣಾಮ ಉಂಟಾಗಲಿದ್ದು ದೇಶದಲ್ಲಿ ಆಹಾರ ಸುರಕ್ಷತೆಯನ್ನು ಸಾಧಿಸಲು ಶ್ರಮಿಸುತ್ತಿರುವ ಸಂಶೋಧಕರು ಮತ್ತು ಯೋಜನಾಕಾರರಿಗೆ ತಮ್ಮ ಕಾರ್ಯಕುಂಠಿತ ಗೊಳ್ಳುವ ಆತಂಕ ತಲೆದೋರಿದೆ. ೨೦೨೦ರ ಹೊತ್ತಿಗೆ ಭಾರತದಲ್ಲಿ ಆಹಾರ ಧಾನ್ಯಗಳ ಬೇಡಿಕೆ (ಮನುಷ್ಯರು ಮತ್ತು ಜಾನುವಾರುಗಳೂ ಸೇರಿದಂತೆ) ೩೦೦ ಮೆ.ಟನ್‌ಗಳಷ್ಟಾಗಬಹುದು. ಪ್ರತಿವರ್ಷ ಭಾರತದಲ್ಲಿ ಬೀಳುವ ಮುಂಗಾರು ಮಳೆ ಹೆಚ್ಚು ವಿಶಿಷ್ಟತೆಯನ್ನೇನೂ ತೋರುತ್ತಿಲ್ಲವಾದರೂ ಇದರ ಬಗ್ಗೆ ರಾಷ್ಟ್ರೀಯ ಮಾಧ್ಯಮದಲ್ಲಿ ಹೆಚ್ಚಿನ ಆಶಾದಾಯಕ ನಿರೀಕ್ಷೆ ಇರುತ್ತದೆ. ಇದಕ್ಕೆ ಕಾರಣ ದೇಶದಲ್ಲಿನ ಬಹಳಷ್ಟು ರಾಜ್ಯಗಳು ನೀರಾವರಿಗಾಗಿ ಮಳೆಯನ್ನೇ ಆಶ್ರಯಿಸಿವೆ. ಮಳೆ ಬೀಳುವ ಮಾದರಿಯಲ್ಲಿ ಏನೇ ಬದಲಾವಣೆಯಾದರೂ ಅದರ ಪರಿಣಾಮ ಕೃಷಿಯ ಮೇಲೆ ಆತಂಕಕಾರಿಯಾಗಿರುತ್ತದೆ. ತಾಪಮಾನ ಏರುತ್ತಾ ಹೋದಂತೆ, ೨೦೫೦ರ ಹೊತ್ತಿಗೆ ಪಶ್ಚಿಮ ಭಾರತದ ಅರೆ-ಶುಷ್ಕವಲಯಗಳಲ್ಲಿ ಸಾಮಾನ್ಯಮಟ್ಟಕ್ಕಿಂತ ಹೆಚ್ಚು ಪ್ರಮಾಣದ ಮಳೆಬೀಳುವ ನಿರೀಕ್ಷೆ ಇದೆ ಹಾಗೂ ಮಧ್ಯಭಾರತದಲ್ಲಿ ಮಳೆಬೀಳುವಿಕೆಯಲ್ಲಿ ಶೇ. ೧೦ ರಿಂದ ೨೦ ರಷ್ಟು ಇಳಿಮುಖವಾಗಲಿದೆ. ೨೦೨೦ರ ಹೊತ್ತಿಗೆ ಹಿಂಗಾರಿನಲ್ಲಿ ೧ ರಿಂದ ೧.೫ ಡಿಗ್ರಿ ಸೆ.ವರೆಗೆ ಉಷ್ಣಾಂಶ ಹೆಚ್ಚಳ ಹಾಗೂ ಮುಂಗಾರಿನಲ್ಲಿ ೦.೮೭ ರಿಂದ ೧.೧೨ ಡಿಗ್ರಿ ಸೆ.ವರೆಗೆ ಉಷ್ಣಾಂಶ ಹೆಚ್ಚಳ ಆಗುವುದಲ್ಲದೆ ಇದರ ಪರಿಣಾಮವಾಗಿ ಮಳೆಬೀಳುವ ಪ್ರಮಾಣದಲ್ಲೂ ವ್ಯತ್ಯಾಸಗಳಾಗಲಿವೆ. ೨೦೮೦ರ ಹೊತ್ತಿಗೆ, ಹಿಂಗಾರಿನಲ್ಲಿ ೪ ರಿಂದ ೬.೩ ಡಿಗ್ರಿ ಸೆ. .ಹಾಗೂ ಮುಂಗಾರಿನಲ್ಲಿ ೨.೯ ರಿಂದ ೪.೬ ಡಿಗ್ರಿ ಸೆ.ವರೆಗೆ ತಾಪಮಾನ ಏರಿಕೆಯನ್ನು ಕಾಣಲಿದ್ದೇವೆ.
ಇತ್ತೀಚೆಗೆ ಉಂಟಾದ ಹವಾಮಾನ ವೈಪರೀತ್ಯದ ಪರಿಣಾಮವಾಗಿ ಸಂಭವಿಸಿದ ವಿಕೋಪಗಳಿಂದಾಗಿ ಭಾರತದ ಆಹಾರೋತ್ಪಾದನಾ ಸ್ವಾವಲಂಬನೆ ಮತ್ತು ಅದರ ಸುಸ್ಥಿರತೆಗಳು ಆತಂಕದ ಸ್ಥಿತಿಯಲ್ಲಿವೆ. ಭಾರತದ ಶೇ. ೪೩ ರಷ್ಟು ಭೌಗೋಳಿಕ ಪ್ರದೇಶವು ಕೃಷಿ ಚಟುವಟಿಕೆಗಳಿಗೆ ಬಳಕೆಯಾಗುತ್ತಿದೆ. ಕೃಷಿ ಚಟುವಟಿಕೆಯು ಭಾರತದ ಜಿಡಿಪಿಗೆ ಶೇ. ೩೩ ರಷ್ಟು ಭಾಗಕ್ಕೆ ಕಾರಣವಾಗಿದ್ದು ದೇಶದ ಜನಸಂಖ್ಯೆಯ ಶೇ. ೬೨ರಷ್ಟು  ಭಾಗ ಇದರಲ್ಲಿ ಕಾರ್ಯನಿರತವಾಗಿದೆ. ದೇಶದ ಬೆಳೆ ಪ್ರದೇಶಗಳ ಮೂರನೇ ಒಂದು ಭೂಭಾಗ ಇದರಲ್ಲಿ ಕಾರ್ಯನಿರತವಾಗಿದೆ. ದೇಶದ ಬೆಳೆ ಪ್ರದೇಶಗಳ ಮೂರನೇ ಒಂದು ಭೂಭಾಗ ಮಾತ್ರ ನೀರಾವರಿಯಲ್ಲಿದ್ದು ಮಳೆಯಾಶ್ರಿತ ಕೃಷಿಯೇ ಭಾರತದ ಆರ್ಥಿಕತೆಯ ಕೇಂದ್ರ ಬಿಂದುವಾಗಿದೆ. ಸುಧಾರಿತ ಬೆಳೆ ತಳಿಗಳು ಹಾಗೂ ನೀರಾವರಿ ಪದ್ಧತಿಗಳಲ್ಲಿ ಹೊಸ ತಾಂತ್ರಿಕತೆಗಳು ಪ್ರಚಲಿತಕ್ಕೆ ಬಂದಿರುವುವಾದರೂ ಕೂಡ ಹವಾಮಾನ ಮತ್ತು ವಾಯುಗುಣಗಳು ಭಾರತದ ಕೃಷಿ ಉತ್ಪಾದಕತೆ ಹಾಗೂ ರಾಷ್ಟ್ರೀಯ ಪ್ರಗತಿಯಲ್ಲಿ ಇನ್ನೂ ಸಹ ಮುಖ್ಯ ಪಾತ್ರವನ್ನು ವಹಿಸುತ್ತಿವೆ. ಭಾರತದ ವಾರ್ಷಿಕ ಮಳೆ ಪ್ರಮಾಣದ ಮುಕ್ಕಾಲುವಾಸಿ ಭಾಗಕ್ಕೆ ಆಧಾರಮೂಲವಾದ ನೈರುತ್ಯ ಮುಂಗಾರು ಮಳೆಯೇ ರಾಷ್ಟ್ರದ ಬೆಳೆ ಉತ್ಪಾದನೆ ಮತ್ತು ಆರ್ಥಿಕತೆಯನ್ನು ನಿರ್ಣಯಗೊಳಿಸುವ ಮುಖ್ಯ ಅಂಶವಾಗಿದೆ. ಇತ್ತೀಚೆಗೆ ಸಂಭವಿಸುತ್ತಿರುವ ಹವಾಮಾನ ವೈಪರೀತ್ಯಗಳಿಂದಾಗಿ ವರ್ಷ ವರ್ಷಕ್ಕೆ ಮುಂಗಾರು ಮಳೆ ಬೀಳುವಿಕೆಯ ಪ್ರಮಾಣ ಮತ್ತು ಅವಧಿಗಳೆರಡರ ಮೇಲೂ ಪರಿಣಾಮ ಬೀರಿ ವ್ಯತ್ಯಾಸಗಳುಂಟುಮಾಡುತ್ತಿರುವುದು ನೆರೆ, ಪ್ರವಾಹ ಮತ್ತು ಬರಗಾಲಗಳಿಗೆ ಹಾಗೂ ಕೆಲವು ವಿಕೋಪದ ಸ್ಥಿತಿಗಳಿಗೆ ಕಾರಣವಾಗಿ ಬೆಳೆನಷ್ಟ ಮತ್ತು ನೀರಿನ ಕೊರತೆಗಳುಂಟಾಗಿವೆ. ಕಳೆದ ಕೆಲವು ದಶಕಗಳಲ್ಲಿ ಕಂಡುಬಂದಂತೆ ಮಾನವ ಚಟುವಟಿಕೆಗಳು ಹೆಚ್ಚಾದಂತೆಲ್ಲ ವಿಶ್ವದಾದ್ಯಂತ ವಿಶಿಷ್ಟ ಬಗೆಯ ಹವಾಮಾನ ವೈಪರೀತ್ಯಗಳುಂಟಾಗುತ್ತಿವೆ. ಹವಾಮಾನ ವೈಪರೀತ್ಯ ಮತ್ತು ಜಾಗತಿಕ ತಾಪಮಾನಗಳಿಂದಾಗಿ ವಾಣಿಜ್ಯ ಪ್ರಾಮುಖ್ಯತೆಯುಳ್ಳ ಸಮುದ್ರದ ಮೀನುಗಳ ಲಭ್ಯತೆ ಮತ್ತು ಅವುಗಳ ಸಂತತಿ ಅಭಿವೃದ್ಧಿ ಪ್ರಕ್ರಿಯೆಗಳು ಕೂಡ ಆತಂಕಕ್ಕೊಳಗಾಗಿದ್ದು ಅವುಗಳ ಸಂಖ್ಯೆ ಕೂಡ ಕಡಿಮೆಯಾಗುತ್ತಿದೆ.
೨.೨ ಭಾರತದಲ್ಲಿ ಹವಾಮಾನ ವೈಪರೀತ್ಯದ ಮುನ್ಸೂಚನೆಗಳು
ಭಾರತದ ಉಪಖಂಡದಲ್ಲಿ ಉಂಟಾಗಬಹುದಾದ ಹವಾಮಾನ ವೈಪರೀತ್ಯದ ಮುನ್ಸೂಚನೆಗಳ ಮಾಹಿತಿಯನ್ನು ಕೋಷ್ಟಕ ೧ ರಲ್ಲಿ ಕೊಡಲಾಗಿದೆ. ಈ ಅಂಕಿ ಅಂಶಗಳ ಪ್ರಕಾರ ಭಾರತ ಉಪಖಂಡದ ತಾಪಮಾನ ಏರಿಕೆಯು ೨೦೮೦ರ ಹೊತ್ತಿಗೆ ೩.೫ ರಿಂದ ೫.೫ ಡಿಗ್ರಿ ಸೆ. ಶ್ರೇಣಿಯಲ್ಲಿ ಆಯಾ ಪ್ರದೇಶದ ವಾರ್ಷಿಕ ಸರಾಸರಿ ಮೇಲ್ಮೈ ತಾಪಮಾನ ಹೆಚ್ಚಳವನ್ನು ಸೂಚಿಸುತ್ತದೆ. ಈ ಮುನ್ಸೂಚನೆಗಳು ಬೇಸಿಗೆಗಿಂತ ಚಳಿಗಾಲದಲ್ಲಿ ಹೆಚ್ಚಿನ ತಾಪಮಾನ ಹೆಚ್ಚಳವನ್ನು ಸೂಚಿಸುತ್ತವೆ. ಈ ಮೇಲ್ಮೈ ತಾಪಮಾನ ಏರಿಕೆಗಳು ಆಯಾ ಪ್ರಾದೇಶಿಕ ಪರಿಸರಗಳಲ್ಲಿ ಪ್ರಸರನೆಯಾಗುತ್ತಿರುವುದನ್ನು ನೋಡಿದರೆ ೨೦೫೦ರ ಹೊತ್ತಿಗೆ ಉತ್ತರ ಭಾರತದ ಭೂಮೇಲ್ಮೈ ತಾಫಮಾನ ಏರಿಕೆಯಲ್ಲಿ ಸರಾಸರಿ ೩ ಡಿಗ್ರಿ ಸೆ.ನಷ್ಟು ವಾರ್ಷಿಕವಾಗಿ ಹೆಚ್ಚಳವಾಗಲಿದೆ. ಮಳೆಬೀಳುವಿಕೆ ಪ್ರಮಾಣದಲ್ಲಿ ವಾರ್ಷಿಕವಾಗಿ ಶೇ. ೭ ರಿಂದ ೧೦ರಷ್ಟು ಪ್ರಮಾಣದ ಹೆಚ್ಚಳವನ್ನು ನಮ್ಮ ದೇಶದಲ್ಲಿ ೨೦೮೦ರ ಹೊತ್ತಿಗೆ ಕಾಣಬಹುದಾಗಿದೆ.

ಜಲಸಂಪನ್ಮೂಲಗಳು
 
ಹವಾಮಾನ ವೈಪರೀತ್ಯಗಳಿಂದಾಗಿ ನಮ್ಮ ಉಪಖಂಡದಲ್ಲಿನ ಜಲಸಂಪನ್ಮೂಲಗಳು ಹೆಚ್ಚು ಹೆಚ್ಚು ಒತ್ತಡಕ್ಕೆ ಗುರಿಯಾಗಲಿವೆ. ಪ್ರಸ್ತುತ, ದೇಶದ ಸರಾಸರಿ ವಾರ್ಷಿಕ ಮಳೆಪ್ರಮಾಣದಲ್ಲಿ ಮಳೆ ಮತ್ತು ಹಿಮಪಾತವು ಸೇರಿದಂತೆ ಒಟ್ಟಾಗಿ ಸಮುದ್ರಕ್ಕೆ ಹರಿದುಹೋಗುವ ಮೂಲಕ ಶೆ. ೪೫ ಭಾಗಕ್ಕಿಂತ ಹೆಚ್ಚು ನಷ್ಟವಾಗುತ್ತಿದೆ. ಈ ನಷ್ಟವನ್ನು ತಡೆಗಟ್ಟಲು ಮಳೆನೀರನ್ನು ಸಂಗ್ರಹಿಸುವ ಯೋಜನೆಗಳನ್ನು ಅನುಸರಿಸಿ ದೇಶದಲ್ಲಿ ನಷ್ಟದ ಪ್ರಮಾಣವನ್ನು ಕಡಿಮೆ ಮಾಡುವ ಪ್ರಯತ್ನಗಳನ್ನು ಕೈಗೊಳ್ಳಲಾಗುತ್ತಿದೆ. ಈ ಯೋಜನೆಗಳನ್ನು ಮಳೆಬೀಳುತ್ತಿರುವ ವಾರ್ಷಿಕ ಪ್ರಮಾಣವನ್ನು ಆಧರಿಸಿ ವಿನ್ಯಾಸಗೊಳಿಸುವ ಹಾಗೂ ಅಂತರ್ಜಲ ಮಟ್ಟವನ್ನು ಹೆಚ್ಚಿಸುವ ಬಗ್ಗೆ ಚಿಂತಿಸಲಾಗಿದೆ. ಈ ಯೋಜನೆಗಳು ಯಶಸ್ವಿಯಾಗಬೇಕಾದರೆ, ಮುಂಬರುವ ಹವಾಮಾನ ವೈಪರೀತ್ಯಗಳು ಯಾವ ರೀತಿಯಲ್ಲಿ ನಮ್ಮ ದೇಶದ ನದೀ ತೀರದ ಪ್ರದೇಶಗಳ ಮೇಲೆ ಹಾಗೂ ವಿವಿಧ ಕೃಷಿ ಹವಾಮಾನ ಪ್ರದೇಶಗಳಲ್ಲಿನ ಉಷ್ಣಾಂಶ, ಮಳೆ ತೀವ್ರತೆ, ವಾಯು ಪರಿಸರ ಮತ್ತು ಉಷ್ಣಾಂಶಗಳಲ್ಲಿ ಮಳೆ ಬೀಳುವಿಕೆಯಿಂದ ಉಂಟಾಗುವ ವ್ಯತ್ಯಾಸಗಳು ಮತ್ತು ಆವೀಕರಣದ ಪ್ರಮಾಣಗಳ ಮೇಲೆ ಪರಿಣಾಮ ಬೀರಬಲ್ಲವು ಹಾಗೂ ಅದರಿಂದ ಯಾವ ಬಗೆಯ ವ್ಯತ್ಯಾಸಗಳುಂಟಾಗಬಹುದೆಂಬ ಬಗ್ಗೆ ನಮ್ಮ ಚಿಂತನೆಗಳನ್ನು ಕೇಂದ್ರೀಕರಿಸಬೇಕಾಗಿದೆ.
೨.೩ ಜಾಗತಿಕ ತಾಪಮಾನ ಏರಿಕೆಯಿಂದಾಗಿ ಮುಂಗಾರು ಮಳೆ ಮತ್ತು ಆಹಾರ ನಮ್ಮ ಕೈತಪ್ಪಿ ಹೋಗುತ್ತವೆಯೇ?
ಒಂದು ರೀತಿಯಲ್ಲಿ ಜಾಗತಿಕ ತಾಪಮಾನ ಏರುವಿಕೆಯ ಪರಿಣಾಮವಾಗಿ ಮುಂದಿನ ವರ್ಷದ ಜೂನ್‌೧ಕ್ಕೆ ಎಂದಿನಂತೆ ಕೇರಳದ ತೀರ ಪ್ರದೇಶಗಳಲ್ಲಿ ಸುರಿದು ಬೀಳುವ ಮುಂಗಾರು ಮಳೆ ಕಾಣದಂತಾಗುವುದು ಸ್ವಾಗತಾರ್ಹವೇ ಸರಿಯಾದರೂ ಈ ಮಳೆ ಬಾರದಿರುವುದರಿಂದ ಕೆಲವು ಬೆಳೆಗಳೂ ಸಹ ಬೆಳೆಯದಂತಾಗಿ ಮಾರುಕಟ್ಟೆಯಲ್ಲಿ ಅವು ಸಿಗದೇ ಹೋಗುವುದು ದುರಾದೃಷ್ಟವಾಗಬಹುದು. ಭವಿಷ್ಯತ್ತಿನ ಇಂತಹ ಒಂದು ನೋಟವು, ಬ್ರಿಟಿಷ್‌ಅರ್ಥಶಾಸ್ತ್ರಜ್ಞ ಸರ್ ನಿಕೊಲಾಸ್‌ಸ್ಟರ್ನ್‌ಪ್ರಕಾರ ನಮಗೆ ಎಚ್ಚರಿಕೆ ನೀಡುವಂತಿದೆ. ಭಾರತದ ಅತಿದೊಡ್ಡ ಜಲಸಂಪನ್ಮೂಲವಾಗಿರುವ ಮುಂಗಾರು ಮಳೆಯು, ಜಾಗತಿಕ ತಾಪಮಾನದ ಏರುವಿಕೆಯಿಂದ ಹಿಮಾಲಯದಲ್ಲಿ ಉಂಟಾಗುತ್ತಿರುವ ನೀರ್ಗಲ್ಲುಗಳು ಮತ್ತು ಹಿಮದ ಗಡ್ಡೆಗಳ ಕರಗುವಿಕೆಗಳಿಂದಾಗಿ ಆತಂಕದ ಸ್ಥಿತಿಗೆ ಗುರಿಯಾಗಲಿದೆ. ದೇಶದಲ್ಲಿನ ಜಲಾಶಯಗಳು ಮತ್ತು ಅಂತರ್ಜಲ ವ್ಯವಸ್ಥೆಗಳು ತುಂಬಿಕೊಳ್ಳಲು ಪ್ರತಿ ವರ್ಷ ಜೂನ್‌-ಸೆಪ್ಟೆಂಬರ್ ಗಳಲ್ಲಿ ಬರುವ ಮುಂಗಾರು ಮಳೆಯನ್ನೇ ನಾವು ಆಧರಿಸಿದ್ದೇವೆ. ಭಾರತದಲ್ಲಿನ ಒಟ್ಟು ಮಳೆ ಪ್ರಮಾಣದಲ್ಲಿ ಮುಂಗಾರು ಮಳೆಯದೇ ಮುಖ್ಯಭಾಗವಾಗಿದ್ದು ಕುಡಿಯುವ ನೀರು ಮತ್ತು ಇತರ ಫಾರ್ಮ್ ಅಗತ್ಯತೆಗಳನ್ನು ಪೂರೈಸುವ ಮೂಲವಾಗಿದೆ. ಯಾವುದೇ ಬಗೆಯ ಹವಾಮಾನ ವೈಪರೀತ್ಯವೂ ನಮ್ಮ ಫಾರ್ಮ್ ಹುಟ್ಟುವಳಿಯನ್ನೇ ನಾಶಪಡಿಸಬಹುದಾಗಿದೆ. ಮಳೆಪ್ರಮಾಣ ಹೆಚ್ಚಾಗಲಿ ಕಡಿಮೆಯಾಗಲಿ ಇಡೀ ಭಾರತದಲ್ಲಿನ ಬೆಳೆಗಳನ್ನು ಆತಂಕಕ್ಕೀಡುಮಾಡುವುದು ಖಂಡಿತ. ಮುಖ್ಯವಾಗಿ ದೇಶದ ಬಡವರ್ಗವು ಕೃಷಿಯ ಮೇಲೆಯೇ ನಿರ್ದಿಷ್ಟವಾಗಿ ಅವಲಂಬಿಸಿದೆ. ಜನರ ಬಡತನದ ಮೇಲೆ ಇದರ ಪರಿಣಾಮ ತೀವ್ರವಾದುದು. ದೇಶದ ನೀರಾವರಿ ವ್ಯವಸ್ಥೆಯ ನಿರ್ವಹಣೆ ಹಾಗೂ ಮುಂಗಾರು ಮಳೆಯಲ್ಲಿ ಉಂಟಾಗುತ್ತಿರುವ ವ್ಯತ್ಯಾಸಗಳನ್ನು ಗಮನಿಸಿದಾಗ ಇದರಿಂದ ಇಡೀ ದೇಶದ ಜನಸಂಖ್ಯೆಯ ಅತಿದೊಡ್ಡ ಭಾಗವೇ ತೀವ್ರ ಆತಂಕಕ್ಕೆ ಒಳಗಾಗಲಿದೆ. ಆದ್ದರಿಂದಲೇ ಹವಾಮಾನ ವೈಪರೀತ್ಯಗಳನ್ನು ಸಾಧ್ಯವಾದಷ್ಟೂ ನಿಯಂತ್ರಿಸುವುದು ಅತ್ಯಂತ ಮುಖ್ಯವಾಗಿದೆ. ಸ್ಟರ್ನ್ ಪ್ರಕಾರ, ಅಭಿವೃದ್ಧಿಶೀಲ ರಾಷ್ಟ್ರಗಳು ೨೦೫೦ರ ಹೊತ್ತಿಗೆ ತಲೆದೋರಲಿರುವ ಕ್ಷಾಮಪರಿಸ್ಥಿತಿ, ಹವಳ ದಿಬ್ಬಗಳ ವಿನಾಶ ಹಾಗೂ ನೀರ್ಗಲ್ಲುಗಳು ಕಣ್ಮರೆಯಾಗುತ್ತಿರುವ ಪರಿಸ್ಥಿತಿಗಳನ್ನು ಮನಗಂಡು ತೈಲ ಮತ್ತು ಕಲ್ಲಿದ್ದಲಿನ ಉರಿಯುವಿಕೆಗಳಿಂದ ಬಿಡುಗಡೆಯಾಗುತ್ತಿರುವ ಅನಿಲಗಳನ್ನು ಶೇ. ೬೦ ರಿಂದ ೮೦ ರಷ್ಟು ಕಡ್ಡಾಯವಾಗಿ ಕಡಿಮೆ ಮಾಡಬೇಕಾಗಿದೆ. ಹವಾಮಾನ ವೈಪರೀತ್ಯವು ವಿಶ್ವದ ಒಟ್ಟು ಆಹಾರ ಉತ್ಪನ್ನಗಳ ಇಂದಿನ ಬೆಲೆಯಲ್ಲಿ ೯.೬ ಶತಲಕ್ಷ ಡಾಲರ್ ಅಂದರೆ ಶೇ. ೨೦ ರಷ್ಟು ನಷ್ಟಕ್ಕೆ ಗುರಿಮಾಡಲಿದೆ. ಕಳೆದ ಕೆಲವು ವರ್ಷಗಳಲ್ಲಿ ಭಾರತದ ಮುಂಗಾರಿನ ಮಳೆಪ್ರಮಾಣದಲ್ಲಿ ಅನಿರ್ದಿಷ್ಟಬಗೆಯ ವ್ಯತ್ಯಾಸಗಳುಂಟಾಗಿವೆ. ಇದರಿಂದ ನೀರು ನಿರ್ವಹಣೆಯೂ ಸಹ ವ್ಯತ್ಯಾಸಗೊಂಡಿರುತ್ತದೆ. ಈ ವ್ಯತ್ಯಾಸಗಳುಂಟಾದ ಪ್ರದೇಶಗಳಲ್ಲಿ ನೀರಿನ ಪೂರೈಕೆಗೆ ಧಕ್ಕೆಯಾಗಿದ್ದು ಗ್ರಾಮೀಣ ಪ್ರದೇಶಗಳು ನೀರು ಪೂರೈಕೆ ವ್ಯವಸ್ಥೆ ಆತಂಕಕ್ಕೆ ಗುರಿಯಾಗಿದೆ. ಚರಂಡಿ ವ್ಯವಸ್ಥೆ ಸೇರಿದಂತೆ ಮೂಲಭೂತ ಸೌಕರ್ಯಗಳ ವ್ಯವಸ್ಥೆಗಳನ್ನು ಹೆಚ್ಚು ಸಮರ್ಥಗೊಳಿಸಬೇಕಾಗಿದೆ.
ನಿರೀಕ್ಷಿಸಲಾಗಿರುವ ಹವಾಮಾನ ವೈಪರೀತ್ಯಗಳಲ್ಲಿ ಕೆಲವು ಮಾತ್ರ ಪರಿಸರೀಯವಾಗಿ ಹಾಗೂ ಸಾಮಾಜಿಕ ಆರ್ಥಿಕ ವ್ಯವಸ್ಥೆಯ ಮೇಲೆ ಉಪಯುಕ್ತ ಹಾಗೂ ಆತಂಕಕಾರಿ ಎರಡೂ ಬಗೆಯ ಪರಿಣಾಮಗಳನ್ನು ಹೊಂದಿರುವವಾದರೂ ಕೂಡ ಹೆಚ್ಚಿನ ವೈಪರೀತ್ಯಗಳು ಹೆಚ್ಚು ಆತಂಕಕಾರಿ ಪರಿಣಾಮಗಳನ್ನೇ ಹೊಂದಿರುತ್ತವೆ. ಭಾರತದಲ್ಲಿ ಉಂಟಾಗಬಹುದಾದ ವೈಪರೀತ್ಯಗಳ ಸೂಚನೆಗಳ ಪ್ರಕಾರ ತಾಪಮಾನ ಏರುವಿಕೆಯು ಹಿಂಗಾರಿಗಿಂತ ಮುಂಗಾರಿನ ಮಳೆಯ ಮೇಲೆ ಹೆಚ್ಚಿನ ಪರಿಣಾಮ ಬೀರಲಿದೆ. ಹಿಂಗಾರಿನ ಮಳೆಸೂಚನೆ ತೀರ ಅನಿರ್ದಿಷ್ಟವಾಗಿದ್ದು ಮುಂಗಾರಿನ ಮಳೆಯು ಶೆ. ೧೦ ರಷ್ಟು ಹೆಚ್ಚಾಗುವ ಸಾಧ್ಯತೆ ಇದೆ. ಬೆಳೆ ನಿರ್ವಹಣೆಯ ಹಲವಾರು ಹಂತಗಳು ಉದಾಹರಣೆಗೆ, ರಸಗೊಬ್ಬರ, ನೀರುನಿರ್ವಹಣೆ ಮುಂತ೫ಆದವುಗಳ ಮೇಲೆ ಹವಾಮಾನ ವೈಪರೀತ್ಯದ ಪರಿಣಾಮಗಳು ಕಾಣುತ್ತವೆ. ಜಲಾನಯನ ಅಭಿವೃದ್ಧಿ ಮೂಲಕ ಮಳೆ ನೀರಿನ ನಿರ್ವಹಣೆಯಲ್ಲಿ ಸುಧಾರಣೆ, ನೀರಿನ ಲಭ್ಯತೆಯನ್ನು ಹೆಚ್ಚಿಸುವಿಕೆ ಮತ್ತು ನೀರಿನ ಬಳಕೆ ಸಾಮರ್ಥ್ಯ ಹೆಚ್ಚಿಸುವಿಕೆಗಳ ಬಗ್ಗೆ ಹೆಚ್ಚಿನ ಜಾಗ್ರತೆ ವಹಿಸಬೇಕಾಗಿದೆ. ನಾವು ಎದುರಿಸುತ್ತಿರುವ ಸಮಸ್ಯೆಯ ಬೃಹತ್ತತೆ ಎಷ್ಟೆಂದರೆ ಎಲ್ಲಕ್ಕೂ ಒಂದು ಸಮಾನ ಪರಿಹಾರ ಇಲ್ಲವಾಗಿದ್ದು ಹಲವು ಬಗೆಯ ವ್ಯಾಪಕ ಕ್ರಮಗಳನ್ನು ಕೈಗೊಳ್ಳಬೇಕಾಗಿದೆ. ಸ್ಥೂಲವಾಗಿ ಈ ಕ್ರಮಗಳನ್ನು ನಾಲ್ಕು ವರ್ಗವಾಗಿ ವಿಂಗಡಿಸಬಹುದು.
ಮೊದಲನೆಯದಾಗಿ, ನಾವು ಬದಲಾವಣೆಗೆ ಹೊಂದಿಕೊಳ್ಳಬಹುದು: ನೆರೆಹಾವಳಿ ಪ್ರದೇಶಗಳಲ್ಲಿ ಕಟ್ಟಡಗಳನ್ನು ಕಟ್ಟುವುದನ್ನು ನಿಲ್ಲಿಸಬೇಕು; ತೀರಪ್ರದೇಶಗಳ ರಕ್ಷಣೆ ಕ್ರಮಗಳು ಮತ್ತು ಪ್ರವಾಹ ಸಂರಕ್ಷಣೆ ಕ್ರಮಗಳ ಬಗ್ಗೆ ಚಿಂತಿಸಲು ಪ್ರಾರಂಭಿಸಬೇಕು, ಅದರಲ್ಲಿ ಕೆಲವು ನೆರೆ ಪೀಡಿತ ಪ್ರದೇಶಗಳನ್ನು ಕೈಬಿಡಲೇಬೇಕಾಗಿದ್ದು ಅಂತಹವುಗಳನ್ನು ಗುರುತಿಸಬೇಕು. ಹಾಲೆಂಡ್‌ನಲ್ಲಿ, ನಾಲ್ಕನೇ ಒಂದು ಭಾಗ ಭೂಪ್ರದೇಶವು ಸಮುದ್ರಮಟ್ಟದಿಂದ ಕೆಳಗಿದ್ದು ಇಲ್ಲಿ ಆಯಾಕಾಲಗಳಲ್ಲಿ ನೆರೆಹಾವಳಿ ಬರುವ ಪ್ರದೇಶಗಳಲ್ಲಿ ತೇಲುವ ಮನೆಗಳನ್ನು ನಿರ್ಮಿಸುವಂತೆ ಈಗಾಗಲೇ ಯೋಜಿಸಲಾಗಿದೆ.
ಎರಡನೆಯದಾಗಿ, ನಾವು ವಿನಾಕಾರಣ ಬಳಸುತ್ತಿರುವ ಹೆಚ್ಚಿನ ಇಂಧನ ಬಳಕೆಗಳನ್ನು ಕಡಿಮೆಮಾಡುವ ಮೂಲಕ ಇಂಗಾಲದ ಡೈಆಕ್ಸೈಡ್‌ನ ಉತ್ಪಾದನೆಯನ್ನು ಕಡಿಮೆಮಾಡಬಹುದು. ಉದಾಹರಣೆಗೆ ಅಮೆರಿಕ ಸಂಯುಕ್ತ ಸಂಸ್ಥಾನ ಮತ್ತು ಸಂಯುಕ್ತ ರಾಜ್ಯಗಳೆರಡರಲ್ಲೂ ನಡೆಸಲಾಗಿರುವ ಅಧ್ಯಯನಗಳ ಪ್ರಕಾರ, ಅಗತ್ಯ ಜೀವನ ಮಟ್ಟಗಳಿಗೆ ತೊಂದರೆಯಾಗದಂತೆ ನಮ್ಮ ವಸತಿ ಗೃಹಗಳಲ್ಲಿ ಬಳಸುತ್ತಿರುವ ಇಂಧನ ಶಕ್ತಿಗಳಲ್ಲಿ ಅರ್ಧದಷ್ಟು ಉಳಿತಾಯ ಮಾಡುವಂತೆ ವಾಸದ ಮನೆಗಳನ್ನು ವಿನ್ಯಾಸಗೊಳಿಸಬೇಕಾಗಿದೆ.
ಮೂರನೆಯದಾಗಿ, ಪಳೆಯುಳಿಕೆ ಇಂಧನಗಳ ದಹನದಲ್ಲಿ ಬಿಡುಗಡೆಗೊಳ್ಳುವ ಇಂಗಾಲದ ಡೈಆಕ್ಸೈಡ್‌ಅನ್ನು ಮೂಲದಲ್ಲಿಯೇ ಬಂಧಿತಗೊಳಿಸಿ, ಭೂಮಿಯೊಳಗೆ ಅಥವಾ ಸಮುದ್ರದ ಆಳದಲ್ಲಿ ಹೂಳುವುದರಿಂದ ತಟಸ್ಥಗೊಳಿಸಬೇಕಾಗಿದೆ.
ನಾಲ್ಕನೆಯದಾಗಿ, ನಾವು ಹಸಿರುಮನೆ ಅನಿಲಗಳನ್ನು ವಾತಾವರಣಕ್ಕೆ ಬಿಡುಗಡೆಮಾಡದಂತಹ ಹಾಗೂ ಪುನರ್ ನವೀಕರಿಸಬಲ್ಲಂತಹ ಇಂಧನಗಳನ್ನು ಬಳಸಬೇಕು. ಇವುಗಳೆಂದರೆ ಭೂಉಷ್ಣತೆ, ಗಾಳಿ, ತರಂಗ ಮತ್ತು ಜಲಶಕ್ತಿ; ಭೌತಶಾಸ್ತ್ರ ಆಧಾರಿತ ಅಥವಾ ರಸಾಯನಶಾಸ್ತ್ರ ಆಧಾರಿತ ಉಪಕರಣಗಳಿಂದ ಸೌರಶಕ್ತಿ; ವಿಘಟಿಸುವಿಕೆ (fission) ಇದು ಪ್ರಸ್ತುತ ವಿಶ್ವದಲ್ಲಿನ ಒಟ್ಟು ಇಂಧನ ಶಕ್ತಿಯ ಶೇ. ೭ ಭಾಗ ಉತ್ಪಾದನೆ ಮಾಡುತ್ತಿದ್ದು ಇದರಲ್ಲಿನ ಸಮಸ್ಯೆಗಳ ಸಹಿತವಾಗಿಯೂ ಇದು ಮಾಧ್ಯಮಿಕ ಸ್ಥಿತಿಯಲ್ಲಿ ಖಂಡಿತವಾಗಿ ತನ್ನ ಪಾತ್ರವನ್ನು ನಿರ್ವಹಿಸುತ್ತಿದೆ. ಸಂಯೋಗತೆ: ಒಂದು ವಾಸ್ತವಿಕ ದೀರ್ಘಾವಧಿ ಸಾಧ್ಯತೆ; ಜೈವಿಕರಾಶಿ ಇದರಲ್ಲಿ ವಾತಾವರಣಕ್ಕೆ ಬಿಡುಗಡೆಯಾಗುವಷ್ಟು ಇಂಗಾಲದ ಡೈಆಕ್ಸೈಡ್‌ಅನ್ನು ಈ ಇಂಧನ ಸಸ್ಯಗಳನ್ನು ಬೆಳೆಸುವಾಗ ಅವು ಅಷ್ಟೇ ಪ್ರಮಾಣದ ಇಂಗಾಲದ ಡೈಆಕ್ಸೈಡ್‌ನ್ನು ಬಳಸಿಕೊಂಡಿರುತ್ತವೆ ಎಂದು ಭಾವಿಸಬೇಕು.
೨.೪ ಹೊಂದಾಣಿಕೆ ಕ್ರಮಗಳು
ಪ್ರವಾಹಗಳಿಗೆ
· ನಿಯಂತ್ರಿತ ಅಣೆಕಟ್ಟುಗಳನ್ನು ನಿರ್ಮಿಸಿ ನೀರಿನ ಸಂಗ್ರಹಗಳನ್ನು ಹೆಚ್ಚಿಸುವುದು.
· ನದೀದಂಡೆಗಳನ್ನು ಬಲಪಡಿಸುವುದು
· ಮುಂಚಿತವಾದ ಎಚ್ಚರಿಕೆ/ಮುನ್ಸೂಚನೆಗಳನ್ನು ಬಿತ್ತರಿಸುವ ವ್ಯವಸ್ಥೆಮಾಡುವಿಕೆ
· ಸುಧಾರಿತ ಚರಂಡಿ ವ್ಯವಸ್ಥೆ
· ಉತ್ತಮ ಬೆಳೆ ಮತ್ತು  ಮಣ್ಣು ನಿರ್ವಹಣಾ ವ್ಯವಸ್ಥೆಗಳು
· ವಿಮೆ
· ಸಮುದಾಯ ಜಲಾಶಯ ನಿರ್ವಹಣೆ
ಬರಗಾಲಗಳಿಗೆ
· ಸುಧಾರಿತ ನೀರಾವರಿ ಪದ್ಧತಿಗಳು
· ಜಲಾಶಯಗಳಲ್ಲಿ ನೀರು ಸಂಗ್ರಹಣೆ ಸಾಮರ್ಥ್ಯ ಹೆಚ್ಚಿಸುವಿಕೆ
· ಮಳೆನೀರು ಸಂಗ್ರಹಣಾಗಾರಗಳನ್ನು ನಿರ್ಮಿಸುವಿಕೆ
· ಬರಗಾಲ ನಿರೋಧಕ ಬೆಳೆಗಳನ್ನು ಬೆಳೆಯುವಿಕೆ
· ಬರಗಾಲ ಮುನ್ಸೂಚನೆಗಳ ವ್ಯವಸ್ಥೆ ಸುಧಾರಣೆ
· ಬಿತ್ತನೆ ದಿನಾಂಕಗಳನ್ನು  ಸರಿಹೊಂದಿಸುವಿಕೆ
· ಹೊದಿಕೆ ಹೊದಿಸುವುದು, ಸಂರಕ್ಷಣೆ, ಇತರ ಮೂಲಗಳಿಂದ ಮಣ್ಣು ನಿರ್ವಹಣೆ.
ನಾವು ಏನು ಮಾಡಬಹುದು?
· ಅಂತರ-ಬೆಳೆ ಬೆಳೆಯುವಿಕೆ ಮತ್ತು ಸೂಕ್ತ ಬೆಳೆ ಮಾದರಿಗಳು/ಸರದಿ ಬೆಳೆಗಳು/ಭೂಬಳಕೆ ಮೂಲಕ ಬೆಳೆ ವೈವಿಧ್ಯತೆ ಹೆಚ್ಚಿಸಬೇಕು.
· ವಿಭಿನ್ನ ಬಗೆಯ ಕೃಷಿ-ಹವಾಗುಣಗಳಿಗೆ ಸೂಕ್ತವಾಗುವಂತೆ ಭೂಮಿ/ ನೀರಿನ ಸಂರಕ್ಷಣೆಯ ಕೃಷಿ ವಿಧಾನಗಳನ್ನು ಅನುಸರಿಸಬೇಕು.
· ಜೀವಿನಾಶಕಗಳು/ ರಸಾಯನಿಕಗಳನ್ನು ಸಮತೋಲವಾಗಿ ಬಳಸಬೇಕು
· ಮಣ್ಣಿನಲ್ಲಿ ಇಂಗಾಲ ಸ್ಥಿರೀಕರಣ ಹೆಚ್ಚಿಸಲು ಆಳ-ಬೇರು ಬಿಡುವ ಬೆಳೆಗಳನ್ನು ಬೆಳೆಯುವುದರಿಂದ ಇಂಗಾಲದ ಗುರುತುಗಳನ್ನು ಕಡಿಮೆಮಾಡಬಹುದು.
· ನೀರನ್ನು ನ್ಯಾಯಪೂರ್ಣವಾಗಿ ಬಳಸಬೇಕು; ಒಂದು ಘಟಕ ನೀರಿಗೆ / ಹೆಚ್ಚಿನ ಬೆಳೆ (SRI ಅಥವಾ ಅರೆ ನೀರಾವರಿ ಬತ್ತದ ಬೆಳೆ ವಿಧಾನವನ್ನು ಬತ್ತದ ಏಕಸಾಕಣೆ ವಿಧಾನಕ್ಕೆ ಬದಲಾಗಿ ಅನುಸರಿಸಬೇಕು)
· ಇಂಗಾಲದ ಆಘಾತಗಳ ಬಗ್ಗೆ ರೈತರಿಗೆ ಶಿಕ್ಷಣ ನೀಡಬೇಕು.
· ಸಣ್ಣಪ್ರಮಾಣದ ಹವಾಮಾನ ಅವಲೋಕನಾಲಯಗಳನ್ನು ತಮ್ಮ ಹಳ್ಳಿಗಳಲ್ಲಿ ಸ್ಥಾಪಿಸಿಕೊಳ್ಳುವಂತೆ ರೈತರ ಗುಂಪುಗಳಿಗೆ ಶಿಕ್ಷಣ ನೀಡಬೇಕು.
· ಮಣ್ಣಿನ ರಸಗುಣದ ಬಗ್ಗೆ ನಿರ್ಣಯ ತೆಗೆದುಕೊಳ್ಳಲು ಮಣ್ಣಿನ – ಆರೋಗ್ಯದ ಕಾರ್ಡುಗಳನ್ನು ಬಳಕೆಮಾಡುವುದನ್ನು ಅನುಸರಣೆ ಮಾಡಬೇಕು.
೩. ಹವಾಮಾನ ವೈಪರೀತ್ಯ ಮತ್ತು ಕೃಷಿಯ ಮೇಲೆ ಅದರ ಪರಿಣಾಮ : ಕರ್ನಾಟಕದಲ್ಲಿನ ಸ್ಥಿತಿಗತಿಗಳು
ಕರ್ನಾಟಕ ರಾಜ್ಯವು ಉತ್ತರದಲ್ಲಿ ೧೧.೫ ಡಿಗ್ರಿ ಮತ್ತು ೧೮.೫ ಡಿಗ್ರಿ ಅಕ್ಷಾಂಶಗಳ ನಡುವೆ ಹಾಗೂ ಪೂರ್ವದಲ್ಲಿ ೭೪ ಡಿಗ್ರಿ ಮತ್ತು ೭೮.೫ ಡಿಗ್ರಿ ಲಂಬಾಕ್ಷಗಳ ನಡುವೆ ನೆಲೆಯಾಗಿದೆ. ಸಮುದ್ರಮಟ್ಟದಿಂದ ಮೇಲಿನ ಸರಾಸರಿ ಎತ್ತರ ೬೦೦ ಮೀ. ನಿಂದ ೯೦೦ ಮೀ. ವರೆಗೆ ಇರುತ್ತದೆ (ರಾಜೇಗೌಡ ೧೯೯೦). ರಾಜ್ಯದಲ್ಲಿ ಹತ್ತು ಬಗೆಯ ಕೃಷಿ ಹವಾಮಾನ ವಲಯಗಳನ್ನು ಚಿತ್ರ ೫ ರಲ್ಲಿ ಕೊಡಲಾಗಿದೆ.
[image: https://kanaja.karnataka.gov.in/wp-content/uploads/2011/11/GWCC-08-300x289.jpg]
ಕರ್ನಾಟಕದಲ್ಲಿ ೧೯೭೪ರಿಂದ ೧೯೯೦ರವರೆಗೆ ಸರಾಸರಿ ವಾರ್ಷಿಕ ಉಷ್ಣಾಂಶದಲ್ಲಿ ೧.೫ ಡಿಗ್ರಿ ಸೆ. ಹೆಚ್ಚಳವಾಗಿರುವುದನ್ನು  ಚಿತ್ರ ೬ ರಲ್ಲಿ ಕೊಡಲಾಗಿದೆ.
[image: https://kanaja.karnataka.gov.in/wp-content/uploads/2011/11/GWCC-09-300x133.jpg]
೩.೧ ವಿವಿಧ ವಲಯಗಳಲ್ಲಿನ ಮಳೆಪ್ರಮಾಣ
೧೯೦೧ರಿಂದ ೧೯೭೦ರ ವರೆಗಿನ ಅವಧಿಯಲ್ಲಿನ ಸರಾಸರಿ ಮಳೆ ಪ್ರಮಾಣವನ್ನು ವಿಶ್ಲೇಷಿಸಲಾಗಿದೆ. ಬೆಟ್ಟ ಮತ್ತು ತೀರವಲಯಗಳು ಕ್ರಮವಾಗಿ ೨೨೦೯ ಮತ್ತು ೩೮೯೩ ಮಿ.ಮಿ. ಅತಿಹೆಚ್ಚಿನ ಮಳೆಪ್ರಮಾಣವನ್ನು ಹಾಗೂ ಉತ್ತರದ ಒಣವಲಯ ಮತ್ತು ಮಧ್ಯದ ಒಣವಲಯಗಳು ಕ್ರಮವಾಗಿ ೫೮೫ ಮತ್ತು ೬೧೧ ಮಿ.ಮಿ. ನಷ್ಟು ಅತಿಕಡಿಮೆ ಮಳೆ ಪ್ರಮಾಣವನ್ನು ಪಡೆಯುತ್ತವೆ. ವಿವಿಧ ಹಂಗಾಮುಗಳ ಮಳೆ ಪ್ರಮಾಣ ಮತ್ತು ಅವುಗಳ ಶೇಕಡಾವಾರನ್ನು ಕೋಷ್ಟಕ ೨ ರಲ್ಲಿ ಕೊಡಲಾಗಿದೆ.
[image: https://kanaja.karnataka.gov.in/wp-content/uploads/2011/11/GWCC-10-300x140.jpg]
ಮಾಸಿಕ ಮಳೆ ವಿತರಣೆಯನ್ನು ಚಿತ್ರ ೭ ರಲ್ಲಿ ಕೊಡಲಾಗಿದೆ. ಅಲ್ಲದೆ ಎಲ್ಲಾ ಜಿಲ್ಲೆಗಳಲ್ಲಿನ ಮಾಸಿಕ ಸಾಮಾನ್ಯ ಮಳೆಪ್ರಮಾಣಗಳನ್ನು ಕೋಷ್ಟಕ ೩ ರಲ್ಲಿ ಕೊಡಲಾಗಿದೆ. ಉಡುಪಿಯಲ್ಲಿ ಅತಿ ಹೆಚ್ಚಿನ ವಾರ್ಷಿಕ ಮಳೆಪ್ರಮಾಣ ಅಂದರೆ ೪೧೧೯ ಮಿ.ಮಿ.ಯನ್ನು ಹಾಗೂ ಬಾಗಲಕೋಟೆಯಲ್ಲಿ ಅತಿಕಡಿಮೆ ಅಂದರೆ ೫೬೧.೭ ಮಿ.ಮಿ. ಮಳೆ ಪ್ರಮಾಣವನ್ನು ಪಡೆಯಲಾಗುತ್ತಿದೆ. ತೀರವಲಯದ ಜಿಲ್ಲೆಗಳು ಹೆಚ್ಚಿನ ವಾರ್ಷಿಕ ಮಳೆ ಪ್ರಮಾಣವನ್ನು ಪಡೆಯುತ್ತವೆ.
[image: https://kanaja.karnataka.gov.in/wp-content/uploads/2011/11/GWCC-11-300x192.jpg]

೩.೨ ದೀರ್ಘಾವಧಿ ವಾರ್ಷಿಕ ಮಳೆ ಪ್ರಮಾಣ
ಕರ್ನಾಟಕದಲ್ಲಿನ ಸ್ಥಿತಿ
 
ರಾಜ್ಯದಲ್ಲಿ ಬೀಳುವ ವಾರ್ಷಿಕ ಸರಾಸರಿ ಒಟ್ಟು ಮಳೆ ಪ್ರಮಾಣ ೧೧೪೦ ಮಿ.ಮೀ.ಗಳಲ್ಲಿ ಜೂನ್‌-ಸೆಪ್ಟೆಂಬರ್ (ನೈರುತ್ಯ ಮುಂಗಾರು) ಅವಧಿಯಲ್ಲಿ ಸುಮಾರು ೮೦೫ ಮಿ.ಮೀ. (ಶೇ. ೭೧ರಷ್ಟು), ಅಕ್ಟೋಬರ್-ಡಿಸೆಂಬರ್ (ಈಶಾನ್ಯ ಮುಂಗಾರು) ಅವಧಿಯಲ್ಲಿ ಸುಮಾರು ೧೯೫ ಮಿ.ಮಿ. (ಶೇ. ೧೭ರಷ್ಟು) ಹಾಗೂ ಜನವರಿ-ಮೇ ಅವಧಿಯಲ್ಲಿ ಕೇವಲ ೧೩೯ ಮಿ.ಮೀ. (ಶೇ. ೧೭ರಷ್ಟು) ಹಾಗೂ ಜನವರಿ-ಮೇ ಅವಧಿಯಲ್ಲಿ ಕೇವಲ ೧೩೯ ಮಿ.ಮೀ. (ಶೇ. ೧೨ರಷ್ಟು) ಮಾತ್ರ ಬೀಳುತ್ತದೆ. ಜುಲೈ ತಿಂಗಳಲ್ಲಿ ಅತಿ ಹೆಚ್ಚಿನ ಅಂದರೆ ೨೮೩ ಮಿ.ಮೀ. ಹಾಗೂ ಆಗಸ್ಟ್ ನಲ್ಲಿ ೧೯೦ ಮಿ.ಮೀ. ಮಳೆ ಬೀಳುತ್ತದೆ. ಒಟ್ಟಿನಲ್ಲಿ ಬೆಳೆ ಬೆಳವಣಿಗೆ ಅವಧಿಯು ಮಳೆಯಾಶ್ರಿತ ಪ್ರದೇಶಗಳಲ್ಲಿ ಜೂನ್‌ನಿಂದ ಅಕ್ಟೋಬರ್ ವರೆಗೆ ವಿಸ್ತರಿಸುತ್ತದೆ. ಆದ್ದರಿಂದ ನೈರುತ್ಯ ಮುಂಗಾರು ಮಳೆ ಪ್ರಮಾಣ ಕರ್ನಾಟಕದಲ್ಲಿ ಕೃಷಿಯ ಭವಿಷ್ಯವನ್ನು ನಿರ್ಧರಿಸುತ್ತದೆ. ಮುಂಗಾರು ಪೂರ್ವ ಮಳೆಯು ಸ್ಥಳೀಯ ಪರಿಸರಗಳ ಮೇಲೆ ಸಂಪೂರ್ಣ ಅವಲಂಬಿತವಾಗಿರುತ್ತದೆ. ನೈರುತ್ಯ ಮುಂಗಾರು ಮಳೆ ಬೀಳುವಿಕೆ ಜಾಗತಿಕ ಪರಿಸರದ ಮೇಲೆ, ಅಂದರೆ ದಕ್ಷಿಣ ಭೂಗೋಳದ ಹಿಂದೂಮಹಾಸಾಗರದಲ್ಲಿ ಉಂಟಾಗುವ ಆಂದೋಲನಗಳ ಮೇಲೆ ಆಧಾರಿತವಾಗಿರುತ್ತದೆ. ಈ ಅವಧಿಯಲ್ಲಿನ ಮಳೆ ಪ್ರಮಾಣದ ಕೊಡುಗೆ ಮತ್ತು ಅದರ ಹರಡಿರುವಿಕೆಯು (ಜೂನ್‌ನಿಂದ ಸೆಪ್ಟೆಂಬರ್ ವರೆಗೆ) ದಕ್ಷಿಣ ಭೂವಲಯದಲ್ಲಿ ಉಂಟಾಗುವ ಭೌತಿಕ ವ್ಯತ್ಯಾಸಗಳಮೇಲೆ ಅವಲಂಬಿತವಾಗಿರುವುದರಿಂದ ಇದು ಸ್ಥಳೀಯ ಪರಿಸರದಿಂದ ಹೆಚ್ಚು ಪರಿಣಾಮಕ್ಕೆ ಗುರಿಯಾಗುವುದಿಲ್ಲ ಈಶಾನ್ಯ ಮುಂಗಾರು ಮಳೆಯು ರಾಜ್ಯಕ್ಕೆ ಖಚಿತವಾಗಿ ದೊರಕುತ್ತದೆಂದು ಹೇಳಲಾಗದಿದ್ದರೂ ಸಹ ಇದು ಬಂಗಾಳ ಕೊಲ್ಲಿಯಲ್ಲಿ ಉಂಟಾಗುವ ಚಂಡಮಾರುತದ ಪ್ರಭಾವಕ್ಕೆ ಗುರಿಯಾಗುತ್ತದೆ. ಕರ್ನಾಟಕದ ಪೂರ್ವಭಾಗಗಳು ಈಶಾನ್ಯ ಮುಂಗಾರಿನಿಂದ ಲಾಭ ಪಡೆಯುತ್ತವೆ.
[image: https://kanaja.karnataka.gov.in/wp-content/uploads/2011/11/GWCC-13-300x143.jpg]
 
[image: https://kanaja.karnataka.gov.in/wp-content/uploads/2011/11/GWCC-14-300x141.jpg]
ರಾಜ್ಯದಲ್ಲಿನ ಸರಾಸರಿ ವಾರ್ಷಿಕ ಮಳೆ ಪ್ರವೃತ್ತಿಯು ೧೯೦೧ ರಿಂದ ೨೦೦೦ದ ಅವಧಿಯಲ್ಲಿ ಇಳಿಮುಖವಾಗುತ್ತಿದೆಯೆಂದು ವರದಿಮಾಡಲಾಗಿದೆ. ಚಿತ್ರ ೮ ರಲ್ಲಿ ರಾಜ್ಯದ ಸರಾಸರಿ ಮಳೆ ಪ್ರಮಾಣವನ್ನು ಆಯಾ ವರ್ಷದಲ್ಲಿ ಆಗಿರುವಂತೆ ಕೊಡಲಾಗಿದೆ. ಈ ಚಿತ್ರದಲ್ಲಿನಂತೆ ಕಾಲಶ್ರೇಣಿಯಲ್ಲಿ ೧೯೫೦ ರಿಂದ ೧೯೬೪ಕ್ಕೂ ಹೆಚ್ಚು ಅಂದರೆ ಸುಮಾರು ಹದಿನಾರಕ್ಕಿಂತ ಹೆಚ್ಚು ವರ್ಷಗಳ ಅವಧಿಯಲ್ಲಿನ ರಾಜ್ಯದ ಮಳೆ ಪ್ರಮಾಣದ ಸರಾಸರಿಯು ಒಂದು ನಿರ್ದಿಷ್ಟ ಪ್ರಮಾಣದ ಮಳೆಯನ್ನು ತೋರಿಸಿದೆ. ಈ ಕಾಲಶ್ರೇಣಿಯ ಮೊದಲ ಅರ್ಧದಲ್ಲಿ ಅಂದರೆ ೧೯೫೦ ರಿಂದ ೧೯೫೮ರವರೆಗಿನ ಅವಧಿಯು ಸಾಧಾರಣಕ್ಕಿಂತ ಕಡಿಮೆ ಮಳೆಯನ್ನೂ ಹಾಗೂ ಎರಡನೇ ಅರ್ಧದಲ್ಲಿ ಅಂದರೆ ೧೯೫೯ ರಿಂದ ೧೯೬೪ವರೆಗಿನ ಅವಧಿಯು ಸಾಧಾರಣಕ್ಕಿಂತ ಹೆಚ್ಚಿನ ಮಳೆಯನ್ನೂ ಪಡೆದಿದೆ. ಈ ಚಕ್ರವು ೨೯೯೪ರವರೆಗೆ ಪುನರಪಿಗೊಂಡಿದ್ದು ರಾಜ್ಯವು ೨೦೦೪ ರವರೆಗೆ ಸಕಾರಾತ್ಮಕ ಚಕ್ರಾರ್ಧದಲ್ಲಿದ್ದು ಇದು ೨೦೧೨ ರವರೆಗೆ ಮುಂದುವರೆಯುತ್ತದೆ. ೧೯೦೧ ರಿಂದ ೨೦೦೦ರವರೆಗಿನ ಅವಧಿಯಲ್ಲಿ ರಾಜ್ಯದ ಸರಾಸರಿ ವಾರ್ಷಿಕ ಮಳೆಪ್ರಮಾಣದ ಪ್ರವೃತ್ತಿಯಲ್ಲಿ ಇಳಿಮುಖವಾಗಿರುವುದನ್ನು ಚಿತ್ರ ೯ ರಲ್ಲಿ ಕೊಡಲಾಗಿದೆ. ಬಿಜಾಪುರ ಮತ್ತು ಮುಖ್ಯ ಸಂಶೋಧನಾ ಕೇಂದ್ರ (ಎಂ.ಆರ್.ಎಸ್‌.) ಬೆಂಗಳೂರಿನಲ್ಲಿನ ದೀರ್ಘಾವಧಿ ವಾರ್ಷಿಕ ಮಳೆ ಪ್ರಮಾಣಗಳನ್ನ ಚಿತ್ರ ೧೦ರಲ್ಲಿ ಕೊಡಲಾಗಿದೆ.

ಕೊಡಗು, ಚಿಕ್ಕಮಗಳೂರು ಮತ್ತು ದಕ್ಷಿಣ ಕನ್ನಡ ಜಿಲ್ಲೆಗಳಲ್ಲಿನ ಮಳೆ ಪ್ರಮಾಣಗಳಲ್ಲಿ ನಿರ್ದಿಷ್ಟವಾಗಿ ಇಳಿಮುಖ ಪ್ರವೃತ್ತಿ ಕಂಡುಬಂದಿದೆ. ಕೊಡಗು ಜಿಲ್ಲೆಯಲ್ಲಿ, ೧೯೦೧ ರಿಂದ ೧೯೫೦ರವರೆಗಿನ ಅವಧಿಯಲ್ಲಿ ಸರಾಸರಿ ವಾರ್ಷಿಕ ಮಳೆಪ್ರಮಾಣವು ೨೭೨೫ ಮಿ.ಮೀ.ಗಳಿಂದ ೨೬೨೫ ಮಿ.ಮೀ.ಗಳವರೆಗೆ ಇಳಿಮುಖವಾಗಿರುವುದನ್ನು ಚಿತ್ರ ೧೧ರಲ್ಲಿ ತೋರಿಸಲಾಗಿದೆ. ಇದೇ ಸುಮಾರು ಅವಧಿಯಲ್ಲಿ, ಚಿಕ್ಕಮಗಳೂರಿನಲ್ಲಿ ವಾರ್ಷಿಕ ಸರಾಸರಿ ಮಳೆಪ್ರಮಾಣವು ೧೯೨೭ ಮಿ.ಮೀ.ಗಳಿಂದ ೧೮೭೨ ಮಿ.ಮೀ.ಗಳಿಗೆ ಇಳಿಮುಖವಾಗಿದ್ದು ದಕ್ಷಿಣ ಕನ್ನಡ ಜಿಲ್ಲೆಯ ಸರಾಸರಿ ವಾರ್ಷಿಕ ಮಳೆಪ್ರಮಾಣವು ೩೯೭೬ ಮಿ.ಮೀ.ಗಳಿದ್ದುದು ೩೯೬೦.೩ ಮಿ.ಮೀ.ಗಳಿಗೆ ಇಳಿಮುಖವಾಗಿರುವುದು ಸರಾಸರಿ ವಾರ್ಷಿಕ ಮಳೆ ಪ್ರಮಾಣದಲಿ ಇಳಿಮುಖವಾಗಿರುವುದನ್ನು ಸ್ಪಷ್ಟವಾಗಿ ಸೂಚಿಸುತ್ತಿದ್ದು ಇಳಿಮುಖದ ಪ್ರವೃತ್ತಿಯನ್ನು ಸೂಚಿಸುತ್ತದೆ. ಆದರೆ ರಾಜ್ಯದ ಇನ್ನೂ ಕೆಲವು ಜಿಲ್ಲೆಗಳಲ್ಲಿ ವಾರ್ಷಿಕ ಮಳೆ ಪ್ರಮಾಣದಲ್ಲಿ ಹೆಚ್ಚಳವಾಗಿರುವುದು ಕಂಡುಬಂದಿದೆ. ಬೆಂಗಳೂರು, ಕೋಲಾರ ಮತ್ತು ತುಮಕೂರು ಜಿಲ್ಲೆಗಳಲ್ಲಿನ ವಾರ್ಷಿಕ ಮಳೆ ಪ್ರಮಾಣದಲ್ಲಿ ಗಣನೀಯವಾದ ಹೆಚ್ಚಳ ಉಂಟಾಗಿದೆ. ಆ ಪ್ರದೇಶಗಳಲ್ಲಿನ ಸರಾಸರಿ ವಾರ್ಷಿಕ ಮಳೆ ಪ್ರಮಾಣವು ೧೯೦೧ ರಿಂದ ೧೯೫೦ ರವರೆಗಿನ ಅವಧಿಯಲ್ಲಿ ಕ್ರಮವಾಗಿ ೮೬೭ ಮಿ.ಮೀ., ೭೪೫ ಮಿ.ಮೀ, ಮತ್ತು ೬೮೭.೯ ಮಿ.ಮೀ ಹಾಗೂ ೧೯೫೧ ರಿಂದ ೨೦೦೬ರವರೆಗಿನ ಅವಧಿಯಲ್ಲಿ ಕ್ರಮವಾಗಿ ೮೮೨.೮ ಮಿ.ಮೀ, ೭೬೨.೨ ಮಿ.ಮೀ. ಮತ್ತು ೭೩೦ ಮಿ.ಮೀ. ಆಗಿದ್ದಿತು. ಬೆಂಗಳೂರು ಜಿಲ್ಲೆಯ ವಾರ್ಷಿಕ ಮಳೆ ಪ್ರಮಾಣದ ಹೆಚ್ಚಳವನ್ನು ಚಿತ್ರ ೧೨ ರಲ್ಲಿ ತೋರಿಸಲಾಗಿದೆ.

೩.೩ ಮಳೆಪ್ರಮಾಣದ ವ್ಯತ್ಯಾಸ ಮತ್ತು ಆಹಾರೋತ್ಪಾದನೆ
 
ರಾಜ್ಯದಲ್ಲಿ ಬೆಳೆ ಬೆಳೆಯಲಾದ ಪ್ರದೇಶಗಳ ಅಧ್ಯಯನವು ೧೯೯೦ಕ್ಕೆ ಮೊದಲು ಮತ್ತು ಅನಂತರದಲ್ಲಿ ಪ್ರತಿ ಬೆಳೆಯ ಪ್ರದೇಶಗಳಲ್ಲಿ ಉಂಟಾಗಿರುವ ವ್ಯತ್ಯಾಸಗಳನ್ನು ತೋರಿಸುತ್ತದೆ. ರಾಜ್ಯದಲ್ಲಿನ ನೆಲಗಡಲೆ ಬೆಳೆ ಪ್ರದೇಶದಲ್ಲಿ, ಹವಾಗುಣ ವ್ಯತ್ಯಾಸಗಳಿಂದಾಗಿ ಪ್ರದೇಶದಿಂದ ಪ್ರದೇಶಕ್ಕೆ ಬೆಳೆ ಪ್ರದೇಶಗಳಲ್ಲಿ ಉಂಟಾಗಿರುವ ವ್ಯತ್ಯಾಸಗಳು ಸ್ಪಷ್ಟವಾಗಿ ಕಂಡುಬಂದಿವೆ. ೧೯೮೦ರಲ್ಲಿ ನೆಲಗಡಲೆ ಬಳೆ ಪ್ರದೇಶವು ೭.೫೯ ಲಕ್ಷ ಹೆಕ್ಟೇರುಗಳಷ್ಟಿದ್ದುದು ೧೯೯೦ರಲ್ಲಿ ೧೧.೯೪ ಲಕ್ಷ ಹೆಕ್ಟೇರುಗಳಷ್ಟು ತೀವ್ರ ಪ್ರಮಾಣದಲ್ಲಿ ಹೆಚ್ಚಾಗಿರುವುದು ಕಂಡುಬಂದಿದೆ. ಆದರೆ ೧೯೯೦ರ ನಂತರ ೧೧.೯೪ ಲಕ್ಷ ಹೆಕ್ಟೇರುಗಳಿಂದ ೧೦.೪ ಲಕ್ಷ ಹೆಕ್ಟೇರ್ ವರೆಗೆ ತೀವ್ರ ಇಳಿಮುಖವಾಗಿದೆ. ಇದಕ್ಕೆ ಕಾರಣ ಬಹುಮಟ್ಟಿಗೆ, ಮಳೆಪ್ರಮಾಣದಲ್ಲಿ ಕಡಿಮೆಯಾಗಿರುವಿಕೆ ಮತ್ತು ಮಳೆ ಬೀಳುವ ಮಾದರಿಯಲ್ಲಿ ವ್ಯತ್ಯಾಸಗಳಾಗಿದ್ದು ತಡವಾಗಿ ಬರುವ ಮಳೆ ಮತ್ತು ವಿಳಂಬಗತಿಯ ಮಳೆ ಬೀಳುವಿಕೆಗಳು ನೆಲಗಡಲೆ ಬೆಳೆ ಕ್ಷೇತ್ರ ಕಡಿಮೆಯಾಗಿರುವುದಕ್ಕೆ ಮುಖ್ಯ ಕಾರಣವಾಗಿರುತ್ತವೆ. ಜುಲೈ ತಿಂಗಳನಂತರ ನೆಲಗಡಲೆ ಬೆಳೆಯುವುದು ಸೂಕ್ತವಲ್ಲದಿರುವಿಕೆಗೆ ಕಾರಣ ಕೊಯಿಲು ಸಮಯಕ್ಕೆ ಸರಿಯಾಗಿ ತೀವ್ರ ಪ್ರಮಾಣದ ಮಳೆ ಸುರಿಯುವ ಸಮಯವಾಗಿರುತ್ತದೆ. ಬದಲಾಗುತ್ತಿರುವ ಹವಾಮಾನವು ಪ್ರಮುಖ ಬೆಳೆಗಳ ಬೆಳೆ ಪ್ರದೇಶ ಮತ್ತು ಬಳೆ ಉತ್ಪಾದನೆ ಮೇಲೆ (ಬೆಳೆ ಬೆಳೆಯುವ ಮಾದರಿ) ಅಚ್ಚಳಿಯದ ಪ್ರಭಾವ ಬೀರಲಿದ್ದು ಇದರಿಂದ ಕೃಷಿ ಪದ್ಧತಿಗಳ ಪಕ್ಷಿನೋಟವೇ ಬದಲಾವಣೆ ಹೊಂದುವ ಸಾಧ್ಯತೆ ಇದೆ. ಆದ್ದರಿಂದ ಪ್ರತಿಯೊಂದು ವಲಯವನ್ನು ಅದರ ಹವಾಗುಣಕ್ಕೆ ಸಂಬಂಧಿಸಿದಂತೆ ಹಾಗೂ ಕೃಷಿಯ ಮೇಲಿನ ಅದರ ಪರಿಣಾಮಗಳ ಬಗ್ಗೆ ಅಭ್ಯಾಸಮಾಡುವುದು ಸದ್ಯದ ತುರ್ತು ಅಗತ್ಯವಾಗಿದ್ದು, ಇದರಿಂದ ತೀವ್ರವಾಗಿ ಬೆಳೆಯುತ್ತಿರುವ ಜನಸಂಖ್ಯೆಗೆ ಅಗತ್ಯವಾದ ಆಹಾರೋತ್ಪಾದನೆ ಪೂರೈಕೆಗೆ ಹಾಗೂ ಜಾಗತಿಕ ಉದಾರೀಕರಣದ ಹೊಸ ಸವಾಲುಗಳನ್ನು ಎದುರಿಸುವಿಕೆಗೆ ಅಗತ್ಯಕ್ರಮಗಳನ್ನು ಕೈಗೊಳ್ಳಬಹುದಾಗಿದೆ. ವಿವಿಧ ಜಿಲ್ಲೆಗಳಲ್ಲಿ ವಿವಿಧ ಬೆಳೆಗಳನ್ನು ಬೆಳೆಯುವ ಒಟ್ಟು ಬೆಳೆ ಪ್ರದೇಶವನ್ನು ಕುರಿತಂತೆ ೧೯೫೦ ರಿಂದ ೨೦೦೬ ರವರೆಗಿನ ಅವಧಿಯವರೆಗೆ ಅಧ್ಯಯನ ನಡೆಸಲಾಗಿದೆ.
ವಾರ್ಷಿಕ ಮತ್ತು ನೈರುತ್ಯ ಮುಂಗಾರು ಮಳೆ ಪ್ರಮಾಣದ ವ್ಯತ್ಯಾಸಗಳನ್ನು ಹಾಗೂ ಒಟ್ಟು ಉತ್ಪಾದಕತೆಯನ್ನು ಚಿತ್ರ ೧೩ ರಲ್ಲಿ ಗುರುತಿಸಲಾಗಿದೆ. ವಾರ್ಷಿಕ ಮತ್ತು ನೈರುತ್ಯ ಮುಂಗಾರು ಮಳೆಯು ತೀವ್ರ ವ್ಯತ್ಯಾಸಗಳನ್ನು ಹೊಂದಿದ್ದು ಇದರಿಂದಾಗಿ ಆಹಾರೋತ್ಪಾದನೆಯ ಮೇಲೆ ಮುಖ್ಯವಾಗಿ ಪ್ರಭಾವ ಉಂಟಾಗಿರುತ್ತದೆ. ಕಡಿಮೆಮಳೆ ಪ್ರಮಾಣದ ವರ್ಷಗಳಲ್ಲಿ ಉತ್ಪಾದನಾ ಪ್ರಮಾಣ ಉಂಟಾಗಿರುತ್ತದೆ. ಕಡಿಮೆಮಳೆ ಪ್ರಮಾಣದ ವರ್ಷಗಳಲ್ಲಿ ಉತ್ಪಾದನಾ ಪ್ರಮಾಣ ಕಡಿಮೆಯಾಗಿರುವುದನ್ನು ಇದು ಸೂಚಿಸುತ್ತಿದೆ. ಆದ್ದರಿಂದ ಮಳೆ ಪ್ರಮಾಣದ ಪ್ರವೃತ್ತಿಗಿಂತ ಹೆಚ್ಚಾಗಿ ಬೆಳೆ ಹಂಗಾಮಿನಲ್ಲಿ ಮಳೆ ಬೀಳುವುದು ಅತಿಮುಖ್ಯವಾಗಿರುತ್ತದೆ.

ಮಾಸಿಕ ಮಳೆ ಪ್ರಮಾಣದಲ್ಲಿ ಬದಲಾವಣೆಗಳು
 
ಮಧ್ಯ ಮತ್ತು ದಕ್ಷಿಣ ಭಾರತದ ಆಯ್ದ ತಾಣಗಳಲ್ಲಿ ನೈರುತ್ಯ ಮುಂಗಾರು ಹಂಗಾಮಿನ ಕೊನೆಯ ಭಾಗದ ಮಳೆಪ್ರಮಾಣದಲ್ಲಿ ಮಾಸಿಕ ಮಾದರಿಯಲ್ಲಿ ವ್ಯತ್ಯಾಸದ ಸೂಚನೆ ಕಂಡುಬಂದಿದೆ. ರಾಜೇಗೌಡ ಮತ್ತಿತರರ ಅಧ್ಯಯನ (೨೨೦೧) ಪ್ರಕಾರ ಕಳೆದ ದಶಕದಲ್ಲಿ (೧೯೯೧-೨೦೦೦) ಅತಿ ಹೆಚ್ಚು ಮಳೆಗಾಲದ ಸಮಯಗಳಲ್ಲಿ ೨-೩ ವಾರಗಳವರೆಗೆ ವ್ಯತ್ಯಾಸವಾಗಿರುವುದನ್ನು ಗಮನಿಸಲಾಗಿದ್ದು ಅವುಗಳ ಸರಾಸರಿ ವಾರ್ಷಿಕ ಪ್ರಮಾಣಗಳೂ ಸಹ ಬದಲಾವಣೆಯಾಗಿವೆ. ೧೯೯೦ಕ್ಕೆ ಮೊದಲು ವಾರ್ಷಿಕ ಮಳೆ ಪ್ರಮಾಣವು ೬೧೯ ರಿಂದ ೧೧೧೯ ಮಿ.ಮೀ.ವರೆಗೆ ವ್ಯತ್ಯಾಸಗೊಂಡಿದ್ದು ಸರಾಸರಿ ೮೬೯.೨ ಮಿ.ಮೀ. ಶ್ರೇಣಿಯಲ್ಲಿದ್ದು ಸರಾಸರಿ ಪ್ರಮಾಣವು ೧೦೧೧.೨ ಮಿ.ಮೀ. ಆಗಿತ್ತು. ಮೊದಲ ಅವಧಿಯಲ್ಲಿ, ಸರಾಸರಿ ಪ್ರಮಾಣವು ೧೦೧೧.೨ ಮಿ.ಮೀ. ಆಗಿತ್ತು. ಮೊದಲ ಅವಧಿಯಲ್ಲಿ, ಸರಾಸರಿ ಅತಿಹೆಚ್ಚಿನ ಮಳೆ ಪ್ರಮಾಣಗಳು ಮೇ, ಜುಲೈ ಮತ್ತು ಸೆಪ್ಟೆಂಬರ್ ತಿಂಗಳುಗಳಲ್ಲಿ ಮತ್ತು ಎರಡನೇ ಅವಧಿಯಲ್ಲಿ ಮೇ, ಆಗಸ್ಟ್ ಮತ್ತು ಅಕ್ಟೋಬರ್ ತಿಂಗಳಲ್ಲಿ ಉಂಟಾಗಿದ್ದನ್ನು ಗಮನಿಸಲಾಯಿತು. ಚಿತ್ರ ೧೫ ರಲ್ಲಿ ಕೊಟ್ಟಿರುವಂತೆ, ಜುಲೈನಲ್ಲಿ ಮಳೆಗಾಲ ಕಡಿಮೆಯಾಗುತ್ತಾ ಬಂದಿರುವುದು ಹಾಗೂ ಆಗಸ್ಟ್‌ನಲ್ಲಿ ಮಳೆಗಾಲ ಹೆಚ್ಚಾಗುತ್ತಾ ಬಂದಿರುವುದು ಕಾಣುತ್ತದೆ. ಇದು ಬಿತ್ತನ ಸಮಯ ಮತ್ತು ಮುಂದಿನ ಬೆಳೆ ಬೆಳವಣಿಗೆಗಳ ಮೇಲೆ ಪರಿಣಾಮ ಬೀರುವುದರಿಂದ ಬೆಳೆಗಳು ಮತ್ತು ಬೆಳೆ ಮಾದರಿಗಳನ್ನು ಬದಲಾದ ಮಳೆಬೀಳುವಿಕೆಗೆ ತಕ್ಕಂತೆ ಮಾರ್ಪಡಿಸಲು ನೆರವಾಗಿ ಕೃಷಿ ಬೆಳೆಗಳ ಮೇಲೆ ನೇರ ಪರಿಣಾಮ ಹೊಂದಿರುವುದು ಕಾಣುತ್ತದೆ.
[image: https://kanaja.karnataka.gov.in/wp-content/uploads/2011/11/GWCC-19-300x127.jpg]
[image: https://kanaja.karnataka.gov.in/wp-content/uploads/2011/11/GWCC-20-300x126.jpg]
ಉತ್ತಮ ಬೆಳೆ ನಿರ್ವಹಣೆಗಾಗಿ ನೀರಿನ ಸಮತೋಲನೆ
 
ವಾತಾವರಣದ ನೀರಿನ ಸಮತೋಲನೆ ಮಾದರಿಗಳನ್ನು ಬಳಸಿ ಬೆಳೆ ಬೆಳವಣಿಗೆಯ ತಿಂಗಳಿನಲ್ಲಿ ಬೆಳೆಗೆ ದೊರಕುವ ನೀರಿನ ವಾಸ್ತವ ಪ್ರಮಾಣ, ನೀರಿನ ಸಂಗ್ರಹಣೆ ಮತ್ತು ಕೊಚ್ಚಿ ಹೋದ ನೀರಿನ ಪ್ರಮಾಣಗಳನ್ನು ನಿರ್ದಿಷ್ಟವಾದ ಮಣ್ಣು, ಬೆಳೆ ಮತ್ತು ಮಳೆ ಸ್ಥಿತಿಗಳಿಗೆ ನಿರ್ದಿಷ್ಟವಾಗಿ ಕಂಡುಹಿಡಿಯಬಹುದು. ದೀರ್ಘಾವಧಿ ಮಳೆ ಬೀಳುವ ಸಾಧ್ಯತೆಯ ವಿಶ್ಲೇಷಣೆ ಮತ್ತು ನೀರಿನ ಸಮತೋಲತೆ ಅಧ್ಯಯನಗಳನ್ನು ಆಧರಿಸಿ ಜುಲೈ ೧೫ ರಿಂದ ನವೆಂಬರ್ ೧೫ರವರೆಗಿನ ಅವಧಿಯು ಈ ವಲಯದಲ್ಲಿ ಬೆಳೆ ಬೆಳವಣಿಗೆಗೆ ಅತ್ಯನುಕೂಲತಮ ಅವಧಿ ಎಂದು ಗಮನಿಸಲಾಗಿದೆ. ಅಗತ್ಯತೆಗೆ ಸಾಕಾಗುವಷ್ಟು ತೇವಾಂಶದ ಲಭ್ಯತೆಯ ಅವಧಿಯನ್ನು ಚಿತ್ರ ೧೬ರಲ್ಲಿ ಕೊಡಲಾಗಿದೆ. ಇದು ಬೆಳೆ ನಿರ್ವಹಣೆಗೆ ಹೆಚ್ಚಿನ ಮಟ್ಟದಲ್ಲಿ ನೆರವಾಗಲಿದೆ.

೩.೪ ಹವಾಮಾನ ಮುನ್ಸೂಚನೆ ಮತ್ತು ಕೃಷಿ ಹವಾಮಾನ ಸಲಹಾ ಸೇವೆಗಳು
 
ಯಶಸ್ವಿ ಕೃಷಿ ಉತ್ಪಾದನೆಗಾಗಿ ವಿವಿಧ ಕಾರ್ಯಾಚರಣೆಗಳಿಗೆ ಸೂಕ್ತ ಸಮಯಕ್ಕೆ ತಕ್ಕಂತೆ ನಿರ್ಣಯ ಕೈಗೊಳ್ಳುವುದು ಅಗತ್ಯವಾಗಿರುತ್ತದೆ. ಮಧ್ಯಮಶ್ರೇಣಿ ಹವಾಮಾನ ಮುನ್ಸೂಚನ (MRWF) ಕ್ರಮವು ಬೆಳೆಗಳ ಉತ್ಪಾದನೆಯನ್ನು ನಿರ್ಣಯಿಸುವಲ್ಲಿ ಉಪಯುಕ್ತವಾದ ಒಂದು ಮುಖ್ಯ ಕ್ರಮವೆಂದು ಕಂಡುಬಂದಿದೆ. ಸುಸ್ಥಿರ ಕೃಷಿ ಉತ್ಪಾದನೆಗಾಗಿ ಹವಾಮಾನದ ವ್ಯತಿರಿಕ್ತತೆಗಳನ್ನು ಬಹಳಷ್ಟು ಕಡಿಮೆಮಾಡುವುದು ಅಗತ್ಯವಾಗಿರುತ್ತದೆ. ಅತಿ ಕಡಿಮೆ ಪ್ರಮಾಣದಲ್ಲಿ ಅಲ್ಲದೆ ಹವಾಮಾನವನ್ನು ಬದಲಾಯಿಸುವುದು ನಮಗೆ ಸಾಧ್ಯವಿಲ್ಲವೆಂಬುದು ನಿಜವಾದರೂ ಕೃಷಿ ಕಾರ್ಯಾಚರಣೆಗಳನ್ನು ಹವಾಮಾನ ಮುನ್ಸೂಚನೆಗಳ ನೆರವಿನಿಂದ ಮೂರರಿಂದ ಹತ್ತುದಿನಗಳವರೆಗೆ ಹಿಂದಕ್ಕೆ ಅಥವಾ ಮುಂದಕ್ಕೆ ಕೈಗೊಳ್ಳುವಂತೆ ನಡೆಸಬಹುದಾಗಿದೆ. ಹವಾಮಾನ ಮುನ್ಸೂಚನೆಯ ಉಪಯುಕ್ತತೆಯ ಸೂಕ್ಷ್ಮಮಟ್ಟದಲ್ಲಿ ಅದರ ಅನ್ವಯತೆ ಮತ್ತು ನಂಬಲರ್ಹತೆಗಳನ್ನು ಆಧರಿಸಿರುತ್ತದೆ. ಪಾಶ್ಚಿಮಾತ್ಯ ದೇಶಗಳಲ್ಲಿನ ಕೃಷಿ ಉದ್ಯಮಿಗಳ ಸಮುದಾಯವು ಮಾಡಿದ ಅಂದಾಜಿನ ಪ್ರಕಾರ ಹವಾಮಾನ ಮುನ್ಸೂಚನೆಯು ಶೇ. ೫೦-೬೦ರಷ್ಟು ನಿಜವಾದ ಪಕ್ಷದಲ್ಲಿ ಮಾತ್ರ ಅದನ್ನು ಆರ್ಥಿಕ ಬಳಕೆಗೆ ಅನ್ವಯಿಸಬಹುದಾಗಿದೆ.
ಹವಾಮಾನ ಮುನ್ಸೂಚನೆ ಶ್ರೇಣಿ
ಸದ್ಯದ ಮುನ್ಸೂಚನೆ: ಹವಾಮಾನ ಮುನ್ಸೂಚನೆಯು ೦-೧೨ ಗಂಟೆಗಳ ಸಮಯದೊಳಗಿದ್ದಾಗ ಅದನ್ನು ಸದ್ಯದ ಮುನ್ಸೂಚನೆ ಎಂದು ಸಾಮಾನ್ಯವಾಗಿ ಕರೆಯಲಾಗುತ್ತದೆ. ಈ ಶ್ರೇಣಿಯಲ್ಲಿ ಮನುಷ್ಯರು ಮಾಡುವ ಮುನ್ಸೂಚನೆಯು ಕಂಪ್ಯೂಟರ್ ನ ಸಾಂಖ್ಯಿಕ ಹವಾಮಾನ ಮುನ್ಸೂಚನೆ (NWP) ಮಾದರಿಗಳಿಗಿಂತ ಹೆಚ್ಚು ಉಪಯುಕ್ತವಾಗಿರುತ್ತದೆ. ಇಂದಿನ ಕಾಲಶ್ರೇಣಿಯಲ್ಲಿ ಸಣ್ಣ ಸಣ್ಣ ಅಂಶಗಳನ್ನೂ ಕೂಡ ಮುನ್ಸೂಚನೆ ಮಾಡುವುದು ಸಾಧ್ಯವಾಗಿದ್ದು ಅಂದರೆ ಪ್ರತ್ಯೇಕ ಮಳೆಮೋಡಗಳ ಸಕಾರಣಯುಕ್ತ ನಿರ್ದಿಷ್ಟತೆಯನ್ನೂ ಸಹ ಸೂಚಿಸಬಹುದಾಗಿದೆಯಾದರೂ ಕಂಪ್ಯೂಟರ್ ನಿಂದ ನಿರ್ಣಯ ಕೈಗೊಳ್ಳಲು ಇವು ಅತಿ ಸಣ್ಣ ಅಂಶಗಳಾಗಿರುತ್ತವೆ.
ಅಲ್ಪಶ್ರೇಣಿ ಮುನ್ಸೂಚನೆ: ಇದು ೨೪ ರಿಂದ ೪೮ ಗಂಟೆಗಳ  ಶ್ರೇಣಿಯಾಗಿರುತ್ತದೆ. ಇಲ್ಲಿಯೂ ಕೂಡ ಸಾಂಖ್ಯಿಕ ಹವಾಮಾನ ಮುನ್ಸೂಚಕ ಮಾದರಿಗಳೆಂದರೆ ಇವು ವಾಯುಗುಣದ ಕಂಪ್ಯೂಟರ್ ಅಳವಡಿಕೆ (ಸಿಮ್ಯುಲೇಶನ್‌)ಗಳಾಗಿರುತ್ತವೆ.
ಮಾಧ್ಯಮ ಶ್ರೇಣಿ ಮುನ್ಸೂಚನೆ: ಇದು ೩ ರಿಂದ ೧೦ ದಿನಗಳವರೆಗಿನ ಹವಾಮಾನ ಮುನ್ಸೂಚನೆಯಾಗಿರುತ್ತದೆ. ಸಾಂಖ್ಯಿಕ ಹವಾಮಾನ ಮುನ್ಸೂಚನೆಗಳು ವಾತಾವರಣಕ್ಕೆ ಸಂಬಂಧಿಸಿದ ಕಂಪ್ಯೂಟರ್ ಅಳವಡಿಕೆಗಳು. ಅವು ಆರಂಭದ ಒಂದು ದಿನದ ವಿಶ್ಲೇಷಣೆಯನ್ನು ಪ್ರಾರಂಭಿಸಿ ಭೌತಶಾಸ್ತ್ರ ಮತ್ತು ದ್ರವ ಚಲನಶಾಸ್ತ್ರಗಳ ಜ್ಞಾನವನ್ನು ಬಳಸಿಕೊಂಡು ಮುಂದಿನ ದಿನಗಳ ವಾತಾವರಣದ ಸ್ಥಿತಿಯನ್ನು ನಿರೂಪಿಸುತ್ತವೆ. ಒಂದು ದ್ರವದ ಸ್ಥಿತಿಯು ಕಾಲದೊಂದಿಗೆ ಹೇಗೆ ಬದಲಾವಣೆ ಹೊಂದುತ್ತದೆಂಬುದನ್ನು ನಿಯಂತ್ರಿಸುವ ಅಂಶಗಳ  ಸಂಕೀರ್ಣ ಸಮೀಕರಣಗಳನ್ನು  ವಿಶ್ಲೇಷಿಸಲು ಉತ್ತಮ ಬಗೆಯ ಕಂಪ್ಯೂಟರ್ ಗಳು ಬೇಕಾಗುತ್ತವೆ. ಪ್ರಸ್ತುತ ಮಾದರಿಯಿಂದ ದೊರಕುವ ಮಾಹಿತಿಯು ಮಧ್ಯಮ ಶ್ರೇಣಿ ಹವಾಮಾನ ಮುನ್ಸೂಚನೆಯ ಆಧಾರವಾಗುತ್ತದೆ. ಮಧ್ಯಮಶ್ರೇಣಿ ಹವಾಮಾನ ಮುನ್ಸೂಚನೆಗಾಗಿ ಭಾರತದಲ್ಲಿ ಅನುಸರಿಸಲಾದ ಪದ್ಧತಿಯ ಯೋಜನಾ ಚಿತ್ರವನ್ನು ಚಿತ್ರ ೧೭ ರಲ್ಲಿ ಕೊಡಲಾಗಿದೆ.
೩.೫ ವಿವಿಧ ಹಂಗಾಮು ಮತ್ತು ಮಾಸಿಕ ಮಳೆ ಮುನ್ಸೂಚನೆ
ಕೆಲವು ಪ್ರಯೋಗಾಲಯಗಳಲ್ಲಿನ ೩೫ ವರ್ಷಗಳ ಮಳೆಪ್ರಮಾಣ ಮತ್ತು ಉಷ್ಣಾಂಶದ ದತ್ತಾಂಶಗಳನ್ನು ಉಪಯೋಗಿಸಿ ಮಳೆಪ್ರಮಾಣದ ದತ್ತಾಂಶಗಳನ್ನು ವಿಶ್ಲೇಷಿಸಿ ಹಿಂದಿನ ಹಂಗಾಮು ಮತ್ತು ತಿಂಗಳಿನ ಮಳೆ ಹಾಗೂ ಹಿಂದಿನ ತಿಂಗಳುಗಳ ಉಷ್ಣಾಂಶಗಳನ್ನ ಉ ಪರಿಗಣಿಸಿ ವಿವಿಧ ತಿಂಗಳು ಮತ್ತು ಹಂಗಾಮುಗಳ ಮಳೆ ಪ್ರಮಾಣಗಳ ಅಂದಾಜುಗಳನ್ನು ಕೋಷ್ಟಕ ೪ ರಲ್ಲಿ ಕೊಡಲಾಗಿದೆ. ಹಿಂದಿನ ತಿಂಗಳಿನ ಮಳೆ ಪ್ರಮಾಣ ಮತ್ತು ಉಷ್ಣಾಂಶವನ್ನು ಆಧರಿಸಿ ಕೋಷ್ಟಕ ೪ ರ ಅನ್ವಯ ಜೂನ್‌, ಆಗಸ್ಟ್‌ತಿಂಗಳುಗಳ ಮಳೆ ಪ್ರಮಾಣ ಹಾಗೂ ಇಡೀ ನೈರುತ್ಯ ಮುಂಗಾರಿನ ಮಳೆ ಪ್ರಮಾಣದ ಅಂದಾಜನ್ನು ಸಿದ್ಧಪಡಿಸಬಹುದಾಗಿದೆ.
ಕೋಷ್ಟಕ ೪ರ ಅನ್ವಯ ೨೦೦೩ ರಿಂದ ೨೦೦೮ರವರೆಗಿನ ರಾಜ್ಯದ ವಾರ್ಷಿಕ ಮತ್ತು ನೈರುತ್ಯ ಮುಂಗಾರಿನ ಬಗ್ಗೆ ಮಾಡಲಾದ ಮುನ್ಸೂಚನೆಗಳ ಪ್ರಕಾರವೇ ಮಳೆಯಾಗಿರುವುದು ಕಂಡುಬಂದಿದೆ.

ಅತಿದೂರ ಸಂವೇದಿ ಆಧಾರಿತ ರಾಷ್ಟ್ರವ್ಯಾಪಿ ಪ್ರಾಯೋಜನೆಯಾದ ಕೊಯ್ಲು ಪೂರ್ವ ಬೆಳೆ ಎಕರೆವಾರು ಮತ್ತು ಉತ್ಪಾದನೆ ಅಂದಾಜು (CAPE) ಪ್ರಾಯೋಜನೆಗೆ ಕೃಷಿ ಸಚಿವಾಲಯವು ನೆರವು ನೀಡಲಿದ್ದು, ಇದರಿಂದ ಸಕಾರಣ ನಿರ್ದಿಷ್ಟತೆಯ ಹಂಗಾಮು ಬೆಳೆ ಅಂಕಿಅಂಶಗಳು ಪೂರೈಕೆಯಾಗಲಿವೆ. CAPE ಅನುಭವದ ಆಧಾರದ ಮೇಲೆ ISRO ಸಂಸ್ಥೆಯು, ಅತಿದೂರ ಸಂವೇದಿ, ಹವಾಮಾನಶಾಸ್ತ್ರ ಮತ್ತು ಆರ್ಥಿಕ ಅಂಕಿಅಂಶ ಶಾಸ್ತ್ರಗಳನ್ನು ಸಂಯುಕ್ತಗೊಳಿಸಿದಂತೆ ಹಂಗಾಮುಗಳ ರಾಷ್ಟ್ರವ್ಯಾಪಿ ಮುನ್ಸೂಚನೆಗಳನ್ನು ಮಾಡಲು ಬಾಹ್ಯಾಕಾಶ, ಕೃಷಿಹವಾಮಾನಶಾಸ್ತ್ರ ಮತ್ತು ಭೂ ಆಧಾರಿತ ಅವಲೋಕನೆಗಳನ್ನು ಉಪಯೋಗಿಸಿಕೊಂಡು ಕೃಷಿ ಉತ್ಪನ್ನ ಮುನ್ಸೂಚನೆಗಳನ್ನು ನೀಡುವ ಪ್ರಾಯೋಜನೆಯನ್ನು ನಿರೂಪಿಸಿದೆ. ಆದ್ಯತೆಯ ಕ್ಷೇತ್ರಗಳಾದ ತೋಟಗಾರಿಕೆ, ಬೆಳೆ ವೈವಿಧ್ಯಕರಣ, ಭೂಶಿಥೀಲೀಕರಣ ನಕ್ಷೆ ಸಿದ್ಧತೆ ಇತ್ಯಾದಿ ವಿಷಯಗಳಲ್ಲಿ ಅತಿದೂರ ಸಂವೇದಿ ತಂತ್ರಜ್ಞಾನವನ್ನು ಯಶಸ್ವಿಯಾಗಿ ಅಳವಡಿಸಲಾಗಿದೆ. 
[image: https://kanaja.karnataka.gov.in/wp-content/uploads/2011/11/GWCC-23-300x250.jpg]
೪. ಮಳೆಯಾಶ್ರಿತ ಬೇಸಾಯದಲ್ಲಿ ಬರಗಾಲ ನಿರ್ವಹಣೆ ತಂತ್ರಗಳು
ಯಾವುದೇ ಖಚಿತ ನೀರಾವರಿ ಸೌಲಭ್ಯವಿಲ್ಲದಿರುವ ಹಾಗೂ ಉಷ್ಣಾಂಶ ಮತ್ತು ಮಳೆಪ್ರಮಾಣಗಳು ನಿರಂತರವಾಗಿ ಬದಲಾಗುತ್ತಿರುವ ಮಳೆಯಾಶ್ರಿತ ಪ್ರದೇಶಗಳಲ್ಲಿ ಮಳೆ ನೀರು ನಿರ್ವಹಣಾ ತಂತ್ರಜ್ಞಾನಗಳು ಮಹತ್ವದ ಪಾತ್ರವನ್ನು ನಿರ್ವಹಿಸುತ್ತವೆ. ಕಡಿಮೆಯಿಂದ ಮಧ್ಯಮಮಟ್ಟದ ಮಳೆ ಬೀಳುವ ಪ್ರದೇಶಗಳಲ್ಲಿ ರೈತರೇ ಸಂರಕ್ಷಣೆಯಲ್ಲಿ ಮುಖ್ಯ ಪಾತ್ರ ವಹಿಸುವಂತೆ ವಿಶೇಷವಾಗಿ ಗಮನ ಕೇಂದ್ರೀಕರಿಸುವ ನವೀಕೃತ ಅಂಶಗಳೊಂದಿಗೆ ಇದ್ದ ಜಾಗದಲ್ಲಿಯೇ (in-situ) ಪ್ರೋತ್ಸಾಹಕಾರಿ ಕ್ರಮ ತೆಗೆದುಕೊಳ್ಳುವಂತಾಗಬೇಕು.  ಮಳೆಯಾಶ್ರಿತ ಪ್ರದೇಶಗಳಲ್ಲಿ ಹವಾಮಾನದ ಪರಿಣಾಮಗಳನ್ನು  ಎದುರಿಸಲು ಇರುವ ಪ್ರಮುಖ ಅಡಚಣೆಗಳು ಕೆಳಗಿನಂತಿವೆ,
· ಮಣ್ಣು ಮತ್ತು ನೀರಿನ ಸಂರಕ್ಷಣೆ ಪದ್ಧತಿಗಳು
· ಕೃಷಿ ಹವಾಮಾನ ಪ್ರತಿಬಂಧಕಗಳು
· ಪೋಷಕಾಂಶ ನಿರ್ವಹಣಾ ಪದ್ಧತಿಗಳು
· ಜಾನುವಾರು ಆಧಾರಿತ ಪ್ರತಿಬಂಧಕಗಳು
· ಪರ್ಯಾಯ ಭೂ ಬಳಕೆ ಯೋಜನೆಗಳ ಅಭಿವೃದ್ಧಿ
ಈ ಅಡಚಣೆಗಳು ಎಲ್ಲ ಬಗೆಯ ಕೃಷಿ ಪರಿಸರದಲ್ಲಿಯೂ ಕಂಡುಬರುತ್ತವಾದರೂ ಅವುಗಳ ಪ್ರಾಮುಖ್ಯತೆಯ ಕ್ರಮಗಳು ಬದಲಾಗಬಹುದು. ಒಟ್ಟಿನಲ್ಲಿ ಇವು ಮಳೆ ಪ್ರಮಾಣ ನೈಸರ್ಗಿಕ ಸಂಪನ್ಮೂಲಗಳಾದ ಮಣ್ಣು , ನೀರು ಇತ್ಯಾದಿಗಳನ್ನು ಅವಲಂಬಿಸಿರುತ್ತವೆ.  ಬೆಳೆ ಆಧಾರಿತ ಅಡಚಣೆಗಳನ್ನು ಕುರಿತಂತೆ ಮಳೆ ವಿತರಣೆ ಮತ್ತು ಪ್ರಮಾಣ, ಜಲಸಂಪನ್ಮೂಲ ಲಭ್ಯತೆ ಮತ್ತು ಅದನ್ನು ಅಭಿವರ್ಧಿಸುವಿಕೆಗಳೊಂದಿಗೆ ಜಲಾನಯನ ಕಾರ್ಯಕ್ರಮ ಇವುಗಳನ್ನು ಅವಲಂಬಿಸಿ ಯೋಜನೆಗಳನ್ನು ಸಿದ್ಧಪಡಿಸಬೇಕಾಗುತ್ತದೆ. ಸಂಪನ್ಮೂಲ ಲಭ್ಯತೆಯನ್ನು ಆಧರಿಸಿದ ಜಲಾನಯನ ಕಾರ್ಯಕ್ರಮದ ಸ್ಥೂಲ ಮಾರ್ಗದರ್ಶಿಗಳನ್ನು ಕೆಳಗೆ ವಿವರಿಸಲಾಗಿದೆ.
ಮಳೆ ಪ್ರಮಾಣ ೫೦೦ ಮಿ.ಮೀ. ಗಿಂತ ಕಡಿಮೆ ಇರುವ ಪ್ರದೇಶಗಳು: ಕುಡಿಯುವ ನೀರಿಗೆ ಆದ್ಯತೆ ಕೊಟ್ಟಿರುವುದು ಅದರಲ್ಲೂ ಮಳೆ ಇಲ್ಲದ ಹಂಗಾಮಿನಲ್ಲಿಯೂ ಕೂಡ ಖಚಿತವಾಗಿರಬೇಕು. ನೀರು ಇದ್ದ ಪ್ರದೇಶದಲ್ಲೇ (in-situ) ಸಂರಕ್ಷಣೆ ಮಾಡುವುದರ ಜೊತೆಗೆ ಫಾರ್ಮ್/ಹೊಲದ ಅಂಚುಗಳ ಒಳಗೇ ಸಂರಕ್ಷಣೆ ಮಾಡುವುದಕ್ಕೆ ಹೆಚ್ಚಿನ ಒತ್ತು ಕೊಡಬೇಕು. ಬೇಸಾಯಕ್ಕೆ ಆಳ ಮಣ್ಣುಗಳಿಗೆ ಮಾತ್ರವೇ ಪ್ರೋತ್ಸಾಹ ನೀಡಬೇಕು. ಜಾನುವಾರು ಆಧಾರಿತ ಬೇಸಾಯ ಪದ್ಧತಿಗೆ ಪ್ರೋತ್ಸಾಹ ನೀಡಬೇಕು. ಕಡಿಮೆಯಿಂದ ಮಧ್ಯಮ ಆಳದ ಮಣ್ಣುಗಳಲ್ಲಿ ಹುಲ್ಲುಗಳನ್ನು ಬೆಳೆದು ಮೇವಿನ ಅಗತ್ಯಗಳನ್ನು ಪೂರೈಸಬೇಕು. ಕೊಚ್ಚಿಹೋಗುವ ಮಳೆ ನೀರನ್ನು ಸಂಗ್ರಹಿಸಲು ಜಲಾನಯನಕ್ಕೆ ಮೇಲು ಹರಿವಿನ ಪ್ರದೇಶಗಳಿಂದ ನೀರು ಹರಿದು ಬಂದರೆ ಮಾತ್ರ ಸಾಧ್ಯವಾಗುತ್ತದೆ.
೫೦೦–೭೦೦ ಮಿ.ಮೀ ಮಳೆ ಪ್ರಮಾಣದ ಪ್ರದೇಶಗಳು: ಹೆಚ್ಚಿನ ನೀರು ಲಭ್ಯವಿದ್ದಾಗ ಮಧ್ಯಮದಿಂದ ಆಳ ಮಣ್ಣುಗಳಿರುವ ಪ್ರದೇಶಗಳಲ್ಲಿ ಬೆಳೆಗಳನ್ನು ಬೆಳೆಯಬಹುದಾಗಿದೆ. ಕೊಚ್ಚಿ ಹೋಗುವ ನೀರಿನ ಸಂಗ್ರಹಣೆಯು ಕೆಲವು ವಿಷಯ/ಪೂರಕ ನೀರಾವರಿ ಪ್ರದೇಶಗಳಿಗೆ ಮಾತ್ರ ಮಾಡಲು ಸಾಧ್ಯವಾಗುತ್ತದೆ. ತೋಟಗಾರಿಕೆಯನ್ನು ಬೃಹತ್‌ಪ್ರಮಾಣದಲ್ಲಿ ಚೇತನಗೊಳಿಸಬಹುದಾಗಿದೆ. ಪರ್ಯಾಯ ಭೂಬಳಕೆಗೆ ಹೆಚ್ಚಿನ ಒತ್ತು ನೀಡಿ ಭೂಸಾಮರ್ಥ್ಯವನ್ನು ಆಧರಿಸಿದ ಭೂಬಳಕೆ ಯೋಜನೆಯನ್ನು ಚೇತನಗೊಳಸಿಬಹುದಾಗಿದೆ.
೭೦೦–೧೧೦೦ ಮಿ.ಮೀ. ಮಳೆ ಪ್ರಮಾಣದ ಪ್ರದೇಶಗಳು: ಇದರಲ್ಲಿ ಕೃಷಿ ಫಾರ್ಮಿಂಗ್‌ಪದ್ಧತಿಗಳನ್ನು ಚೇತನಗೊಳಿಸಬಹುದಾಗಿದೆ. ಮಧ್ಯಮದಿಂದ ಹೆಚ್ಚು ನೀರನಾಂಶ ಲಭ್ಯವಿರುವ ಹಾಗೂ ಮಧ್ಯಮದಿಂದ ಹೆಚ್ಚು ಆಳ ಮಣ್ಣುಗಳನ್ನು ಬೇಸಾಯಕ್ಕಾಗಿ ಚೇತನಗೊಳಿಸಬಹುದಾಗಿದೆ. ಬೆಳೆ ಬೆಳೆಯುವಿಕೆ ಮತ್ತು ಜಾನುವಾರು ಸಾಕಣೆ ಮೂಲದ ಪದ್ಧತಿಗಳನ್ನು ಸಹ ಚೇತನಗೊಳಿಸಬಹುದಾಗಿದೆ. ಚಿಕ್ಕ ಫಾರ್ಮ್‌ಗಳಲ್ಲಿಯೂ ಸಹ ಕೊಚ್ಚಿ ಹೋಗುವ ನೀರನ್ನು ಸಂಗ್ರಹಿಸುವುದು ಸಾಧ್ಯವಿರುತ್ತದೆ. ಪೂರಕ ನೀರಾವರಿಗಾಗಿ ಇದ್ದ ಸ್ಥಳದಲ್ಲಿಯೇ (in-situ) ನೀರಿನ ಸಂರಕ್ಷಣೆಯೊಂದಿಗೆ ನೀರಿನ ಸಂಗ್ರಹಣೆಯನ್ನೂ ಸಹ ಜಲಾನಯನದೊಳಗೆ ಯೋಜಿಸಬಹುದಾಗಿದೆ. ಕೆಲವು ಸಂದರ್ಭಗಳಲ್ಲಿ ಹಿಂಗಾರಿನ ಬೆಳೆಗಾಗಿ ಹೊಲದಲ್ಲಿ ತೇವಾಂಶ ಉಳಿಕೆ ಇರುವುದು ಅಥವಾ ಬಿತ್ತನೆ ಪೂರ್ವ ನೀರಾವರಿ ಮಾಡುವುದೂ ಕೂಡ ಸಾಧ್ಯವಿದೆ. ಹಾಗೆಯೇ ನೈರುತ್ಯ ಮುಂಗಾರಿನಿಂದ ೧೦೦೦-೧೧೦೦ ಮಿ.ಮೀ. ಮಳೆ ಬೀಳುವ ಪ್ರದೇಶಗಳಲ್ಲಿ ಸ್ಥಳ ನಿರ್ದಿಷ್ಟತೆ ಆಧರಿಸಿದ ಸಾಧ್ಯಾಸಾಧ್ಯತೆಗಳನ್ನು ಕುರಿತು ಶೋಧನೆ ನಡೆಸುವುದು ಕೂಡ ಅಗತ್ಯವಾಗಿರುತ್ತದೆ. ಮಧ್ಯಮದಿಂದ ಆಳ ಮಣ್ಣಿನ ಭೂಮಿಯಲ್ಲಿ ಮಳೆಯಾಶ್ರಿತ ಬತ್ತದೊಂದಿಗೆ ಜಲಸಾಕಣೆ ಮೂಲದ ಮೀನುಗಾರಿಕೆಯ ಮಿಶ್ರಬೇಸಾಯವನ್ನೂ ಸಹ ಪ್ರೋತ್ಸಾಹಿಸಬಹುದಾಗಿದೆ.
೪.೧ ಮಳೆಯಾಶ್ರಿತ ಪ್ರದೇಶಗಳಲ್ಲಿ ಮಳೆ ನೀರಿನ ನಿರ್ವಹಣೆ
ಮಳೆಯಾಶ್ರಿತ ಕೃಷಿಗೆ ಪಾಲಿಸಬೇಕಾದ ಸಮಂಜಸವಾದ ಹಲವು ಬಗೆಯ ಮಣ್ಣು ಮತ್ತು ನೀರು ಸಂರಕ್ಷಣೆಯ ಕ್ರಮಗಳು (ಚಿತ್ರ ೧೮) ಕೆಳಗಿನಂತಿವೆ:
· ಮಳೆ ಪ್ರದೇಶಗಳಲ್ಲಿ ಮಳೆ ನೀರು ಬೀಳುವ ಸ್ಥಳದಲ್ಲಿಯೇ (in-situ) ನಿರ್ವಹಣಾ ಕ್ರಮಗಳು
· ಮಳೆಗಾಲವಿದ್ದಾಗ ಭೂ ಉಪಚರಣೆ
· ಸಂರಕ್ಷಣಾ ಕಾಲುವೆಗಳ ನಿರ್ಮಾಣ
· ಹತ್ತಿಬೆಳೆಗೆ ಬದುಗಳು ಮತ್ತು ಕಾಲುವೆಗಳ ಪದ್ಧತಿ
· ಹೊದಿಕೆ ಬೆಳೆ ಬೆಳೆಯುವಿಕೆ
· ಮರಗಳಿರುವೆಡೆಯಲ್ಲಿ ಕಿರುಜಲಾಶಯ ಪದ್ಧತಿಗಳು

ಮಳೆಯಾಶ್ರಿತ ಪ್ರದೇಶಗಳಲ್ಲಿ ನೀರುನಿರ್ವಹಣೆಗಾಗಿ ಮಧ್ಯಮಾವಧಿ ಕ್ರಮಗಳು ಕೆಳಗಿನಂತಿವೆ:
· ಮಣ್ಣು ಮತ್ತು  ನೀರು ಸಂರಕ್ಷಣೆಗೆ ಕಲ್ಲಿನ ಮತ್ತು ಸಸ್ಯ ಬದುಗಳು
· ದರ್ಜೆವಾರು ಬದುಗಳನ್ನು ಹಾಕುವುದರಿಂದ ಸಮರ್ಥವಾದ ನೀರು ಬಸಿಯುವಿಕೆಗೆ ನೆರವಾಗುತ್ತದೆ.
· ಮಣ್ಣು ಮತ್ತು ನೀರು ಸಂರಕ್ಷಣೆಗೆ ಕಂದಕಯುಕ್ತ ಬದುನಿರ್ಮಾಣ.ಮಳೆಯಾಶ್ರಿತ ಪ್ರದೇಶಗಳಲ್ಲಿ ನೀರು ನಿರ್ವಹಣೆಗಾಗಿ ದೀರ್ಘಾವಧಿ ಕ್ರಮಗಳು ಕೆಳಗಿನಂತಿವೆ.
· ನೀರಿನ ಸಂಗ್ರಹಣೆ
· ಕೊಚ್ಚಣೆ ನೀರಿನ ಸಂಗ್ರಹಣೆಗಾಗಿ ಸಮಪಾತಳಿ ಕಂದಕ ನಿರ್ಮಿಸುವಿಕೆ
· ಬತ್ತಿದ ಬಾವಿಗಳನ್ನು ಪುನರ್ ಚೇತನಗೊಳಿಸುವಿಕೆ
ಈ ಮೇಲಿನ ನೀರು ನಿರ್ವಹಣಾ ತಂತ್ರಗಳು ೭೦೦ ಮಿ.ಮೀ.ಗಿಂತ ಹೆಚ್ಚಿನ ಮಳೆ ಬೀಳುವ ಪ್ರದೇಶಗಳಲ್ಲಿ ಅನುಸರಣೆಗೆ ಹೆಚ್ಚು ಉಪಯುಕ್ತಕರವಾಗಿವೆ.
ಮಳೆ ಬೀಳುವ ಪ್ರಮಾಣವನ್ನು ಆಧರಿಸಿ, ಮೇಲಿನ ಕ್ರಮಗಳಲ್ಲಿನ ಆದ್ಯತೆಯನ್ನು ನಿರ್ಣಯ ಮಾಡಿಕೊಳ್ಳಬಹುದು. ದೀರ್ಘಾವಧಿ ಕ್ರಮಗಳನ್ನು ಯೋಜಿಸುವುದಕ್ಕೆ ಮೊದಲು, ಕೊಚ್ಚಿಹೋಗುವ ನೀರಿನ ಲಭ್ಯತೆಯನ್ನು ತಿಳಿದುಕೊಳ್ಳುವುದರಿಂದ ಉಚಿತವಾದ ರೀತಿಯಲ್ಲಿ ಮುಂದಿನ ಕ್ರಮಗಳಿಗೆ ಹೂಡಿಕೆ ಮಾಡುವುದು ಸೂಕ್ತವಾಗಿರುತ್ತದೆ.
೪.೨ ಭಾರತದಲ್ಲಿ ಹವಾಮಾನ ವೈಪರೀತ್ಯದ ಅನುಸರಣೆ ಮತ್ತು ಶಮನಗೊಳಿಸುವಿಕೆ ಅನುಸರಣೆ ತಂತ್ರಗಳು.
ಕೃಷಿ ಉತ್ಪಾದಕತೆಯು ಎರಡು ಬಗೆಯ ಹವಾಮಾನ ಪ್ರಚೋದಿತ ಪರಿಣಾಮಗಳಿಗೆ ಪ್ರತಿಕ್ರಿಯಾತ್ಮಕವಾಗಿರುತ್ತದೆ: (೧) ತಾಪಮಾನ, ಮಳೆ ಬೀಳುವಿಕೆ ಅಥವಾ ಇಂಗಾಲದ ಡೈಆಕ್ಸೈಡ್‌ನ ಸಾಂದ್ರೀಕರಣಗಳಲ್ಲಿನ ವ್ಯತ್ಯಾಸಗಳ ನೇರ ಪರಿಣಾಮಗಳು ಮತ್ತು (೨) ಮಣ್ಣಿನ ತೇವಾಂಶದಲ್ಲಿನ ಬದಲಾವಣೆಗಳು ಮತ್ತು ಪೀಡೆಗಳು ಹಾಗೂ ರೋಗಗಳು ಬೀಳುವ ಪುನರಾವರ್ತನ ಮತ್ತು ಪ್ರಸರಣೆಗಳಿಂದ ಉಂಟಾಗುವ ಪರೋಕ್ಷ ಪರಿಣಾಮಗಳು. ಹವಾಮಾನದ ಬದಲಾವಣೆಗಳಿಂದ ಭತ್ತ ಮತ್ತು ಗೋಧಿ ಬೆಳೆಗಳ ಇಳುವರಿಯಲ್ಲಿ ಗಣನೀಯ ಇಳಿತಾಯವಾಗುತ್ತದೆ (IPCC 1966; 2001) ಕರ್ನಾಟಕದಲ್ಲಿ ಕೃಷಿಯು ತೀವ್ರ ವಿರುದ್ಧ ಪರಿಣಾಮಗಳಿಗೆ ಗುರಿಯಾಗುತ್ತದೆ. ಪ್ರಮುಖ ಆಹಾರ ಧಾನ್ಯ ಬೆಳೆ ಪ್ರದೇಶಗಳಲ್ಲಿ ಕೆಲಮಟ್ಟಿನ ನಷ್ಟಗಳೂ ಉಂಟಾಗುತ್ತವೆ. ಯೋಜನಾ ಆಯೋಗವು ನಿರೂಪಿಸಿರುವ ಆದ್ಯತೆಯ ಕ್ರಮದ ಅನುಸರಣೆ ಮತ್ತು ಶಮನ ಗೋಳಿಸುವ ತಂತ್ರಗಳನ್ನು ಕೆಳಗೆ ಕೊಡಲಾಗಿದೆ.
ಬದಲಾವಣೆ ಮಾಡಿದ ಬೇಸಾಯ ಪದ್ಧತಿಗಳು: ಬಿತ್ತನೆ ದಿನಾಂಕ, ಅಂತರ ಕೊಡುವಿಕೆ ಮತ್ತು ಪರಿಕರ ನಿರ್ವಹಣೆಗಳನ್ನು ಬದಲಾವಣೆ ಮಾಡುವುದರಿಂದ ಹವಾಮಾನದ ಅಲ್ಪ ಬದಲಾವಣೆಗಳನ್ನು ಸೂಕ್ತವಾಗಿ ನಿರ್ವಹಣೆ ಮಾಡಬಹುದಾಗಿದೆ. ಬದಲಾವಣೆಯಾದ ಪರಿಸರಕ್ಕೆ ಹೊಂದುವ ಪರ್ಯಾಯ ಬೆಳೆಗಳು ಅಥವಾ ಸಾಗುವಳಿ ಬಗೆಗಳನ್ನು ಬಳಸುವುದರಿಂದ ಹೆಚ್ಚಿನ ಅನುಕೂಲವಾಗುತ್ತದೆ. ಸಂಪನ್ಮೂಲ ಸಂರಕ್ಷಣಾ ತಂತ್ರಜ್ಞಾನಗಳ ಅಭಿವೃದ್ಧಿ; ಇದರಿಂದ ಉತ್ಪಾದನಾ ವೆಚ್ಚ ಕಡಿಮೆಯಾಗುತ್ತದೆ. ಶೀಘ್ರ ಬಿತ್ತನೆಗೆ ನೆರವಾಗುತ್ತದೆ ಮತ್ತು ಇದರಿಂದ ಹೆಚ್ಚಿನ ಇಳುವರಿ ದೊರಕುತ್ತದೆ. ಕಳೆ ಬೆಳೆಯುವುದು ಕಡಿಮೆಯಾಗುತ್ತದೆ; ಟ್ಯ್ರಾಕ್ಟರ್ ಬಳಕೆಗೆ ಬೇಕಾಗುವ ನೈಸರ್ಗಿಕ ಸಂಪನ್ಮೂಲಗಳಾದ ಇಂಧನ ಮತ್ತು ಉಕ್ಕಿನ ಬಳಕೆಯನ್ನು ಕಡಿಮೆ ಮಾಡುತ್ತದೆ ಮತ್ತು ನೀರು ಹಾಗೂ ರಸಗೊಬ್ಬರಗಳ ಕಾರ್ಯಕ್ಷಮತೆಯನ್ನು ಸುಧಾರಿಸುತ್ತದೆ.
ಕೃಷಿ ಉದ್ಯಮಗಳಿಂದ ವರಮಾನ ಹೆಚ್ಚಿಸುವಿಕೆ: ಉತ್ಪಾದನಾ ವೆಚ್ಚದ ಹೆಚ್ಚಳ ಹಾಗೂ ಇಳುವರಿ ಮಟ್ಟದ ಸ್ಥಗಿತತೆಗಳು ರೈತರ ವರಮಾನದ ಮೇಲೆ ಪ್ರತಿಕೂಲ ಪರಿಣಾಮ ಬೀರುತ್ತಿವೆ. ಜಾಗತಿಕ ಪರಿಸರದ ಬದಲಾವಣೆಗಳು ಹಾಗೂ ಹವಾಮಾನ ವೈಪರೀತ್ಯಗಳು ಉಂಟುಮಾಡುತ್ತಿರುವ ಮಣ್ಣಿನ ಪೋಷಕಾಂಶಗಳ ನಷ್ಟ, ನೀರಿನ ಆವೀಕರಣ ಮತ್ತು ಬೆಳೆ-ಕಳೆಗಳ ಪರಸ್ಪರ ಕ್ರಿಯೆಗಳಿಂದಾಗಿ ಉತ್ಪಾದನಾ ವೆಚ್ಚದಲ್ಲಿ ಮತ್ತಷ್ಟು ಹೆಚ್ಚಳ ಉಂಟಾಗುವ ಸಾಧ್ಯತೆ ಕಂಡುಬರುತ್ತದೆ. ಸ್ಥಳ ನಿರ್ದಿಷ್ಟ ರಸಗೊಬ್ಬರ ಪದ್ಧತಿಗಳನ್ನು ಶೀಘ್ರವಾಗಿ ನಿರೂಪಿಸುವಿಕೆ, ವಿಸ್ತರಣಾ ಸೇವೆಯನ್ನು ಸುಧಾರಣೆಗೊಳಿಸುವಿಕೆ, ರಸಗೊಬ್ಬರ ಪೂರೈಕೆ ಮತ್ತು ವಿತರಣೆ ಹಾಗೂ ಭೌತಿಕ ಮತ್ತು ಸಾಂಸ್ಥಿಕ ಮೂಲಭೂತ ಸೌಲಭ್ಯಗಳ ಅಭಿವೃದ್ಧಿ ಮುಂತಾದ ಸೂಕ್ತ ಕ್ರಮಗಳನ್ನು ಕೈಗೊಳ್ಳುವ ಮೂಲಕ ರಸಗೊಬ್ಬರ ಬಳಕೆಯ ಸಾಮರ್ಥ್ಯವನ್ನು ಹೆಚ್ಚಿಸಬಹುದಾಗಿದೆ.
ಸುಧಾರಿತ ಭೂಬಳಕೆ ಮತ್ತು ನೈಸರ್ಗಿಕ ಸಂಪನ್ಮೂಲ ನಿರ್ವಹಣೆ ಕಾರ್ಯನೀತಿಗಳು ಮತ್ತು ಸಂಸ್ಥೆಗಳು: ಪರಿಸರ ಬದಲಾವಣೆಗಳಿಗೆ ಹೊಂದಿಕೊಳ್ಳುವಿಕೆಗಳಲ್ಲಿ ಸಾಮಾಜಿಕ ಕ್ರಮಗಳಾದ ಬೆಳೆ ವಿಮೆ, ಸಹಾಯಧನಗಳು ಮತ್ತು ನೀರು ಹಾಗೂ ಇಂಧನಗಳಿಗೆ ಸಂಬಂಧಪಟ್ಟ ಬೆಲೆ ನಿರ್ಣಯ ಕಾರ್ಯ ನೀತಿಗಳೂ ಸೇರುತ್ತವೆ. ಈ ಮೇಲಿನ ಅಂಶಗಳನ್ನು ಒಳಗೊಂಡಂತೆ,  ಪರಿಸರದ ಬದಲಾವಣೆಗಳಿಗೆ ಹೊಂದಿಕೊಳ್ಳುವಿಕೆ ಮತ್ತು ಸಂಪನ್ಮೂಲ ಬಳಕೆಗೆ ತಕ್ಕಂತೆ ಉತ್ಪಾದಕತೆ ಸುಧಾರಣೆ ಈ ಎರಡೂ ಉದ್ದೇಶಗಳನ್ನು ಸಾಧಿಸುವ ಅಭಿವೃದ್ಧಿ ಯೋಜನೆಗಳಲ್ಲಿ ಸೂಕ್ತ ಅವಕಾಶಗಳನ್ನು ಒದಗಿಸಬೇಕು. ರೈತರನ್ನು ಪ್ರೋತ್ಸಾಹಿಸಲು,  ಮಣ್ಣಿನಲ್ಲಿನ ಸಾವಯವ ಅಂಶವನ್ನು ಹೆಚ್ಚಿಸಿ ಮಣ್ಣಿನ ಆರೋಗ್ಯವನ್ನು ಸುಧಾರಿಸುವಂತೆ ಹಸುರುಗೊಬ್ಬರ ಬಳಸಲು ಅವರಿಗೆ ಪರಿಹಾರ ಧನ/ಪ್ರೋತ್ಸಾಹಧನ ನೀಡುವಂತಹ ಕಾರ್ಯನೀತಿಗಳನ್ನು ನಿರೂಪಿಸಬೇಕು.
ಶೀಘ್ರ ಎಚ್ಚರಿಕೆ ನೀಡುವ ವ್ಯವಸ್ಥೆ ಮತ್ತು ಬೆಳೆ ವಿಮೆಗಳ ಮೂಲಕ ಸುಧಾರಿತ ಆಘಾತ ನಿರ್ವಹಣೆ: ನೆರೆ ಮತ್ತು ಬರಗಾಲಗಳ ಹೆಚ್ಚಿನ ಸಂಭವನೀಯತೆಗಳು ಹಾಗೂ ಹವಾಗುಣದಲ್ಲಿನ ಇತರ ಅನಿರ್ದಿಷ್ಟತೆಗಳು ಪೂರ್ವಭಾರತದ ಮತ್ತು ಸಂಪನ್ಮೂಲ ಕೊರತೆಯ ರೈತರು ಹವಾಮಾನ ವೈಪರೀತ್ಯತೆಗಳಿಗೆ ತುತ್ತಾಗುವಿಕೆಯನ್ನು ತೀವ್ರವಾಗಿ ಹೆಚ್ಚಿಸುವ ಸಂಭವವಿರುತ್ತದೆ. ಈ ಹವಾಮಾನ ವೈಪರೀತ್ಯಗಳು ಹಾಗೂ ಭವಿಷ್ಯದ ಕೃಷಿ ತಂತ್ರಜ್ಞಾನಗಳು ಮತ್ತು ವಾಣಿಜ್ಯ ಸ್ಥಿತಿಗಳ ಅನಿರ್ದಿಷ್ಟತೆಗಳ ದೃಷ್ಟಿಯಿಂದ ನೋಡಿದಾಗ ಹವಾಮಾನದ ವೈಪರೀತ್ಯಗಳು ಮತ್ತು ಅವುಗಳಿಂದ ಭೂಮಿಯ ಮೇಲಿನ ವಾತಾವರಣ ಮತ್ತು ಉಷ್ಣಾಂಶಗಳಲ್ಲಾಗುವ ಬದಲಾವಣೆಗಳ ಪ್ರಮಾಣಗಳ ಬಗ್ಗೆ ಶೀಘ್ರ ಎಚ್ಚರಿಕೆ ನೀ:ಡುವ ವ್ಯವಸ್ಥೆಯನ್ನು ಹೊಂದಿರುವುದು ಹೆಚ್ಚು ಉಪಯುಕ್ತವಾಗಿರುತ್ತದೆ. ಇಂತಹ ಒಂದು ವ್ಯವಸ್ಥೆಯಿಂದ ಆಹಾರ ಸುರಕ್ಷತೆಯಲ್ಲಿ ಆಘಾತಕ್ಕೊಳಗಾಗಬಹುದಾದ ಪ್ರದೇಶಗಳು ಮತ್ತು ಸಮುದಾಯಗಳು ಯಾವುವೆಂದು ತಿಳಿಯಲು ಹಾಗೂ ಯಾವ ಬಗೆಯ ಆಘಾತಗಳುಂಟಾಗಬಹುದೆಂದು ತಿಳಿಯಲು ಸಾಧ್ಯವಾಗುತ್ತದೆ. ಆಧುನಿಕ ಮಾಹಿತಿ ತಂತ್ರಜ್ಞಾನಗಳ ಸಾಧನಗಳು ಈ ಉದ್ದೇಶಕ್ಕೆ ಹೆಚ್ಚು ನೆರವಾಗಬಲ್ಲವು.
ಹಸಿರುಮನೆ ಅನಿಲ ಬಿಡುಗಡೆಗಳಲ್ಲಿ ೧೯೯೪ರಲ್ಲಿ ಭಾರತದ ಕೃಷಿ ಕ್ಷೇತ್ರದ ಭಾಗ ಶೇ. ೨೯ರಷ್ಟು ಇದ್ದಿತು. ಈ ಅನಿಲ ಬಿಡುಗಡೆಗಳಿಗೆ ಮುಖ್ಯ ಕಾರಣ ಬತ್ತದ ಗದ್ದೆಗಳಿಂದ, ಹೊಲದಲ್ಲಿನ ಪ್ರಾಣಿಗಳ ವಿಸರ್ಜನೆಗಳ ಕೊಳೆಯುವಿಕೆಗಳಿಂದ ಮೀಥೇನ್‌ಬಿಡುಗಡೆ ಹಾಗೂ ಮಣ್ಣಿಗೆ ಹಸಿರು ಗೊಬ್ಬರ ಮತ್ತು ರಸಗೊಬ್ಬರ ಹಾಕುವುದರಿಂದ ನೈಟ್ರಸ್‌ಆಕ್ಸೈಡ್‌ಗಳ ಬಿಡುಗಡೆ. ಈ ಅನಿಲ ಬಿಡುಗಡೆಗಳನ್ನು ಕಡಿಮೆ ಮಾಡುವುದಕ್ಕಾಗಿ ಸೂಕ್ತವಾದ ನವೀನ ತಾಂತ್ರಿಕತೆಗಳನ್ನು ರೈತರಿಗೆ ತಿಳಿಸಿಕೊಡುವುದರಿಂದ ನೀರಿನ ಬಳಕೆಯನ್ನು ಕಡಿಮೆ ಮಾಡುವುದಲ್ಲದೆ ಬತ್ತದ ಸಾಗುವಳಿಯಲ್ಲಿ ನೀರಿನ ಬಳಕೆ ದಕ್ಷತೆಯನ್ನು (WUE) ಹೆಚ್ಚಿಸಿ, ಮೀಥೇನ್‌ಬಿಡುಗಡೆಯನ್ನು ವಿಶಿಷ್ಟವಾಗಿ ಕಡಿಮೆಮಾಡುತ್ತದೆ.
೪.೩ ಹವಾಗುಣದ ಸಂಕಷ್ಟದ ಪರಿಹಾರ ಹೇಗೆ?
ಪ್ರಶ್ನೆ ಸರಳವಾಗಿದೆ, ಆದರೆ ಉತ್ತರ ಸರಳವಲ್ಲ, ಏಕೆಂದರೆ, ಬಹುಬಗೆಯ ಸಂಭವನೀಯ ಪ್ರತಿಕ್ರಿಯೆಗಳಿವೆ. ಆದರೆ ಅವು ಒಂದಕ್ಕೊಂದು ಪರಸ್ಪರ ಅನುಗುಣವಾಗಿರುವುದಿಲ್ಲ. ಇವುಗಳನ್ನು ಸ್ಥೂಲವಾಗಿ ಮೂರು ಗುಂಪುಗಳಾಗಿ ನೋಡಬಹುದು: ತಡೆಗಟ್ಟುವಿಕೆ (ಜಾಗತಿಕ ತಾಪಮಾನದ ಆಘಾತಗಳನ್ನು ಅಥವಾ ಅವುಗಳ ಪರಿಣಾಮಗಳನ್ನು ಕಡಿಮೆಮಾಡುವ ಕ್ರಮಗಳು); ಶಮನಗೊಳಿಸುವಿಕೆ (ಜಾಗತಿಕ ತಾಪಮಾನದ ಅಪಾಯವನ್ನು ಹಾಗೂ ಅದು ಉಂಟಾಗುವ ಮೂಲ ಕಾರಣವನ್ನು ಕಡಿಮೆ ಮಾಡುವಂತಹ ಕ್ರಮಗಳು); ಮತ್ತು ಪರಿಹರಿಸುವಿಕೆ (ಜಾಗತಿಕ ತಾಪಮಾನ ಮತ್ತು ಅದರ ಪರಿಣಾಮಗಳನ್ನು ವಿರುದ್ಧಾತ್ಮಕಗೊಳಿಸುವಿಕೆ). ಈ ಪ್ರತಿಯೊಂದು ಕ್ರಮಕ್ಕೂ ಕೂಡ ರಾಜಕೀಯ, ಆರ್ಥಿಕ ಮತ್ತು ವಾತಾವರಣದ ತೊಂದರೆಗಳು ಇರುತ್ತವೆ.
ತಡೆಗಟ್ಟುವಿಕೆ
ತಡೆಗಟ್ಟುವಿಕೆ ವಾದದಲ್ಲಿ ಎರಡು ಪ್ರಮುಖ ಬಗೆಗಳು ಕಂಡುಬರುತ್ತವೆ. ಒಂದು, ಯಾವುದೇ ಒಂದು ಪರಿಹಾರವು ಜಾಗತಿಕ ತಾಪಮಾನದ ಸಂಕಷ್ಟಗಳ ಎಲ್ಲ ಅಂಶಗಳಿಗೆ ಪರಿಹಾರವಾಗುವುದಿಲ್ಲ. ಭಾಗಶಃ ಪರಿಹಾರ ನೀಡಬಲ್ಲಂತಹ ಹಲವು ಪರಿಹಾರಗಳು ನಮ್ಮ ಗಮನದಲ್ಲಿದ್ದು ಅವುಗಳೆಲ್ಲವನ್ನೂ ಒಂದುಗೂಡಿಸಿ ಪ್ರಯೋಗಿಸುವುದರಿಂದ ಹವಾಮಾನ ವೈಪರೀತ್ಯದ ತೀವ್ರ ಪರಿಣಾಮಗಳನ್ನು ಕೆಲಮಟ್ಟಿಗೆ ಹಾಗೂ ಕಡಿಮೆ ಸಮಯದಲ್ಲಿ ತಪ್ಪಿಸುವಂತೆ ಹಸಿರುಮನೆ ಅನಿಲಗಳ ಬಿಡುಗಡೆಯನ್ನು ಕಡಿಮೆಮಾಡಿ ಅದನ್ನು ತಡೆಗಟ್ಟಬಹುದಾಗಿದೆ. ತಡೆಗಟ್ಟುವಿಕೆ ತಂತ್ರದ ಸೂಚನೆಗಳು ಬಹುಬಗೆಯ  ಸಮಸ್ಯೆಗಳನ್ನು ಎದುರಿಸುವಲ್ಲಿ ಉಪಯುಕ್ತವಾಗಿವೆ. ಸಾರ್ವಜನಿಕರು ಜೀವನ ಶೈಲಿಯಲ್ಲಿ ಬದಲಾವಣೆ ಮಾಡಿಕೊಂಡು ಸ್ವಯಂಚಾಲಿತ ವಾಹನಗಳ ಎಲ್ಲ ಬಗೆಯ ಪ್ರದೂಷಣೆಯನ್ನು ತಡೆಗಟ್ಟಿ ತೈಲ ಸಂಕಷ್ಟವನ್ನು ಕೂಡ ಕಡಿಮೆಮಾಡಬಹುದಾಗಿದೆ; ಬೈಸಿಕಲ್‌ಬಳಕೆ ಹಾಗೂ ಮಾಂಸದ ಸೇವನೆ ಕಡಿಮೆ ಮಾಡುವುದು ಮನುಷ್ಯನ ಆರೋಗ್ಯಕ್ಕೆ ಸಹಕಾರಿಯಾಗಿದೆ; ಸ್ಥಳೀಯ ಆಹಾರಕ್ರಮಗಳ ಬಳಕೆ ಮತ್ತು ಪುನರ್ ಚಕ್ರಗೊಳಿಸುವ ಉತ್ಪನ್ನಗಳಿಂದಾಗಿ ಪ್ರಾದೇಶಿಕ ಆರ್ಥಿಕತೆಯನ್ನು ಸಂವರ್ಧಿಸಬಹುದಾಗಿದೆ. ಈ ರೀತಿಯ ಬದುಕಿನ ವರ್ತನೆಗಳ ಬದಲಾವಣೆಗಳಿಗೆ ಕೆಲವು ಪ್ರತಿರೋಧಗಳಿವೆ ಬಹುಮಟ್ಟಿಗೆ ಉತ್ಪಾದನಾವೆಚ್ಚ, ಸುಲಭ ಸೌಲಭ್ಯಗಳಿಗೆ ಸಿಲುಕಿರುವಿಕೆ, ಪರಂಪರಾಗತ ಪದ್ಧತಿ ಅಥವಾ ರಾಜಕೀಯ ಕಾರಣಗಳಿಂದಾಗಿ ಹಸಿರುಮನೆ ಅನಿಲ ಬಿಡುಗಡೆಗಳನ್ನು ಕಡಿಮೆಮಾಡಲು ಅಗತ್ಯವಾದ ಸಾಮಾಜಿಕ ಮತ್ತು ಆರ್ಥಿಋಕ ಬದಲಾವಣೆಗಳನ್ನು ತರುವಲ್ಲಿ ತೀವ್ರ ಪ್ರತಿರೋಧ ಉಂಟುಮಾಡಬಲ್ಲವು. ಇವುಗಳನ್ನು ಗೆಲ್ಲುವುದಕ್ಕೆ ಸ್ವಲ್ಪ ಸಮಯಾವಕಾಶ ಮತ್ತು ತೀವ್ರ ಪ್ರಯತ್ನ ಬೇಕಾಗುತ್ತದೆ. ಅದೃಷ್ಟವಶಾತ್‌, ತಂತ್ರಜ್ಞಾನಗಳ ಬದಲಾವಣೆಗಳು ನೆರವಾಗುವುದೆಂದು ನಿರೀಕ್ಷಿಸಲಾಗಿದೆ. ಬದುಕಿ ಉಳಿಯಲು ಸಂಕಷ್ಟ ಒದಗಿರುವ ಈ ಅವಧಿಯಲ್ಲಿ ನಮಗೆ ಉಳಿದಿರುವ ಅತ್ಯುತ್ತಮವಾದ ವಿಕಾಸಪರವಾದ ತಂತ್ರವೆಂದರೆ ಶಮನಗೊಳಿಸುವಿಕೆ ಮತ್ತು ಪ್ರಯೋಗಾತ್ಮಕತೆ.
ಶಮನಗೊಳಿಸುವಿಕೆ
ಎರಡನೇ ಪ್ರತಿಕ್ರಿಯಾಶೀಲ ರೀತಿಯ ವಾದವೆಂದರೆ ಶಮನಗೊಳಿಸುವಿಕೆ ಈ ವಾದದಲ್ಲಿ ಮುಖ್ಯವಾಗಿ ಸಾಮಾಜಿಕ, ಆರ್ಥಿಕ, ರಾಜಕೀಯ ಮತ್ತು ತಂತ್ರಜ್ಞಾನ ಬದಲಾವಣೆಗಳಿಂದಾಗಿ ಹಸಿರುಮನೆ ಅನಿಲ ಬಿಡುಗಡೆಗಳನ್ನು ತಡೆಗಟ್ಟಿ ಮನುಕುಲದ ಉಳಿವಿಗೆ ಬೆಂಬಲವಾಗಿ ನಿಲ್ಲಬಲ್ಲಂತೆ ಸದ್ಯ ಉಂಟಾಗಬಹುದಾದ ಹವಾಮಾನ ವೈಪರೀತ್ಯಗಳನ್ನು ಉಚಿತ ರೀತಿಯಲ್ಲಿ ನಿರ್ವಹಣೆ ಮಾಡುವಂತಾಗಬೇಕಾಗಿದೆ. ಇದರಲ್ಲಿನ ಕೇಂದ್ರ ಗಮನ ವಿವಿಧ ಅಂಶಗಳಲ್ಲಿ ವಿವಿಧ ಬಗೆಯಾಗಿರುವುದರಿಂದ ಈ ಬದಲಾವಣೆ ಬರುವುದು ನಿಧಾನಗತಿಯಾಗಬಹುದಾದರೂ ಹವಾಮಾನ ವೈಪರೀತ್ಯ ಪರಿಣಾಮಗಳನ್ನು ಶಮನಗೊಳಿಸುವುದು ಖಚಿತವೆನಿಸುತ್ತದೆ. ಇದರಲ್ಲಿ ಪರಿಸರೀಯ ನಿರಾಶ್ರಿತರು, ವೈಪರೀತ್ಯ ಹವಾಮಾನದಿಂದ ಬದಲಾದ ಫಾರ್ಮಿಂಗ್‌ಪದ್ಧತಿಗಳನ್ನು ಕೈಗೊಳ್ಳುವಿಕೆ ವಿಧಾನಗಳು ಹಾಗೂ ನಗರಗಳಲ್ಲಿ ತೀವ್ರ ರೀತಿಯಲ್ಲಿ ಹಸಿರು ಕೃಷಿ ವಿನಾಶವಾಗುತ್ತಿರುವ ಅಂಶಗಳನ್ನು ನಿರ್ವಹಿಸುವ ಬಗ್ಗೆ ಮಾನಕಗಳನ್ನು (Standards) ಅಭಿವೃದ್ಧಿಪಡಿಸುವಿಕೆಯೂ ಸಹ ಇದರಲ್ಲಿ ಸೇರುತ್ತದೆ. ಪರಿಸರದಲ್ಲಿ ವಿಶಿಷ್ಟವಾದ ರೀತಿಯಲ್ಲಿ ಮಾನವನ ಕೈಚಳಕ ತೋರಿಸಲು ಈ ಶಮನಗೊಳಿಸುವಿಕೆ ವಿಧಾನ ಒಂದು ಮಾರ್ಗವಾಗಿದೆ ಎಂದು ಹೇಳಬಹುದು. ಶಮನಗೊಳಿಸುವಿಕೆಯು ಒಂದು ಹೆಚ್ಚು ಅಪೇಕ್ಷಣೀಯ ವಿಧಾನವಾಗಿದ್ದು ಇದು ವಿಳಂಬಗೊಳಿಸುವ ವಿಧಾನದ ಮೂಲಕ ತೀವ್ರತೆರನಾದ ರೀತಿಯಲ್ಲಿ ಕಾರ್ಯಾತ್ಮಕವಾಗಿದೆದ ಎಂದು ಭಾವಿಸಲಾಗಿದೆ.
ಪರಿಹರಿಸುವಿಕೆ
ಎಲ್ಲ ವಾದಗಳಿಗಿಂತ ಈ ಪರಿಹರಿಸುವಿಕೆ ವಾದ ಹೆಚ್ಚು ಅಪಾಯಕಾರಿ ಎನಿಸುವಂತಿದೆ. ಮೇಲು ನೋಟಕ್ಕೆ ತಾಂತ್ರಿಕರೂಪದ ತಡೆಗಟ್ಟುವಿಕೆ ಮತ್ತು ಶಮನಗೊಳಿಸುವಿಕೆ ತಂತ್ರಗಳ ಒಂದು ಮಿಶ್ರಣದಂತೆ ಕಾಣುವ ಈ ಪರಿಹರಿಸುವಿಕೆ ವಾದವು ಹಸಿರುಮನೆ ಅನಿಲಗಳ ಬಿಡುಗಡೆಯನ್ನು ಬದಲಿಸುವ ಅಥವಾ ಆ ಪರಿಣಾಮಗಳೊಂದಿಗೆ ನೇರವಾಗಿ ವ್ಯವಹರಿಸುವ ವಿಧಾನವಾಗಿರದೆ ಇದು ಜಾಗತಿಕ ತಾಪಮಾನಕ್ಕೆ ಸಂಬಂಧಿಸಿದ ಭೂಭೌತಿಕ ಪ್ರಕ್ರಿಯೆಗಳ ಕೇಂದ್ರ ಭಾಗವನ್ನು ಬದಲಾವಣೆಗೊಳಿಸುವಂತಹ ಪೂರ್ಣವಾಗಿ ಬೇರೆಯೇ ಆದ ವಾದವಾಗಿದೆ. ಈ ಪರಿಹರಿಸುವಿಕೆ ಕ್ರಮಗಳಲ್ಲಿ ಎರಡು ವಿಶಿಷ್ಟ ಸಮಸ್ಯಾತ್ಮಕ ಅಂಶಗಳಿವೆ. ಮೊದಲನೆಯ ಅತಿ ದೊಡ್ಡೆ ಸಮಸ್ಯೆ ಈ ವಾದದ ಯಶಸ್ಸು ಅನಿರೀಕ್ಷಿತವಾದ ಸಂಕೀರ್ಣ ಪರಸ್ಪರ ಅಂತರ್ ಕ್ರಿಯೆಯನ್ನು ತಡೆಗಟ್ಟುವುದರ ಮೇಲೆ ಅವಲಂಬಿತವಾಗಿಲ್ಲದೆ ಇರುವುದು ಭೂ ಭೌತಿಕ ಪ್ರಕ್ರಿಯೆಗಳನ್ನು ಹೆಚ್ಚು ಅರ್ಥ ಮಾಡಿಕೊಂಡಂತೆಲ್ಲಾ ಇರುವುದು ಭೂ ಭೌತಿಕ ಪ್ರಕ್ರಿಯೆಗಳನ್ನು ಹೆಚ್ಚು ಅರ್ಥ ಮಾಡಿಕೊಂಡಂತೆಲ್ಲಾ ನಮಗೆ ತಿಳಿದು ಬರುವುದೇನೆಂದರೆ ಅವು ಹೆಚ್ಚು ಸಂಕೀರ್ಣ ಪ್ರಕ್ರಿಯೆಗಳಾಗಿದ್ದು ಇದರಲ್ಲಿ ಸಣ್ಣ ಬದಲಾವಣೆಗಳೂ ಕೂಡ ಬೃಹತ್ತಾದ ಫಲಿತಾಂಶಗಳನ್ನು ಉಂಟುಮಾಡಬಹುದಾಗಿದೆ. ಇದರ ಸಾರಾಂಶ ಇಂದು ನಾವು ಅಪಾಯಗಳ ತುತ್ತತುದಿಯಲ್ಲಿ ಅವುಗಳೊಂದಿಗೆ ವ್ಯವಹರಿಸುತ್ತಿದ್ದೇವೆ. ಪರಿಹರಿಸುವಿಕೆ ಕ್ರಮದ ಎರಡನೆಯ ಸಮಸ್ಯಾತ್ಮಕ ಅಂಶ ಈ ಪರಿಹಾರ ಕ್ರಮಗಳಲ್ಲಿ ಅತಿ ಹೆಚ್ಚಿನ ಪ್ರಯತ್ನ ಬೇಕಾಗುತ್ತದೆ ಮತ್ತು ಇದು ಹೆಚ್ಚಿನ ಅಪಾಯಗಳನ್ನು ಒಳಗೊಂಡಿರುತ್ತದಾದರೂ ಅವು ತಾತ್ಕಾಲಿಕವಾಗಿರುತ್ತವೆ.
ಏನು ಮಾಡಬಹುದು?
ಸರಕಾರಗಳು ಪ್ರಸ್ತುತ ಇರುವ ಇಂಧನ ಮಾದರಿಯನ್ನು ಮತ್ತು ಕೈಗಾರಿಕಾ ಕೃಷಿಯ ಮುಖ್ಯ ಅಂಶವಾದ ರಾಸಾಯನಿಕ ತೀವ್ರ ಬೇಸಾಯವನ್ನು ತಿರಸ್ಕರಿಸಬೇಕು. ಹಾಗೂ ನಿಸರ್ಗದೊಂದಿಗೆ ಮತ್ತು ಸ್ಥಳೀಯ ಜನಸಮುದಾಯಗಳ ಅವಶ್ಯಕತೆಗಳಿಗೆ ಸೂಕ್ತವಾಗುವಂತಹ ಫಾರ್ಮಿಂಗ್‌ಪದ್ಧತಿಯನ್ನು ಬದಲಿಯಾಗಿ ಆಯ್ಕೆಮಾಡಿಕೊಳ್ಳಬೇಕಲು. ರಸಗೊಬ್ಬರಗಳ ಬಳಕೆಯನ್ನು ಕಡಿಮೆಮಾಡುವಿಕೆ, ಮಣ್ಣು ಮತ್ತು ಜೀವಿ ವಯವಿಧ್ಯತೆಯನ್ನು ಸಂರಕ್ಷಿಸುವಿಕೆ, ಬತ್ತದ ಉತ್ಪಾದನೆಯಲ್ಲಿ ಸುಧಾರಣೆ ಮಾಡುವಿಕೆ ಹಾಗೂ ಮಾಂಸಾಹಾರಕ್ಕೆ ಬೇಡಿಕೆ ಕಡಿಮೆಮಾಡುವುದರಿಂದ, ವಿಶೇಷವಾಗಿ ಅಭಿವೃದ್ಧಿಶೀಲ ರಾಷ್ಟ್ರಗಳಲ್ಲಿ ಕೃಷಿ ಪ್ರದೇಶಗಳ ವಿನಾಶಗಳು ಹವಾಮಾನದ ಮೇಲೆ ಬೀರುತ್ತಿರುವ ಪರಿಣಾಮಗಳನ್ನು ವಿರುದ್ಧ ದಿಕ್ಕಿಗೆ ತಿರುಗಿಸಬಹುದಾಗಿದೆ. ಹೊಲಗಳಲ್ಲಿ ಬೆಳೆ ಬೆಳೆಯದೆ ಇದ್ದಾಗ ಹೊದಿಕೆ ಬೆಳೆ ಬೆಳೆದು ಮಣ್ಣಿನಲ್ಲಿನ ಪೋಷಕಾಂಶಗಳು ಹರಿದುಹೋಗದಂತೆ ತಡೆಹಿಡಿಯುವಂತಹ ಮಣ್ಣನ್ನು  ಸಮೃದ್ಧಗೊಳಿಸುವ ಕ್ರಮಗಳನ್ನು ಅನುಸರಿಸಬೇಕು. ಬತ್ತದ ಬೆಳೆಯಲ್ಲಿ ಬಿಡುಗಡೆಯಾಗುವ ಮೀಥೇನ್‌ಅನಿಲ ಬಲವಾಗಿದ್ದು ಅದನ್ನು ಕಡಿಮೆಮಾಡಬೇಕಾಗಿದೆ. ಕಡಿಮೆ ನೀರು ಮತ್ತು ರಸಗೊಬ್ಬರ ಬಳಸಿ, ಇಳುವರಿ ಕಡಿಮೆಯಾಗದಂತೆ ಈ ಅನಿಲವನ್ನು ಕಡಿಮೆ ಮಾಡಬಹುದಾಗಿದೆ.
೪.೪ ಜಾಗತಿಕ ತಾಪಮಾನದ ವಿರುದ್ಧ ಹೋರಾಡಲು ಹತ್ತು ಹೆಜ್ಜೆಗಳು
ಮನೆಯಲ್ಲಿ ಮತ್ತು ಕೆಲಸದ ವೇಳೆಯಲ್ಲಿ ಇಂಗಾಲದ ಬಿಡುಗಡೆಗಳನ್ನು ಕಡಿಮೆ ಮಾಡಲು ಸರಳವಾದ ಹತ್ತು ಹೆಜ್ಜೆಗಳನ್ನು ಕೆಳಗೆ ಕೊಡಲಾಗಿದೆ.
೧. ವಿದ್ಯುತ್‌ದೀಪಗಳನ್ನು ಬದಲಾಯಿಸಿ, ಕಡಿಮೆ ವಿದ್ಯುಚ್ಛಕ್ತಿ ಬಳಸುವ ಸಿಎಫ್‌ಸಿ ಬಲ್ಬ್ ಗಳನ್ನು ಹಾಕಿ ಶೆ. ೬೦-೮೦ರಷ್ಟು ವಿದ್ಯುಚ್ಛಕ್ತಿ ಉಳಿತಾಯ ಮಾಡಿ, ಇದೊಂದು ಸಣ್ಣ ಬದಲಾವಣೆಯಿಂದ ಪ್ರತಿವರ್ಷಕ್ಕೆ ೬೮ ಕಿ.ಗ್ರಾಂ ಇಂಗಾಲದ ಡೈಆಕ್ಸೈಡ್‌(CO2) ಉಳಿತಾಯಮಾಡಬಹುದು.
೨. ನಿಮ್ಮ ಕಂಪ್ಯೂಟರ್ ಗಳನ್ನು ರಾತ್ರಿ ಹೊತ್ತು ಆರಿಸಿಡಿ. ಟಿವಿ, ಡಿವಿಡಿ ಮತ್ತು ಇತರ ಉಚ್ಚಸಂಸ್ಕೃತಿಯ ಉಪಕರಣಗಳನ್ನು ಬಳಸದೆ ಇರುವ ಸಮಯಗಳಲ್ಲಿ ಆರಿಸದೆ ಹಾಗೇ ಆನ್‌ಮಾಡಿ ಇಡುವುದರಿಂದ ಬ್ರಿಟನ್‌ದೇಶ ಒಂದರಲ್ಲೇ ಪ್ರತಿವರ್ಷಕ್ಕೆ ಹಸಿರುಮನೆ ಅನಿಲದ ಕೊಡುಗೆ ಒಂದು ಮಿಲಿಯನ್‌ಟನ್‌ಗಳಷ್ಟಾಗುತ್ತದೆ.
೩. ನಿಮ್ಮಿಂದ ಆಗುತ್ತಿರಬಹುದಾದ ಇಂಗಾಳದ ಬಿಡುಗಡೆಗಳನ್ನು ಲೆಕ್ಕಮಾಡಿ. ಮುಂದಿನ ಸಾರಿ ನಿಮ್ಮ ಕಂಪ್ಯೂಟರ್ ಮುಂದೆ ಕುಳಿತಾಗ ೧೦ ನಿಮಿಷ ಕಾಲಾವಕಾಶಮಾಡಿಕೊಂಡು ಗೂಗಲ್‌ಆನ್‌ಲೈನ್‌ನಲ್ಲಿ, ಇಂಗಾಲದ ಗಣಕಕ್ಕೆ ಹೋಗಿ ನಿಮ್ಮ ಇಂಗಾಲದ ಲೆಕ್ಕಮಾಡಿರಿ. ಈ ಒಟ್ಟು ಲೆಕ್ಕ ಮಾಡುವುದರಿಂದ – ಮನೆಯಲ್ಲಿ, ಬಿಸಿಮಡುವ ಉಪಕರಣಗಳಲ್ಲಿ ಅಥವಾ ರಜೆ ಅವಧಿಯಲ್ಲಿ ಎಲ್ಲಿ ಈ ಇಂಗಾಲವನ್ನು ಕಡಿಮೆಮಾಡಬಹುದು ಎಂಬ ಕಲ್ಪನೆ ನಿಮಗೆ ಬರುತ್ತದೆ.
೪. ಸ್ಥಳೀಯವಾದ ಆಹಾರಗಳನ್ನೇ ಬಳಸಿ. ವಿಶ್ವದ ಹಸಿರುಮನೆ ಅನಿಲಗಳ ಬಿಡುಗಡೆಯಲ್ಲಿ ಸುಮಾರು ೧/೫ ಭಾಗಕ್ಕೆ ಕೃಷಿಯೇ ಜವಾಬ್ದಾರಿಯಾಗಿದೆ ಸ್ಥಳೀಯ ಹಾಗೂ ಆಯಾ ಹಂಗಾಮಿನ ಆಹಾರದ ಬೆಳೆಗಳನ್ನೇ ಬಳಸುವುದರಿಂದ ಆಹಾರದ ಬೆಳೆಗಳನ್ನು ದೂರದೂರದ ಸ್ಥಳಗಳಿಗೆ ಸಾಗಣೆ ಮಾಡುವಾಗ ಬಿಡುಗಡೆಯಾಗುವ ಇಂಗಾಲವನ್ನು ತಡೆಗಟ್ಟಿದಂತಾಗುತ್ತದೆ.
೫. ಮಾಂಸಾಹಾರದ ಬಳಕೆಯನ್ನು ಕಡಿಮೆಮಾಡಬೇಕು. ಒಂದು ಕಿ.ಗ್ರಾಂ ದನದ ಮಾಂಸದ ಉತ್ಪಾದನೆಗೆ ೩೬.೪ ಕಿ.ಗ್ರಾಂ ಇಂಗಾಲಕ್ಕೆ ಸಮನಾದ ಹಸಿರುಮನೆ ಅನಿಲದ ಬಿಡುಗಡೆಯಾಗಿರುತ್ತದೆಂದು ಅಧ್ಯಯನದ ಮೂಲಕ ತಿಳಿದುಬಂದಿದೆ. ಇದಕ್ಕಿಂತ ಹೊಟ್ಟೆ ಉಬ್ಬರಿಸುವ ದನಕರುಗಳು ಉತ್ತಮವೆಂದು ಕಂಡುಬಂದಿದೆ.
೬. ಅಡಿಗೆ ಮಾಡುವ ಉಪಕರಣಗಳನ್ನು ಆರಿಸಿಡಿ. ಮನೆಗಳಲ್ಲಿ ಉಪಯೋಗ ಮಾಡುವ ಇಂಧನಗಳಲ್ಲಿ ಅರ್ಧದಷ್ಟು ಬಿಸಿಮಾಡುವುದಕ್ಕೆ ಮತ್ತು ತಣ್ಣಗೆ ಮಾಡುವುದಕ್ಕೆ ವೆಚ್ಚವಾಗುತ್ತಿದೆ. ಈ ಅಡಿಗೆ ಉಪಕರಣಗಳನ್ನು ಕೇವಲ ೨ ಡಿಗ್ರಿಯಷ್ಟು ಮಾತ್ರ ಕಡಿಮೆ ಮಾಡುವುದರಿಂದ ಪ್ರತಿ ವರ್ಷಕ್ಕೆ ೮೦೦ ಕಿ. ಗ್ರಾಂ CO2 ಬಿಡುಗಡೆಯನ್ನು ತಪ್ಪಿಸಬಹುದಾಗಿದೆ.
೭. ಹವಾನಿಯಂತ್ರಕಗಳನ್ನು ಸ್ವಚ್ಛವಾಗಿಡಿ. ೨ ಡಿಗ್ರಿಯಷ್ಟು ಮಾತ್ರ ಕಡಿಮೆಮಾಡಿಕೊಳೆಯಾದ ಶೋಧಕ (ಫಿಲ್ಟರ್) ಗಳನ್ನು ಸ್ವಚ್ಛಮಾಡಿ ಅಥವಾ ಶಿಫಾರಸಿನ ಮೇರೆಗೆ ಬದಲಾಯಿಸಿ. ಶೋಧಕಗಳನ್ನು ಸ್ವಚ್ಛಮಾಡುವುದರಿಂದ ನಿಮ್ಮ ಹಣದ ಉಳಿತಾಯವೂ ಆಗುತ್ತದೆ ಹಾಗೂ ವರ್ಷಕ್ಕೆ  ೧೬೦ ಕಿ.ಗ್ರಾಂ ಇಂಗಾಲದ ಬಿಡುಗಡೆಯೂ ತಪ್ಪುತ್ತದೆ.
೮. ವಾಹನಗಳ ಚಾಲನೆ, ವಿಮಾನ ಹಾರಾಟಗಳನ್ನು ಕಡಿಮೆಮಾಡಿ, ಪ್ರತಿ ಒಂದು ಮೈಲಿ ವಾಹನಚಾಲನೆಯಿಂದ ೪೫೦ ಗ್ರಾಂ CO2 ಬಿಡುಗಡೆಯಾಗುತ್ತದೆ. ವಿಮಾನಗಳಿಂದಾಗುತ್ತಿರುವ ಅನಿಲ ಬಿಡುಗಡೆಗಳು ಈಗಾಗಲೇ ಮಿತಿಮೀರಿವೆ ಹಾಗೂ ೨೦೫೦ರ ಹೊತ್ತಿಗೆ ಇದು ವಿಶ್ವದ ಅನಿಲ ಬಿಡುಗಡೆಗಳಲ್ಲಿ ಶೇ. ೫ ರಷ್ಟಾಗುವುದೆಂದು ಅಂದಾಜು ಮಾಡಲಾಗಿದೆ. ಸಾಧ್ಯವಾದಷ್ಟು ನಮ್ಮ ಬಹುಮಟ್ಟಿನ ಸಂಚಾರಕ್ಕೆ ಬಸ್ಸುಗಳಲ್ಲಿ ಸಂಚರಿಸುವುದು ಹೆಚ್ಚು ಸೂಕ್ತವಾಗಿದೆ.
೯. ಒಂದು ಮರ ಬೆಳೆಸಿ. ಒಂದು ಬೆಳೆದ ಮರ ವರ್ಷಕ್ಕೆ ನೂರಾರು ಕಿ.ಗ್ರಾಂ CO2ವನ್ನು ಹೀರಿಕೊಳ್ಳುತ್ತದೆ ಹಾಗೂ ಹೀರಿಕೊಂಡಿದ್ದನ್ನು ತನ್ನ ದಾರುವಿನಲ್ಲಿ ಹಲವು ವರ್ಷಗಳವರೆಗೆ ಹಿಡಿದಿಟ್ಟುಕೊಳ್ಳುತ್ತದೆ. ನಾಟಿ ತಳಿಗಳನ್ನು ಬೆಳೆಯುವುದರಿಂದ ಜೀವವೈವಿಧ್ಯತೆಯನ್ನು ಚೇತನಗೊಳಿಸಲು ನೆರವಾಗುತ್ತದೆ.
೧೦. ಬಳಕೆ ಕಡಿಮೆಮಾಡಿ, ಪುನರ್ಬಳಕೆ ಮಾಡಿ, ಪುನರ್ ಚಕ್ರಮಾಡಿ. ಗಾಜಿನ ಶೀಷೆಗಳನ್ನು ಅಥವಾ ಅಲ್ಯೂಮಿನಿಯಂ ಡಬ್ಬಿಗಳನ್ನು ಪುನರ್ ಚಕ್ರಗೊಳಿಸಿದ ವಸ್ತುಗಳಿಂದ ತಯಾರಿಸುವುದಕ್ಕೆ ಕಡಿಮೆ ಇಂಧನ ವೆಚ್ಚವಾಗುತ್ತದೆ ಹಾಗೂ ಪ್ರತಿ ಬಾರಿ ಅವುಗಳನ್ನು ಹೊಸದಾಗಿ ಮಾಡುವುದಕ್ಕಿಂತ ಪ್ರದೂಷಣೆ ಕಡಿಮೆಯಾಗುತ್ತದೆ.
೪.೫ ಮುಕ್ತಾಯ
ಪ್ರಸ್ತುತ ಜಾಗತಿಕ ತಾಪಮಾನದ ಪ್ರವೃತ್ತಿಗಳು ಮಿತಿಮೀರಿದ ಪ್ರಮಾಣದಲ್ಲಿ ಮುಂದುವರಿಯುತ್ತಿರುವುದು ಸ್ಪಷ್ಟವಾಗಿದೆ. ಕಳೆದ ಐವತ್ತು ವರ್ಷಗಳಲ್ಲಿ ಮಾನವ ಚಟುವಟಿಕೆಗಳಿಂದಾಗಿ ಬಿಡುಗಡೆಯಾಗುವ ಹಸಿರುಮನೆ ಅನಿಲಗಳು ಜಾಗತಿಕ ತಾಪಮಾನದ ಹೆಚ್ಚಳಕ್ಕೆ ಕಾರಣವಾಗಿವೆ. ೨೧ನೇ ಶತಮಾನಕ್ಕೆ ಮತ್ತು ಮುಂದೆಯೂ ಕೂಡ ತಾಪಮಾನ ಮತ್ತಷ್ಟು ಹೆಚ್ಚಾಗುವುದು ಖಂಡಿತವಾಗಿದೆ. ವಾತಾವರಣದಲ್ಲಿ ಸಸ್ಯಗಳು ಬೆಳೆಯುವುದಕ್ಕೆ ಬೇಕಾದ ಅವಧಿ ಇನ್ನೂ ಹೆಚ್ಚಾಗಿರುವಾಗಲೇ ಹಾಗೂ ಇಳುವರಿ ಹೆಚ್ಚಾಗಿ ದೊರೆಯುವಂತಿರುವಾಗಲೂ ಕೂಡ ವಿಶ್ವದಾದ್ಯಂತ ಕೃಷಿಯಿಂದ ದೊರೆಯುವ ಆದಾಯದಲ್ಲಿ ಶೇ. ೧೬ರಷ್ಟು ಕಡಿಮೆಯಾಗುವುದರಲ್ಲಿದೆ. ಅಭಿವೃದ್ಧಿಶೀಲ ರಾಷ್ಟ್ರಗಳಲ್ಲಿನ ರೈತರು ಹೆಚ್ಚಿನ ಆದಾಯದ ಆಸೆ ತೋರುವ ತಯಾರಿಕಾ ಕಂಪೆನಿಗಳು ಮತ್ತು ಸೇವಾಕ್ಷೇತ್ರಗಳಿಗೆ ಸೇರಲಿದ್ದಾರೆ. ಹವಾಮಾನ ವೈಪರೀತ್ಯವು ಈಗಾಗಲೇ ಹಲವು ನೈಸಗಿಕ ಮತ್ತು ಮಾನವ ಪದ್ಧತಿಗಳ ಮೇಲೆ ಗಣನೀಯ ಪರಿಣಾಮ ಬೀರಿದೆ. ಭವಿಷ್ಯದಲ್ಲಿ ಈ ಪರಿಣಾಮಗಳು ಇನ್ನಷ್ಟು ಹೆಚ್ಚಾಗಿ. ಉಷ್ಣಾಂಶ ಹೆಚ್ಚಳದ ತೀವ್ರತೆಗೆ ಅನುಗುಣವಾಗಿ ತೀವ್ರ ಸ್ವರೂಪ ತಾಳಲಿವೆ. ಇದಕ್ಕೆ ಹೊಂದಾಣಿಕೆಯಾಗಬೇಕಾಗಿರುವ ಕ್ರಮಗಳನ್ನು ಈಗಾಗಲೇ ಕಾರ್ಯರೂಪಕ್ಕೆ ತರಲಾಗಿದೆ. ಈ ಹೊಂದಾಣಿಕೆಗಳು ಮುಂದಿನ ಪರಿಣಾಮಗಳನ್ನು ಎದುರಿಸಲು ಅವಶ್ಯವಾಗಿವೆ. ಆದರೆ ಈ ಅನುಸರಣೆಗೂ ಒಂದು ಮಿತಿ ಇರುತ್ತದೆ; ಈ ಪರಿಣಾಮಗಳ ತೀವ್ರತೆಯನ್ನು ಕಡಿಮೆಮಾಡಲು ಶಮನಗೊಳಿಸುವಿಕೆ ಕ್ರಮಗಳೂ ಕೂಡ ಅಗತ್ಯವಾಗಿರುತ್ತವೆ. ಹವಾಮಾನ ವೈಪರೀತ್ಯವು ಬೆಳೆ ಉತ್ಪಾದನೆಯಲ್ಲಿ ನಷ್ಟ ಉಂಟುಮಾಡುವುದಷ್ಟೇ ಅಲ್ಲ ಅಪೌಷ್ಟಿಕ ಜನರ ಸಂಖ್ಯೆ ಹೆಚ್ಚಾಗಲಿದೆ. ಇದರಿಂದ ಬಡತನದ ವಿರುದ್ಧದ ಹೋರಾಟಕ್ಕೆ ವಿರುದ್ಧ ಪರಿಣಾಮವಾಗುವುದರೊಂದಿಗೆ ಆಹಾರ ಸುರಕ್ಷತೆಗೆ ಧಕ್ಕೆ ಉಂಟಾಗಲಿದೆ. ಅತ್ಯಂತ ತೀವ್ರ ಪರಿಣಾಮವು ಆಫ್ರಿಕಾದ ಉಪಸಹಾರಾ ದೇಶಗಳಲ್ಲಿ ಹೆಚ್ಚಾಗಿ ಕಂಡ ಬರಲಿದೆ. ಈ ದೇಶಗಳು ಹವಾಮಾನ ವೈಪರೀತ್ಯಕ್ಕೆ ಹೊಂದಾಣಿಕೆ ಮಾಡಿಕೊಳ್ಳಲು ಅಥವಾಠ ಅದಕ್ಕೆ ಸರಿದೂಗಿಸುವಂತೆ ಆಹಾರ ಆಮದುಮಾಡಿಕೊಳ್ಳುವ ವ್ಯವಸ್ಥೆ ಮಾಡಿಕೊಳ್ಳಲು ಅತ್ಯಂತ ಕಡಿಮೆ ಸಾಮರ್ಥ್ಯ ಹೊಂದಿರುವಂತಹವು. ಅಳವಡಿಕೆ ಮಾದರಿಗಳು ಸೂಚಿಸುವ ಪ್ರಕಾರ, ಜಾಗತಿಕ ತಾಪಮಾನ ಹೆಚ್ಚಳದಿಂದ ಉತ್ತರ ಭಾರತದಲ್ಲಿ ಬತ್ತ ಮತ್ತು ಗೋಧಿ ಉತ್ಪಾದನೆಗಳಲು ಕಡಿಮೆಯಾಗಲಿವೆಯೆಂದು ಕಂಡುಬಂದಿದೆ.
ಹಸಿರುಮನೆ ಅನಿಲ ಬಿಡುಗಡೆಗಳನ್ನು ಕಡಿಮೆಗೊಳಿಸುವ ಉದ್ದೇಶ ಹೊಂದಿರುವ ಶಮನಗೊಳಿಸುವಿಕೆ ಕ್ರಮಗಳು ಹವಾಜಮಾನ ವೈಪರೀತ್ಯ ಪರಿಣಾಮಗಳನ್ನು ಕಡಿಮೆ ಮಾಡಲು ಅಥವಾ ವಿಳಂಬಗೊಳಿಸಲು ನೆರವಾಗುತ್ತವೆ. ಕೆಲವು ಕಾರ್ಯನೀತಿಗಳ ಮೂಲಕ ಉತ್ಪಾದಕರು ಮತ್ತು ಗ್ರಾಹಕರಿಗೆ ಪ್ರೋತ್ಸಾಹ ಧನಸಹಾಯಗಳನ್ನು ನೀಡಿ ಕಡಿಮೆ ಹಸಿರುಮನೆ ಅನಿಲಗಳನ್ನು ಬಿಡುಗಡೆ ಮಾಡುವಂತಹ ಉತ್ಪನ್ನಗಳು, ತಂತ್ರಜ್ಞಾನಗಳ ಪ್ರಕ್ರಿಯೆಗಳ ಮೇಲೆ ವಿಶಿಷ್ಟ ಬಗೆಯ ಹೂಡಿಕೆಗಳನ್ನು ಹೂಡುವಂತೆ ಮಾಡಬಹು ದಾಗಿದೆ. ಶಮನಗೊಳಿಸುವ ಹೊಸ ಕಾರ್ಯನೀತಿಗಳನ್ನು ನಿರೂಪಿಸಿದ ಹೊರತು ಜಾಗತಿಕ ವಾತಾವರಣದಲ್ಲಿ ಹಸಿರುಮನೆ ಅನಿಲಗಳು ಮುಂಬರುವ ದಶಕಗಳಲ್ಲಿ ಹಾಗೂ ಮುಂದೆಯೂ ಕೂಡ ಹೆಚ್ಚುವುದು ಮುಂದುವರಿಯಲಿದೆ. ಹೆಚ್ಚಿನ ಸಂಶೋಧನೆಗಳನ್ನು ಮುಂದುವರಿಸಿ, ಬಿಟ್ಟುಹೋಗಿರುವ ವಿಷಯಗಳ ಬಗ್ಗೆ ಜ್ಞಾನ ಹೆಚ್ಚಿಸಿಕೊಳ್ಳುವುದರಿಂದ ಮುಂದಿನ ಅನಿರ್ದಿಷ್ಟತೆಗಳನ್ನು ಕಡಿಮೆಮಾಡಿ ಹವಾಮಾನ ವೈಪರೀತ್ಯಗಳಿಗೆ ಸಂಬಂಧಿಸಿದ ನಿರ್ಣಯಗಳನ್ನು ಹೆಚ್ಚು ಉತ್ತಮ ರೀತಿಯಲ್ಲಿ ಕೈಗೊಳ್ಳಬಹುದಾಗಿದೆ.
ಎಲ್ಲ ಸರ್ಕಾರಗಳು ಮತ್ತು ಪೌರ ಸಮಾಜ ಪರಸ್ಪರ ಅವಲಂಬಿತವಾಗಿರುವ ನಮ್ಮ ವಿಶ್ವದಲ್ಲಿ, ಈಗಾಗಲೇ ನಡೆಯುತ್ತಿರುವ ಸುಸ್ಥಿರ ಅಭಿವೃದ್ಧಿಯಲ್ಲಿ ಒಂದು ಮೌಲ್ಯಯುಕ್ತವಾದ, ನೀತಿಯುಕ್ತವಾದ ತಳಹದಿಯನ್ನು  ಪೋಷಿಸಿ ಮಾನಕೋಟಿಯ ಕಲ್ಯಾಣಕ್ಕೆ ನೆರವಾಗಬೇಕಾಗಿದೆ. ಎಲ್ಲಾ ವಿದ್ಯಾಸಂಸ್ಥೆಗಳು ಮತ್ತು ಮಾಧ್ಯಮ ಸಂಸ್ಥೆಗಳು ವಿಶೇಷವಾಗಿ ಯುವಜನತೆಗೆ ಹವಾಮಾನ ವೈಪರೀತ್ಯಗಳ ಬಗ್ಗೆ ಹೆಚ್ಚು ಪರಿಣಾಮಕಾರಿಯಾಗಿ ಶಿಕ್ಷಣ ನೀಡಬೇಕಕು. ಹವಾಮಾನ ವೈಪರೀತ್ಯ ಸುಧಾರಣೆಗಳಿಗೆ ಧನಸಹಾಯ ಒದಗಿಸುವಂತೆಯೇ ಅತಿಬಳಕೆ ಮತ್ತು ಪ್ರದೂಷಣೆ ಮಾಡುವವರಿಗೆ ಸರ್ಕಾರವು ದಂಡ ವಿಧಿಸಿ ಹಣ ಸಂಗ್ರಹಿಸುವುದೇ ಅಲ್ಲದೆ, ಹವಾಮಾನ-ಸ್ನೇಹಿ ತಂತ್ರಜ್ಞಾನಗಳನ್ನು ಪೋಷಿಸುವವರಿಗೆ ಪ್ರೋತ್ಸಾಹಧನ ನೀಡುವುದರಿಂದ ಪಳೆಯುಳಿಕೆ ಇಂಧನ ಮತ್ತು ಅಣುಶಕ್ತಿ ಆಧಾರಿತ ತಂತ್ರಜ್ಞಾನಗಳ ಬಳಕೆ ಬಗ್ಗೆ ನಿರ್ಣಯ ಕೈಗೊಳ್ಳಬಹುದಾಗಿದೆ. ಅಗತ್ಯವಾದ ಬದಲಾವಣೆಗಳನ್ನು ತರುವಂತೆ ಸಂಬಂಧಪಟ್ಟ ನಿಗಮಗಳಲ್ಲಿ ಕಾನೂನು ಮತ್ತು ತೆರಿಗೆಗಳನ್ನು ಜಾರಿಗೆ ತರಲು ರಾಜಕೀಯ ಕ್ರಮಗಳನ್ನು  ತೆಗೆದುಕೊಳ್ಳುವಂತೆ ರಾಜಕೀ ಯ ವ್ಯವಸ್ಥೆಯಲ್ಲಿ ಒತ್ತಾಯಗಳನ್ನು ಉಂಟುಮಾಡುವುದು ಪ್ರತಿಯೊಬ್ಬ ವ್ಯಕ್ತಿಯ ವ್ಯಕ್ತಿಗತ ಹೊಣೆಗಾರಿಕೆಯಾಗಿದೆ.

